APOSOL

A éhnan o puk véh, ‘Aposol’, ke e' o vapook puk kiun pe Luk. E' to vavaato suk
non a kiu pa ma papaeh aposol manih po puk véh. A ma pah vahutét manih ne'
ee koman to soe ke Luk ke' kiun, ivéhkék, a ma meh ne' e' koman to nat e non.
Suk ataeah, e' to nono va'peh vah me voh e non pe Pol kee pét te' e ne pa ma
pah 6 te'te'. Ivéh, ka manih po sapta 16, ea to ep e no pan e Luk to soe vamanih
pan, ‘Emom to vos’. A ma pah te' to sosoe ne pan, ‘E Pl to te' voh non pa nohnoh
manih Room, ke Luk kiun o puk véh.’

A ma kokoman pe Luk to te' va ne manih. A Tuvuh Vasio to he' o kikis pe'
manih po aposol me a napan va po vaman pan, e'e se vavatvus ne a soe va
pe Sunon pea Ieesu'. Manih pa éhnan e Ieesu', o aposol to nok a ma moeh tah
vamamane' me a ma véknom ka napan va pa ma muhin peo rakah to vaman ee
pe leesu'. A havun me ra poa aposol pe Ieesu' to taneo a vatvus a soe pe' manih
Jerusalém. Vasuksuk no a ma meh te' vamanih pe Filip to né manuh pa muhin
va Sameéria', ko vavatvus e ne pa soe pe Ieesu' nén. E P6l me a ma vamomhé pe'
to no ee pa ma muhin peo rakah pare vavatvus vavah e ne pa soe va pe Ieesu'.

O meoh kokoman va po puk véh ivéh pan, vamomoaan voh no Jiu' varoe to
vaman ne. Ko upom te' varih to hikta te' ne pan ee ro Jiu' to hikta vaman ne.
Ivéhkék, vasuksuk no te' varih to hikta te' ne pan ee ro Jiu' to vaman e pe leesu'.
Moaan voh o Jiu' me ro te' varih to hikta te' ne ro Jiu' to hikta pét te' va'peh voh
ne. Ivéhkék, manih po va'aus pa Tuvuh Vasio!, ee to vatds vavih ee, pare te' e ne
po poh kum.

E Luk me to iu non pan, a kaman va Room se nat va non manih pan, a napan
varih to vaman ne Ieesu' to hikta vakihat me ne a kaman. Ivéhkeék, ee to vavatet
rakah e ne pa ma taate' pa kaman va Room. A nap susunon po Jiu' to vavate' voh
kov e ne po aposol manih po vahutét. O te' susunon va Room to iu nat e ne pa ma
hat taeah nee to sun suk po vahutét. Ivéhkék, ee to hikta taum ta hat manih pee.

Manih po puk véh no vahutét va pa kiu pa Tuvuh Vasio' to kiun non. A Tuvuh
véh to vakikis non a napan pe Ieesu', pare' he' non raoe a ma kokoman totoopin.
Ivéh, ka se keh poka' o puk véh, a kiu pa Tuvuh Vasio', e' to te' vih e non.

Ka ma kiun varih to tataki va ne manih pan.

A taneo me a pu po kum te' varih to vaman ne. 1:1-26; 2:1-47; 3:1-26; 4:1-37,
5:1-42

A napan va po vaman to kon kamis suk a kiu pee, ivéhkék, ee to sun vakis e
ne. 6:1-15; 7:1-60; 8:1-40; 9:1-31

A soe va pa 6 ne Pita' to vavatvus vah non a soe. 9:3-43; 10:1-48; 11:1-30;
12:1-35

A vavih vamomoaan pe Pol. 13:1-52; 14:1-28

O te' susun pa napan va po vaman to tonun va'peh manih Jerusalém.
15:1-41

A vapo6ok vavih pe Pol. 16:1-40; 17:1-34; 18:1-23

A vakon vavih pe Pol. 18:24-28; 19:1-41; 20:1-38; 21:1-14

Ee to 0t e POl me a n6 pe' manuh Room. 21:15-40; 22:1-30; 23:1-35; 24:1-27;
25:1-27; 26:1-32; 27:1-44; 28:1-31

E Ieesu' To Soe Vaman Pa Vano A Tuvuh Vasio'

1 1EG' e Luk to kiun ka nos oah Tiopiras, eén a te' apuh.

Manih po puk va momoaan né' to kiun, ed' to kiun suk voh a
ma tah kurus ne Ieesu' to nok voh, pare' vavaasis voh non a ma napan.
2E0' to kiun suk rakah a pop pe Ieesu' pa taneo, ke' 66k ma' po poen ne
Sosoenén to me hah en pe' manuh pa vo6n va kin. Momoaan in a peah
pe' e' to vavaasis a ma te' varih ne' to vate', pare' véhnan raoe o aposol
pe'. Pa va'aus pa Tuvuh Vasio' e' to soe ke raoe a ma tah nee se nonok ne.
3Vasuksuk in a kamis me a mét pe', e' to nok a ma tah peo to vataare non
raoe pan, e' to te' to'to' e non. O aposol to epep voh ne e Ieesu' komon o
40 poen. Ke Ieesu' vaato me non raoe suk a Matop Vih pe Sosoenén. 4Po
poen ne' to vaénéén me non raoe, €' to soe ke raoe pan, “Nat nem kéh
a voon Jerusalém, edm se anoeh nem o he' véh va pa Tuvuh Vasio' ne
Tamon to soe vaman voh a 0 ne' se he' a ma' neém pa 6 no' to soe vavoh
ka nedm. 5E Jon Tovapupui to pupui voh a ma napan pa ruen, ka hikta

1

ma poen peo to te' ne nom se kon a pupui manih pa Tuvuh Vasio.

E Ieesu' To Peah Pa V6on Va Kin

6Manih po poen paméh o aposol to ténun pa Tope Oliv, pare hi poé
pan, “Apuh, kuru eén se po' ununun hah eom po vakum va Israél, ha?”
Ee to hi, suk ee to koman ne pan, e Ieesu' to se kon hah kéh a matop pa
Kaman va Room ko he' a napan va Israél. 7Ke Ieesu' soe ke raoe pan, “E!
hikta te' non pan, edm se nat nem po poen me a potan, e Tamon koman
to vate' ma', pare' matop non. 8Ivéhkék, a Tuvuh Vasio' se n6 ma' manih
peom ko vakikis a neém pa vatvus a soe ped' manih Jerusalém, me pa
moeh Jiutia', me pa moeh Saméria', me po oeh avoes.”

9E Ieesu' to soe vahik a soe paméh, kee ep e ne pe' to peah. Ka unch
koaan en pe', kee hikta ep hah i ne na poé. 19E' to no en kee kute' suk
e ne na, ka varu' vakomanih a poa te' to sun va'peh me e ne pee, ee to
ohop ne a ma ohop kakaare. 11Ka poa te' soe ke raoe pan, “Topa voe va
Galili', suk ataeah, kom kute' nem na akis? E Ieesu' véh ne Sosoenén to
me kéh a ne6bm manuh pa voon va kin, e' se hah va en ma' manih pa 6
nom to ep va nem eah to nd.”

E Matias To Panih E Jiutas

12Ka ma aposol hah ee Jerusalém to kéh ee ma' pa Tope Oliv, a 6
paméh to hikta te' varo non. 13Ee to vos Jerusalém, ko ho ee pa iuun
nee to te' ne, e Pita', ke Jon, ke Jémis, ke Endru', ke Filip, ke Tomas,
ke Batromio', ke Matiu, ke Jémis e sunai' Apias, ke Saémon a te' va po
vakum nee to poka' ne Selot, me e Jiutas e sunai' Jémis. 14Tamoaan a
ma te' poé varih to te' vatonun ne, pare hinhin ne sih. A ma kéovo to te'
va'peh me ne raoe, e Maria' sinan e Ieesu', me a ma kea pe Ieesu'.

15A ma si' poen to oah ee, ko te' varih to vaman ne a soe pe Ieesu' to
ot o iho', a napan to onot va ne manih po 120 te'. Ke Pita' sun, pare' he'
a soe. 16 E Pita' to soe pan, “Kén kea, a soe to te' non po Puk Vapenpen to
tavus vaman en, moaan voh no a Tuvuh Vasio' to soe voh manih pa rivon
e Devit. E Devit to soe suk voh e Jiutas pan, e' a te' véh to vovoh non pa
napan marén a ot e leesu'. 17E Jiutas a te' vavoh po vakum pea, e' to kon
voh a kiu marén a va'aus a ma meh te' to te' ne a punis.”

18 A moni' ne Jiutas to kon suk a hat ne' to nok voh no te' ésés he' to
ot, ko voen a 0 oeh. E Jiutas to oot ko vu' en po oeh nee to voen ka ma
kakomaneah tésvak ee ko tavus kurus ee ma'. 19A ma napan kurus to te'
ne Jerusalém to ténan a tah va'ih, ka manih po to pee, ee to véhnan a 6
oeh paméh “Akéltama'”, to soe va non manih pan, “Oeh va po Era'”

20Ke Pita' soe vamanih pan, “A soe véh nee to kiun voh po Puk Vaéhéh
e' to te' va non manih pan,

‘A iuun pe' se te' upin e non,

ahikta te' se te' non manih pe'’ Sng 69:25
O meoh vaéhéh to soe non pan,
‘A meh te' se kon a kiu pe'’ Sng 109:8

21Tvéh, pa vapuh a soe, ea se vate' ta pah te' manih komon o vakum
pea to te' va'peh me a rora taneo no ma' po poen ne Ieesu' to néno vah
me voh a rora. 22 A te' to te' va'peh me voh a rora po poen ne Jon to
pupui voh non e Ieesu!, ke' n6 no ma', ko antoen po poen ne Sosoenén to
me peah hah e Ieesu'. A te' paméh to ep voh non a ma tah me a sun hah
pe leesu!, e' se vavaasis me a soe tavus a ma tah poé varih.”

23Ee to vate' ee pa poa te', e Jeosép Basabas, pare' te' non o meoh éhnan, e
Jastus. Ka meh te', e Matias. 24Pare hin va ee manih pan, “Apuh, eén to nat nom
o kokoman po te' kurus. 25E€n se vataare a mom a paeh va pa poa te' varih nén
to vate' pa kon a kiu aposol, ke' panih non e Jiutas to mét ko no en pa voon pa nap
hat.” 26 Kee soe vaonot po' ee pe Matias se vakorot en po havun me a paeh aposol.

A Tuvuh Vasio' To Kunah Ma'

2 10 Péntékos, e' o poen apuh po Jiu' ka ma te' varih to vaman ne
tonun ee pa pah koman iuun. 2Ka varu' rakah vakomanih, ee to

pénton a muhin to noe'tan en ma' vamanih pa tuvuh apuh to tane' ma'
kin, a noe'tan paméh to ho ma' koman iuun nee to te' ne. 3Kee ep a pah
tah to matan va non manih po tékrea va po sura', to te' ndé non pa ma
pasuire kurus. 4Ee kurus to puh rakah ne pa Tuvuh Vasio!, pare taneo ee
pa vaato pa ma meh updm to, suk a Tuvuh Vasio' to va'aus raoe pa vaato.
5E' to te' non o Jiu' to te' ne manih Jerusalém to tane' ma' pa ma
0 kurus va po oeh to vasunon vatéh ne e Sosoenén. 6 Manih po poen
no a taheak paméh to n6 ma', a nap peo rakah to tonun ma'. Ee to
toksean rakah ee pa 6 nee to ténan a 6 no a ma te' varih to vaman ne
to vavaato e ne pa ma to koman pee. 7Ee to tohkak, pare pah kokoman
vOrep e ne, pare soe pan, “A ma te' varih to vavaato ne, ee a ma te' va
Galili'. 8 Vahvanih kea kurus varih pénton e no pee to vaato ne pa ma
to koman pea? 9Ea a ma te' va Patia', me Midia', me Ilam, me to tane'
ma' Mésopotemia', me manih Jiutia', me Kapadosia', me manih Pontus,
me Esia'. 10Manih Frigia', me Pamfilia', me manih Isip, me manih pa 6
va Libia' to vatét non Saérini', me a ma te' va Room to n6 ma' ko te' ne
manih. 11Ea a ma to Jiu', me o updm te' to kon a taate' po Jiu'. A ma
meh va pea to tane' ma' Krit, me Arebia', ea kurus to ténan e no pee to
vavaato ne pa ma to koman pea pa ma tah apuh ne Sosoenén to nok voh.”
12Ee kurus to toksean, pare pah kokoman vorep e ne, pare vaiihi koman
hah e ne, “A tah va'ih, e' te' vah va non nih?” 13Ivéhkék, a ma upom to
vavovoeak ne, pare soe pan, “A ma te' varih to kaak o voaén voon, pare
sipak.”

E Pita' To He' A Soe

14]véh, ke Pita' me a havun me a pah aposol sun, pare' vaato me a
napan varih to te' ne, ko soe pan, “E6m o Jiu', me a ma napan kurus
to n6 ma' ko te' nem manih Jerusalém, pénton ém, ko' soe ka nedom a
0 no a tah va'ih to te' va non, kom se nat. 15E6m to koman nem pan, a
ma te' varih to kaak, ko vaato ne, ivéhkék ahik, e' to naén kirok non pa
poOstakah. 16E Joel, a te' vanénén soe to sosoe suk voh non a ma tah varih
pan,
17“E Sosoenén to soe pan,
‘A ma tah varih se tanok po poen to vatét non pa 0 no oeh se hik.
Eo' se vano nos a Tuvuh ped' manih po te' kurus.
A ma koa' oete' me o te' o mon, se vavatvus ne a soe vamanih po te'
vanénén soe,
e0' se vataare a ma te' seseka' pedom pa taate' tata,
ka ma te' mamanot se tatarep a ma tatarep.
18 A, manih po poen paméh,
e0' se vano nos a Tuvuh Vasio' ped', manih pa nap oete' kikiu
akuk, me o koovo kikiu akuk.

Kee se vatvus a soe vamanih po te' vanénén soe.
19 E¢' se nok a tah vatoksean manih pa akis,
me manih vakunah po oeh.
O era' me o sura' me o 6h véh o apuh se tavus.
20 A potan se popoen,
ka siv0 se erera' vamanih po era'.
Po vasuksuk ne Sunon se tavus ma'.
O poen paméh e Sunodn se kiiki a ma moeh tah.
21 Ka napan kurus rakah to hinhin ne a 6 ne Sosoenén se kon hah raoe,
a, e Sosoenén se kon hah raoe, kee te' ne a ma napan pe'’”
Jol 2:28-32
22Pénton O0m a soe va'ih ma napan va Israél, e Ieesu' va Nasarét a te' ne
Sosoenén to vate' voh. EOm to nat e nem pa ma kiu apuh me a ma vu tah
vatoksean ne Sosoenén to nok topninedm pa koren a te' paméh. A ma tah
poé varih to vataare e non pe Ieesu' to te' to'to' e non. 23 Moaan voh ne
Sosoenén to koman voh e non pa vaho' e leesu' manih pa koreneém, kém
he' eah pa koren a nap hat, pan ee se ip vamét ko vahan poé pa kuruse.
24Tvéhkék, e Sosoenén to vato' tane' hah poan po vapeepe, marén a vahik
kéh poan pa ma kamis va pa mét, suk a mét to hikta ondt non a 6t66n a
te' paméh. 25E Devit to vahutét suk voh non pan,
‘Ed' to ep tamoaan e no' pe Sunon to te' non pa havineo!,
e' to te' non po papmato peo'.
Ivéh, ka hikta tah to onot non pa mird' a neo'.
26 [véh, ka komaneo' vih rakah, ko' soe a soe vaeo.
E0' to te' no' pa taate' anoeh.
27 Eén to hikta se koe nom apeneo', ke' te' non manih pa 6 te'te' pa nap
meét.
Eén hikta se koe nom a te' vivihan pén, ke' koa manih po vapeepe.
28 Eén to vataare eom ped' pa hanan to no non po to'to' tamoaan.
Eén se te' va'peh me a no neo!, ko' se te' vaeo rakah no'.” Sng 16:8-11
29Kén kea, e0' to iu soe tavus rakah ka no nedm pe sipuura e Devit. E!
to mét voh en, kee pe ee pe', ko vapeepe pe' to te' e non manih topniira
kuru véh. 30F Devit voh a te' vanénén soe,
ke' nat voh e non pe Sosoenén to he' voh a soe kikis manih pe Devit,
pare' soe pan,
‘Amot e0' se vate' a pah koa' pén, ke' tavus a te' sunén vamanih
pén’ 2 Sml 7:13; Sng 132:11
31E Devit to ep voh en pa tah ne Sosoenén se nok, pare' soe voh a 0 ne
Kristo se sun tane' hah po vapeepe. E Devit to vatvus a soe pe Sosoenén,
pare' soe pan,
‘E0' hikta se koe no' eah, ke' te' non manih pa 0 te'te' pa nap mét.
Ka sionineah hikta se koa non.’

32E Sosoenén to vato' hah e Ieesu' po vapeepe, kemom kurus varih to
ep voh e nem pe'. 33E Sosoenén to vasunon eah, pare' vaho' poan pa
papmato pe'. Ke' kon tane' manih pe' a Tuvuh Vasio' vamanih pa 6 ne'
to soe vaman vavoh. A ma vaato varih nom to ep me pénton nem kuru,
e' a Tuvuh Vasio' to he' tavus manih pemom. 34E Devit to hikta n6 voh
manuh pa voon va kin, ivéhkeék, e' to soe pan,
‘E Sunon to soe ke Sunon ped' vamanih pan,
“Eén se iho' pa papmat6 ped'.
35 Ka amot ed' se vaho' a ma te' varih to hat ka nom oah,
kee te' rakah ne ma' paan eén.”’ Sng 110:1
36 Ka ma napan va Israél se nat ne, e' e Ieesu' véh, ne6m to ni eah pa
kuruse, ne Sosoenén to vate' poan e Sunon, e Kristo.”

A Nap Peo Rakah To Panih O Kokoman, Kee Pupui Raoe

37 A soe no a napan to ténan to ruk rakah en po kokoman pee, kee soe ke Pita'
me a ma meh aposol pan, “Emom se nok po' ataeah, kén kea?” 38Ke Pita' soe ke
raoe, “EOom papaeh te' se panih o kokoman me a taate' pe6m, kemom pupui a
nedm pa €hnan e leesu' Kristo, ke Sosoenén se ihan anoe a ma hat peém, kom
kon o he' pe!, ivéh a Tuvuh Vasio'. 39 Moaan voh ne Sosoenén to soe vaman voh
ken pedm me a ma koa' pedém, pa 6 ne' se he' a neém a Tuvuh Vasio'. Manih me
pa ma napan to te' varo ne ma', e Sosoenén to vaoe non raoe kee pénton ko vatet.

40E Pita' to komkom a napan, ko hi vakis raoe pan, “Va'aus koman hah ém
pa ma kamis apuh varih se tavus manih pa ma nap hat vatosoe.” 41 A napan peo
rakah to pénton a soe pe Pita!, pare vaman, kee pupui ee pee po poen paméh. Ee
to antoen ne a 3,000 te' to hop po vakum te' to vaman ne.

A Pop Vih Pa Ma Te' To Vaman Ne

42Pa ma poen kurus o te' to vaman ne to te' va'peh me ne a ma aposol
pa één, me a vavaasis a ma tah, me a hin va'peh. 43 A napan to ep a ma tah
vatoksean no aposol to nonok ne, pare toksean rakah ee. 44 A ma napan varih
to vaman ne Ieesu', to te' vatonun tamoaan e ne. Ee to vaneah kurus e ne pa ma
tah. 45Ee to vavoen hah a ma tah pee manih po meoh upém te', kee voen, ka
moni' nee to kon, a moni' paméh nee se he' a ma te' varih to kokoot ne ta ma
tah. 46Pa ma poen kurus nee to vatonun ne manih pa Iuun Hinhin Apuh. Ee to
énéén ne pa ma iuun po updm pee, pare vapoh kokoman ne, ko te' vaeo rakah e
ne. 47Ee to ké tamoaan rakah e ne pa éhnan e Sosoenén, ka napan vih rakah ke
ne pee. Pa ma poen kurus ne Sosoenén to vavapeo avoe' e non ma' po vakum te'
to vaman ne.

A Pah Te' Hat Mon To Vih Hah

10 poh poen ne Pita' pen Jon to n6 hahah kov ee pa Iuun Hinhin
Apuh pa hin pa matanpoen pa 3 kirok. 2Manuh po matan o Hopa'

Ep Vamanin a 6 nee to poka' va ne o hopa' paméh, a pah te' hat mon

to te' non. E sinaneah to vahuh koman vavoh en pe' nén. Pa ma poen
kurus nee to te'te' ariuk ne poé nén, ke' hinhin moni' non a napan varih
to oho ne pa Iuun Hinhin Apuh. 3A te' paméh to ep e Pita' pen e Jon to
oho ne ko hin vakis raoe pan, ee se he' poé ta moni'. 4Ee to kute' rakah
ne pe', ke Pita' soe pan, “Kute' ma' mom ah.” 5Ke' kute' en na manuh
pee, ko anoeh non a 6t a tah nee se he' poé. 6Ke Pita' soe ke poan pan,
“E0' a hikta moni' rakah, ivéhkék, e6' se he' oah a tah né' to te' me no'
pa éhnan e Ieesu' va Nasarét, ed' to ta' oah, sun ah, ko n6.” 7Ke Pita' 6t
pa papmato pe', pare' kés vasun en pe'. Ka varu' rakahvakomanih a ma
mon me a ma éko' moneah, to vih, ko eh hah ee. 8Ke' ta'ké ko sun en, ko
taneo en pa n6 vavah. Ko ho va'peh me en pee manuh pa Iuun Hinhin
Apuh to vasusurap no non, pare' ké rakah non a éhnan e Sosoenén. A
napan kurus to ep in poé to néno vah non, pare' ké rakah n6 non a éhnan
Sosoenén, 10a napan to inan poé, pare nat e ne e' a te' voh véh to hinhin
moni' voh non sih, manih po sinten o Matan Hopa' Ep Vamanin in a Iuun
Hinhin Apuh. Ee to tohkak ko toksean rakah e ne pa tah to vavih poan.

E Pita' To He' A Soe Koman Iuun Hinhin Apuh

11E voe to vaket no non pe Pita' pen Jon, ka napan kurus toksean
rakah ee, ko vaveo ee manuh pa Paranta' pe Solomon, e' o éhnan in
a 6 paméh. 12E Pita' to ep a napan, pare' soe ke raoe pan, “Ma napan
va Israél, suk ataeah, kom toksean parom kute' nemom. E6m koman
nem pan, e' o kikis me a taate' vivihan koman pemom iva'ih ka te' véh
no vavih hah, ha? 13E Sosoenén pe Abraham, pe Aésak, me e Jekop, e
Sosoenén pa kén sipuura. E' to ké voh a te' kikiu pe' e leesu', e' a te' véh
nom to rés ko he' voh eah manih pa koren e Paélat, ke Pa€lat iu vahah
e non pe' pa vih, ivéhkék e' to vatet en po iu pedm pa ip vamét e Ieesu'.
14E! a te' vivihan, pare' vih vorep ném to he' tonun voh eah. E6m to hin
voh e Paélat a 6 ne' se vano ka nedm a te' ipip te' ke' he' en pedm. 15Ivéh,
kom ip voh em pe!, a te' to he' non o to'to!, ivéhkék, e Sosoenén to vato'
hah poan kéh a nap mét, kemom ep voh em pa tah va'ih. 16 E' o kikis va
pa éhnan e Ieesu' ivéh, nemém po' to vaman nem ivéh, to vavih hah a te'
hat mon véh. A tah véh nom to ep, a, ko nat nem to tanok suk o vaman
pemoOm po' pa éhnan e Ieesu'.

17Varu' vamanih kén kea, ed' to nat e no' edm kurus, me a ma te'
susun, me o te' €sés he' pedm to hikta nat voh ne pataeah ném to nok voh
manih pe Ieesu'. 18 Moaan rakah voh ne Sosoenén to he' voh a soe manih
po te' vanénén soe pan, e Kristo se te' o kamis apuh, e' iva'ih to tavus
vaman en.

19]véh, kom se panih a ma taate' me kokoman hat peém, ko tarih hah
manih pe Sosoenén, suk a 6 ne' se ihan anoe a ma hat peém. 20E6m

se keh nok va nén, o kikis voon se n6 ma' manih peém to tane' ma' pe
Sosoenén, pare' vand ma' e Ieesu', e' e Kristo, moaan voh ne' to vate'
ka neom. 21E' se te' non manih pa v6on va kin, to anoeh non o poen ne
Sosoenén se vate' vavoon hah a ma moeh tah kurus, vamanih pa 6 ne'
to soe vavoh manih po te' vivihan vanénén soe pe'. 22E Mosés to soe voh
pan,
‘E Sundn Sosoenén pedm,
se vano ma' a te' vanénén soe manih pedm,
vamanih pa 6 ne' to vano vavoh ka ma' neo'.
E' a te' poanedm.
EOm se ténan nem a ma soe kurus ne' se soe ka nedom.
23 A te' to hikta ténan non a soe pa te' vanénén soe paméh,
e' se tavus kéh en po vakum te' pe Sosoenén, ko tamir¢' en.’
Lo 18:15, 19
24 A ma te' vanénén soe vamoaan va'peh me e Samuél, me o te' varih to
suk ma' poé, ee kurus to te' me ne a soe véh to te' non kuru.
25A soe man véh ne Sosoenén to he' koe voh manih po te' vanénén soe.
EOm a ma te' se kon a ma soe ne Sosoenén to soe vaman voh, a 0 ne' se
he' a ra komon o vatompoan ne Sosoenén to nok me voh a ma sipuura. E!
to soe ke voh e sipuura Abraham pan,
‘Manih pe koa' pén,
e0' se tapui a ma napan kurus varih po oeh. Jen 22:18, 26:4
26 E Sosoenén to vate' a te' kikiu pe' e Ieesu', pare' vano vovoh ma' poan
manih pea a napan va Isra€l, pa va'aus a ra pa koe a ma taate' hat.”

E Pita' Pen E Jon To Sun Pa Matééro Vakum Te' Susunon Po Jiu'

4 LE Pita' pen e Jon to vavaato me ne pa napan, ko te' ésés he', me o
te' susun va pa Iuun Hinhin Apuh, me o Sédiusi to n6 ee ma'. 2Ee
to heve ne e Pita' pen Jon, suk ee pon to vavaasis ne a ma napan pan e
Ieesu' to sun tane' hah po vapeepe to vainan e non pa nap mét se sun hah
ee. 3Ivéh, kee 0t raoe pon, pare vaho' ee pee pa nohnoh, suk a muhin
to poen en kee anoeh ne o meoh poen. 4Ivéhkék, a napan peo varih to
pénton a soe va pe Ieesu' ko vaman, ee to antoen va ne manih pa 5,000
te'.
5Pa postakah po meoh poen a ma te' sunon ésés he', me a ma te'
sunon po Jiu', me a ma te' nat in o Vavaasis pe Mosés® to vatonun manih
Jerusalém. 6 Ee to vatonun me e Anas a Te' Susun po Te' Esés He', Kaéfas,
me Jon, me Aléksanta', me a ma meh te' va po vute' pe Te' Susun po Te'

a2 4.5 [... o Vavaasis pe Mosés,] E Sosoenén to he' koe a ma Vavaasis varih pe Mosés manih
pa napan va Israél. Ep na pa tonun o Puk to te' non a Kol6sori' pa maaka vavih a tah no o
Vavaasis pe Mosés to soe non.

Esés He'. 7Ee to vasun e Pita' pen Jon pa matéére, ko hi raoe pan, “E6m
pom kon o kikis me a éhnan eteh ném to poka', parom nok a tah véh?”

8E Pita' no a Tuvuh Vasio' to puh non pe', to piun, pare' soe pan, “E6m
a ma te' sunon va Israél, me a ma te' sunon, edém po' to iu hi a nemom
pa vih véh to tanok pa te' hat mon pa 6 ne' to vih hah a va. 10E6m kurus
se nat e nem, me a ma napan va Israél, ee se nat e ne. A te' véh to vih
hah po kikis pa éhnan e Ieesu' va Nasarét, a te' nom to ni voh eah pa
kuruse. Ivéhkék, e Sosoenén to vato' hah poan. 11E Ieesu' a te' no a soe
vivihan to sosoe suk non poan pan,

‘O toon véh no a nap ekeok to vi tavus,
to tavus en o toon vamomoaan in a iuun.’ Sng 118:22

12 A hikta meh te' to onot non a kon hah kéh a ra a ma hat pea, a éhnan e
Ieesu' varoe kuru a paeh ne Sosoenén to he' voh a ra.”

13 A ma te' poé varih to ténan a 6 ne Pita' pen Jon to hikta nadp ne a
vaato, ko pah toksean rakah ee. Suk ee pon to hikta siku voh. Ivéhkék,
ee to nat e ne pee pon a poa vamomheé voh pe Ieesu'. 14Ivéhkék, ee to ep
e ne pa te' véh to vih hah to sun me e non pe Pita' pen Jon, ka hikta tah
nee se soe.

15Tvéh, kee soe ke pee pa tavus kéh a iuun ko no. Ee koman to vavasoe
e ne pan, 16 “Ea se nok ataeah manih pa poa te' varih? Ea to nat e no,

a napan kurus varih to te' ne manih Jerusalém to ep voh e ne pa tah
vatoksean nee to nok voh, ka hikta se koaan no. 17Ivéhkék, o meoh upom
te' tome' vaman, pare hop ma' po vakum pee, ea se soepip in a poa
te' varih, kee nat ne vaténan hah a napan pa éhnan a te' véh e Ieesu'.”
18]véh, kee vaoe hah ee pe Pita' pen Jon, pare komkom vakis raoe, pan
ee se nat ne vatvus hah ta meh soe me a vavaasis pa éhnan e Ieesu'.
19Ivéhkek, e Pita' pen Jon to piun a soe pee pan, “Eom koman se kiiki
ataeah to te' totoopin non pa matan e Sosoenén, emom se vatet a neém,
ke', emOm se vatet e Sosoenén. 20 Emom hikta se vahik vaato kéh nem
ataeah nemoOm to ep me ténan voh.”

210 te' varih to pénton vu ne pee pon, to komkom vakis raoe, pare
vano ee pee. Ee to hikta ep in tah hat nee se vate' suk raoe. A napan to
ké rakah ne a éhnan e Sosoenén pa 6 ne' to vavih hah a te' hat mon. 22A
te' véh to vih hah, a ma kirismas pe' to oah ne o 40.

O Te' Va Po Vaman To Hinhin Ne O Kikis Va Pa Vatvus A Soe

230 Vakum Te' Susunon po Jiu' to vahah ee pee, kee n6 hah ee manuh po
vakum pee, ko soe ke po vakum pataeah no te' sunon ésés he', me o Vakum
Te' Susunon po Jiu' to soe ma'. 24Ee kurus to pénton, pare vapoh kokoman
pa hin e Sosoenén pan, “Sunon, eén to nok voh o oeh, ka akis, me a tahi',
me a ma moeh tah to te' hop ne manih pee. 25Moaan voh e Sosoenén to soe
koe voh pa Tuvuh Vasio' manih pa rivon e sipunmém Devit pan,

‘Suk ataeah, ko te' hikta te' ne o Jiu' heve ne?
Suk ataeah, ko Jiu' kokoman pinpiun ne?
26 O te' susunon to hikta te' ne pan ee ro Jiu' manih po oeh to vamatop

ne a vapus,
ka ma te' susunon poé varih vatonun, marén a voknah e Sunon,
me a voknah e Kristo pe'’ Sng 2:1-2

270 man rakah, e Ponsius Paélat pen e Hé€rot me a ma te' va Israél to
vatonun manih Jerusalém marén a voknah e Kristo, a te' kikiu vivihan
pén nén to vate' voh. 28 Ee to vatonun voh, ko nok suk rakah ee po
kokoman pén. 29Sunon, va'aus a mom a ma te' kikiu pén, kemom se te'
eh nem pa vatvus a soe pamém nat nem te' nadp i nem a ma soepip pee.
30Vataare o kikis pén manih po te' varih to hara' ne a moeh, kee se vih
hah, parén nok a ma vu tah vatoksean manih pa éhnan e Ieesu' a te'
kikiu vivihan pén.”

31Ee to hin vahik ee, ka iuun véh nee to te' ne tako en. A Tuvuh Vasio'
to puh rakah non manih pee, kee taneo ee pa vatvus a soe pe Sosoenén,
ko ahikta nanadp ne.

O Te' Va Po Vaman To Vapoh Kokoman

320 te' va po vaman to vapoh kokoman e ne, pare hikta 6t vakékéh
ne a ma tah, a ma tah to vaneah e non pee kurus. Kee he'he' ne a ma te'
varih to kokoot ne ta ma tah. 330 kikis véh no aposol pe Ieesu' to te' me
ne, to vasoé rakah e non pee pa soe tavus a 0 ne Ieesu' to sun tane' hah
en po vapeepe. 34 A hikta paeh komon o vakum pee to kokoot non ta pah
tah. O te' varih to te' me ne o oeh, ka iuun, se vavoen a iuun, ke' o oeh,
ka moni' nee to kon nén, to hop en po vakum. 350 aposol to kiiki ne a
moni' pa ma te' varih to kokéot ne ta ma tah.

36 Ke' te' non a pah te' va po vute' nee to poka' ne Livaé, pa 6 muhin
sone' nee to poka' ne Saéprus, a €hnaneah e Jeosép. Ee to poka' ne eah e
Banabas, o éhnan véh e Banabas to soe va non manih pan, “A te' he'he'
soe va pa vaeh o vaman.” 37E' to vavoen a 0 oeh pe' manih pa meh te', ka
moni' ne' to kon, e' to te' ma' pare' he' en po aposol.

E Ananaés Me E Sapaéra’

5 1A meh te' to te' non, a €hnaneah e Ananaés, ke koovo pe' a
éhnaneah e Sapaéra'. E Ananaés to vavoen a ma pah tah ne' to
vaneah non. 2Ivéhkék, ee pon to vaonot ee pa 6t kok hah a meh moni!,
ke Ananaés no ko he' en po aposol pa moni' to keok, pare' soe pan, “E!
va'ih a moni' avoes va pa ma tah né' to vavoen.” 3Ke Pita' soe ke Ananaés
pan, “Ananaés, vahvanih kén vaonot ke susun po ora' hat, ke' matop e
non po kokoman pén. Kén piuk in a Tuvuh Vasio' pa moni' nén to kon pa
tah nén to vavoen. 4Eén to vaneah nom a tah pén, parén vavoen eom pe',

The New Testament in Vasui (Tinputz) of Papua New Guinea; 1st ed. 2005; web version, © 2015, Wycliffe Bible Translators, Inc.



307 Aposol 5

ka moni' nén to kon eén to vaneah nom. Manih po kokoman pén eén nok
vamanih suk ataeah? Eén to hikta piuk in a te', ahik, eén to piuk eom pe
Sosoenén.” 5E Ananaés to pénton a soe véh, ko vu' en po oeh a mét. Ka
ma napan varih to ep ne, me a ma te' varih to pénton ma' pah naop ee.
6Ka ma te' seka' ho ma', pare kupkup ee pa sionineah, pare te' ee pa pe.
7A kukon aoa' to oah ee, ke koovo ho ma' to hikta nat non pa tah to
tavus vu. 8Ke Pita' soe ke koovo pan, “Soe ka neo' ah, a moni' kés véh e'
a moni' avoes nom to vavoen a tah pedém, parom kon?” Ke koévo piun,
pare' soe pan, “A, e' a moni' avoes.” 9Ke Pita' soe ke koovo pan, “Suk
ataeah, kom vaho' a Tuvuh Vasio' pe Sunon pa puno'? A ma te' varih to
pe ko ma' e voe pén, to sun e ne po matén hopa', ee me se vate' tavus
ee pén.” 10Ka varu' vakomanih e koévo to vu' en pa havin mon e Pita' a
mét. Ka ma te' seka' ho ma', ko ep ee pe koovo to mét en, pare vate' tavus
e koovo, pare pe ee pe' havin e voe pe'. 11Ka napan varih to vaman voh
ee, me a ma meh te' to pénton ma', ee to pah nadp vorep ee.

A Ma Vu Tah Vatoksean To Tavus

120 aposol to vatvus a ma véknom me ma tah vatoksean manih pa
napan, ka napan varih to vaman ne to vapoh kokoman, pare vatétonun
pa 0 in a Iuun Hinhin Apuh, nee to poka' ne a Paranta' pe Solomon.
13Ka ma napan varih to hikta te' ne po vakum pee, hikta n6n6 ne ma' pa
vakum me raoe. Ivéhkék, a ma napan to ta rakah e ne po aposol. 14Ka
nap peo rakah to vaman ee pe Sunon, ko hop ee ma' manih po vakum
pee.

150 aposol to nonok ne a ma tah vatoksean, ka napan te'te' ee ma' po
te' to hara' ne a moeh. Pare vokroh ee pee manih sinten hanan, ke Pita’
se oah non ka apeneah apon raoe, kee to' hah ee. 16 A ma napan to tane'
ma' pa ma voon to te' ne sinten Jerusalém, ee me to vatonun ma'. Ee to
meeme ma' ro te' no ora' hat to mir6' voh, me ro te' to hara' ne a moeh.
Ee kurus to vihvih hah ee.

O Aposol To Kon Kamis

17Ivéh, ka Te' Susun po Te' Esés He', me a ma vakamé' pe' o Sédiusi
to puhio' a ma tah vatoksean no aposol to nonok ne. 18Ee to 6t o aposol,
pare vaho raoe pa nohnoh apuh va'peh me a nap hat. 19Ivéhkék, pa
popoen no a ankero' pe Sosoenén to peret ke raoe o hopa', ko vatvus raoe
ko soe ke raoe pan, 20“E6m se n6 manuh pa Iuun Hinhin Apuh, parom
soe tavus ke ra napan o to'to' voon véh nom to te' nem.” 21Ko aposol
vatet a soe paméh, pare no ee manuh koman a Iuun Hinhin Apuh pa 6 no
a muhin to mamaaka no non, ko taneo ee pa vavaasis a ma napan.

Ka Te' Susun po Te' Esés He', me a ma vakamé' pe' vaoe ununun ee po
Vakum Te' Susunon po Jiu', kee vakum ee, pare vano ee pa soe pa me

tane' ma' o aposol pa iuun nohnoh. 22Ivéhkék, o pirisman to no ko hikta
ep in o aposol, manuh koman a iuun nohnoh, ko hah ee, pare soe vanat
pan, 23“EmoOm to no na pa iuun nohnoh ko ep in a ma hopa' to papanih,
ka ma te' utut ut e ne. Ivéhkék, emom to ho pamom hikta ep in ta te'
koman.”

24Ka te' susun po pirisman va pa Iuun Hinhin Apuh, me a ma te' sunon
ésés he' pénton a soe va'ih, pare toksean ko pah kokoman vorep rakah e
ne pataeah se tavus suk ma'. 25Ka pah te' ho ma', pare' soe pan, “Pénton
om! A ma te' varih nom to vaho' pa nohnoh to te' ne pa Iuun Hinhin
Apuh to vavaasis ne a ma napan.” 26 Ivéh, ko pirisman, me e susun pee no
ee pa me hah o aposol, ko hikta ip ma' raoe. Ee to nanadp e ne pa napan
to me' tosvos raoe.

O Aposol To Hikta Nanadp Ne Pa Vatvus A Soe
Matééro Vakum Te' Susunon Po Jiu'

270 pirisman to me ho ma' o aposol, kee sun e ne matééro Vakum Te'
Susunén po Jiu', ka Te' Susun po Te' Esés He' hi raoe a ma hi. 28“Emém
to komkom voh a ne6m, pan e0m se nat nem vavaasis nem pa €hnan e
Ieesu'. Ivéhkék, edm to vavaasis avoe' e nem pa éhnan e Ieesu'. Ep 6m!

A nap peo rakah to vaman o vavaasis peém manih Jerusalém. E6m to
vateen a mom pa mét pe Ieesu'.” 29Ke Pita' me o upom aposol piun, pare
soe pan, “EmoOm se vatet varoe nem a soe pe Sosoenén, ka manih pa te'
akuk, ahik.”

30EOm to ip vamét voh e Ieesu' pa 6 n0m to ni eah pa kuruse. Ivéhkék,
e Sosoenén pa kén sipuura to vato' tane' hah poan po vapeepe. 31E
Sosoenén to vasunon poan, ko vaiho' poan pa papmato pe', ke' vovoh ka
rora pa panih a taate' hat, me kon hah a napan va Israél, me a ihan anoe
a ma hat pea. 32EmoOm a ma te' va pa soe tavus a ma tah kurus poé varih
no a Tuvuh Vasio' to he' non o nat. E Sosoenén to he'he' non a Tuvuh
Vasio' pa napan varih to nonok ne a ma tah ne' to soe.”

E Gameliel To Soe A O No Te' Va Po Vakum Te'
Susunoén Po Jiu' Se Vato Ke O Aposol

330 Vakum Te' Susunon po Jiu' to pénton a soe va'ih, pare pah heve
ee, ko iu ip vameét e ne po aposol. 34Ivéhkék, a paeh va pee, a to Parési' a
éhnaneah Gameliel, a te' vavaasis va po Vavaasis pe Mosés no a napan to
ta ne poé to sun, pare' ta' a 6 no aposol se tavus. 35E Gameliel to soe ke
a napan va po Vakum Te' Susunon po Jiu' pan, “E6m a napan va Israél,
edm se matop nem pa tah nom to iu nok nem pa ma te' varih. 36 EOm to
nat e nem, moaan voh ne Teutas to soe pan, ‘E6' a te' sunon.” Ivéh, ka 400
te' vatet voh poé. Ivéhkék, ee to ip vamét ee pe', ka ma napan varih to
vaman ne poé rusin vahok ee, ka kiu pe' hik en. 37Po vasuksuk ne Jiutas,

The New Testament in Vasui (Tinputz) of Papua New Guinea; 1st ed. 2005; web version, © 2015, Wycliffe Bible Translators, Inc.



309 Aposol 5, 6

a to Galili' to tavus pa 0 no kaman to kokon éhnan non, e' me no a napan
to vatet poé. Ivéhkék, ee to ip vamét ee pe', ka ma napan varih to vatet
ne poé rusin vahok ee. 38Ivéh, ka varu' a manih, e6' to soe ka neém, e6m
se nat nem nok ta pah tah manih pa ma te' varih, eém se koe raoe, suk
ataeah, e' se keh te' non a kiu me o kokoman pa te', a, e' se hik hah en.
39Ivéhkeék, a tah véh se keh tane' ma' pe Sosoenén, edm hikta onét nem a
soepip raoe. E6m tome' vavapus me e nem pe Sosoenén.”

40Tvéh, ko Vakum Te' Susunon po Jiu' vatet ee pa soe pe Gameliel. Ee
to vaoe ho o aposol, pare rép raoe po uris réprép te'. Ee to he' a soepip
kikis, pan ee se nat ne vavaasis ne a ma tah varih pa éhnan e Ieesu'. Ee
to vahik, ko vano ee pee. 411véh, ko aposol tavus kéh ee pa iuun véh
no Vakum Te' Susunon po Jiu' to vakum ne. Ee to vae6 rakah, suk e
Sosoenén to koman non raoe to onot e ne pa kon poet pa kiu vih nee to
nonok ne pa éhnan e Ieesu'. 42Pa ma poen kurus manih koman a Iuun
Hinhin Apuh, me pa ma koman iuun po te', o aposol to vavaasis, me ee to
vatvus ne a Soe Vih va pe Ieesu', e Kristo.

A Tonim Te' Me A P66k Marén A Va'aus A Ma Aposol

6 1Manih pa ma poen varih no a napan to vaman ne to pepeo rakah

no e ne. Ka ma to Jiu' to nat ne o to va Grik heve e ne po Jiu' manih
Jerusalém, ee to soe pan, “Pa ma poen kurus eém to vava'aus nem o
te' varih to kokoot ne pa moni', ivéhkék, edm to hikta va'aus nem a ma
koovo amop pemom.” 2Ivéh, ka havun me a poa aposol vaoe ee po iho'
pee kurus, pare soe pan, “E' to hikta vih non pa 6 na se vakah a vavaasis
a soe pe Sosoenén, para matop no o moni' me a taéén. 3Kén kea, ea se
vate' ta tonim me a poa te' no a Tuvuh Vasio' me o nat vih to te' non pee,
kee matop ne a ma tah poé varih. 4Ivéh, ka se matop varoe no a taate' va
pa vavaasis a soe pe Sosoenén, me a hin va'aus a ma napan.”

5Ee kurus varih to te' ne po vakum to vaeé me ne po kokoman paméh.
Pare vate' ee pe Stivin, e' a te' rakah va po vaman no a Tuvuh Vasio' to
puh non pe'. Ee to vate' me e Filip, ke Prokoras, ke Nikenor, ke Timon,
ke Pamenas, me e Nikolas. E Nikolas a te' to hikta te' non a to Jiu' va
pa voon apuh va Antiok, e' to vaman a taate' po Jiu', ko tavus en a to
Jiu'. 6Ee to me raoe manuh po aposol, pan o aposol se hin, pare vaho' a
koreere ko vate' raoe pa nok a kiu va'aus.

7A soe pe Sosoenén to no vavah en pa ma 0 kurus. Ka napan peo tavus
ee o te' va po vaman manih Jerusalém. O te' ésés he' peo to vatet a soe
pe Sosoenén ko vaman.

O Jiu' To Vaho' E Stivin Po Vahutét

8E Stivin, a te' va po vaman to puh non po ururuan me o kikis ne
Sosoenén to he' voh poan pa nok a ma tah vatoksean topnin a ma napan.

9Tvéhkék, o pook vakum to Jiu' to vavaato vasuka' me ne pe Stivin.

Ee to te' hop ne po iuun hinhin sone' po Jiu', a €hnééro te' varih to te'
hop ne po vakum paméh, o Libertin. A ma te' to te' hop ne nén to tane'
ma' Saérini', me Alékséndria'. O vapook vakum to tane' ma' Silisia' me
Esia'. 10Ivéhkék, a Tuvuh Vasio' to he' e Stivin o nat vih oah, ke Stivin se
keh vaato ka napan hikta onot ne piun poé. 111véh, ka napan piuk in e
Stivin, ee to vate' a ma te' pa piuk e Stivin pan, “Emom to ténan e Stivin
to sosoe vahat non o Vavaasis pe Mosés, me e' to sosoe vavahat non e
Sosoenén.” 12Manih po piuk paméh nee to nok, ee to kuin ee po heve

po te' susunon po Jiu', me o te' vavaasis to nat i ne o Vavaasis pe Mosés,
me a napan. Ivéh, kee n6 ee manuh pe Stivin ko me ee pe' manuh po
Vakum Te' Susunon po Jiu'. 13Pare me ee ma' pa ma te' pa he' a soe piuk.
A ma te' poé varih to piuk e Stivin pan, “Tamoaan rakah, a te' véh to
sosoe non a ma soe hat suk a Iuun Hinhin Apuh me o Vavaasis pe Mosés.
14EmoOm to ténan nem eah to soe pan, e Ieesu' va Nasarét se kok a Tuun
Hinhin Apuh, me a 6 ne' se panih o Vavaasis to tane' voh ma' pe Mosés.”
15Ka ma napan varih to iho' ne ko kute' ne pa matan e Stivin to ep ne a
mataneah to maaka va non manih pa matan a ankero'.

E Stivin To Vaato Me O Vakum Te' Susunén Po Jiu'

1Ke Susun po Te' Esés he' hi e Stivin pan, “A soe véh te' man e non
ha?”
2Ke Stivin piun pare' soe pan, “Kén kea me kén taman, pénton a neo' 6m
pa tah no' se soe. Moaan voh o maaka pe Sosoenén to tavus voh e sipuura
Abraham pa 6 ne' to te' non pa muhin va Mésopotemia', momoaan in a no
pe' manuh pa voon Haran. 3E Sosoenén to soe ke Abraham pan,
‘Kéh a napan me a muhin pén,
parén noé manuh po oeh né' se vataare oah. Jen 12:1
4Ke Abraham kéh en pa muhin va Kaldia', ko n6 en manuh Haran. Ke
taman e Abraham mét, ke Sosoenén vand en ma' pe' manih po oeh véh
nom to te' nem kuru. 5E Sosoenén to hikta he' voh e Abraham to oeh ne'
se vaneah koman non, ahik oah rakah. Ivéhkék, e Sosoenén to soe vaman
voh a 0 se' he' en pe', ko oeh vaneah non pe' me a ma koa' pe' varih se
suk ma' poé. E Abraham to hikta vataman avoe' voh non tah pah koa', ke
Sosoenén soe a soe véh. 6 E Sosoenén to soe ke voh e Abraham pan,
‘A ma koa' pén se te' ne po oeh po upom te',
ka napan poé varih se vate' raoe a ma te' kikiu akuk,
pare nonok vahat e ne pee po 400 kirismas.
7 Ivéhkék amot, EO', e Sosoenén se vate' a napan varih po vahutét.
A ma koa' pén se kéh ee po oeh paméh,
pare no ee ma' pa vasunon a neo' manih pa 6 véh.
Jen 15:13-14; Eks 3:12

8Ke Sosoenén he' en pe Abraham pa taate' vapeepe a 6 kokoaan®
vamanih po vatom poan pe' ke Sosoenén. Ivéh, ke Abraham pe a 6
kokoaan pe sunai'eah Aésak murin o poh nénkikiu. Ke Aésak pe a 6
kokoaan pe sunai'eah Jekop. Ke Jekop peepe en pa ma 6 kokoaan pa
havun me a poa koa' oete' pe', ee varih to tavus voh a havun me a poa
sipuura.

9 A kén sipuura a ma kea pe Jeosép to puhio' voh poé, pare vavoen ee
pe' po meoh upom napan, ke' né en manuh muhin va Isip pa kiu akuk.
Ivéhkék, e Sosoenén to te' va'peh me e non pe'. 10E Sosoenén to va'aus
e Jeosép pa ma punis pe'. Ko poen ne' to vaato me e Péro, e Sosoenén to
he' e Jeosép o nat vih, ivéh, ke Péro iu vi rakah e non pe'. Pare' vasun
e Jeosép a te' to vovoh non pa kaman va Isip, me a iuun pe Péro ne' to
matop non.

110 maé o poh apuh to tavus manuh pa muhin va Isip, me manih pa
muhin va Keenan, ka napan kon a punis apuh ka kén sipuura hikta 6 nee
se voh kon a taéén. 12Ke Jekop pénton a 6 no a taéén to te' non manuh
Isip, ko van6 en pa ma koa' oete' pe'. Ka kén sipuura n6 ee manuh Isip,
e' a n6 vamomoaan. 13Ivéhkék, a vapook no pee, e Jeosép to vataare
ea vamanih pe' e kea pee. Ke Péro nat en pee a ma kea pe Jeosép. 14Ke
Jeosép vano en pa soe pa 0 ne tamaneah Jekop, me o pus koa' pe' se né
ma' manih Isip. Ee kurus to on6t ne o 75 te'. 15Ke Jekop me a ma te' pe'
no ee Isip, pare te' ne nén ko mét ee. 16Kee te' hah ee ma' pa sioniire, ko
pe ee po vapeepe véh ne Abraham to voen tane' voh pa ma koa' pe Hemo'
manuh Sekem.

17E Stivin to vavaato avoe' e non, pare' soe pan, “O poen to tavus
vatét en pa 6 ne Sosoenén to soe vaman vavoh manih pe Abraham, suk
a napan va Israél to se peo rakah ee manih Isip. 18 Ka meh te' tavus en
a te' sunén manih Isip, a te' paméh to hikta nat non e Jeosép. 12A te'
sunon paméh to vatomore ke voh a napan pea, pare' hat rakah ke voh
non a kén sipuura. E' to rés rakah voh non a ma koa' sosone' vahuh varu'
po Jiu', pare' vi tavus kéh voh raoe a voon, pan ee se mét. 20 Manih po
poen paméh a mu Jiu' to vahuh en pe Mosés e koa' ep vavih po epep pe
Sosoenén. A poa manot to matop ne Mosés pa iuun pee pa kukon sivo.
21Ee to me kéh ee pe' pa iuun pee, pare kéh ke ee ma' pe'. Ke semon Péro
ep in e Mosés, pare' me en pe', ko va'puh poan vamanih pe koa' pe'. 22E
Mosés to apuh ko no en pa siku, ko kon rakah en po nat vih pa ma taate'
va Isip, pare' te' non a te' vih me a te' susun.

23E Mosés to te' non o 40 kirismas, pare' iu n6 non pa ep pa kén
poaneah, a napan va Israél. 24E Mosés to no, pare' ep in a to Isip to ipip

b 7.8 A taate' vapeepe po Jiu' e' to te' va non manih, ee to peepe ne a 6 kokoaan pa te'
oete'. Ep na po tonun o Puk po Kol6sori'.

non a te' va Isra€l, pare' va'aus en pe', ko ip vamét en pa to Isip. 25E
Mosés to koman non pan, a kén poaneah, a napan va Israél se nat e ne pa
0 ne Sosoenén se va'aus raoe, ko me tavus kéh raoe a nohnoh va Isip pa
koren e Mosés, ivéhkeék, ee to hikta nat ne pa tah paméh. 26 O meoh poen
ne Mosés to tavus a poa to Israél to vavapus ne, pare' iu ki non raoe,
pan ee se koe a vapus. E' to soe ke raoe pan, ‘E6m a poa tom kea, edm
vavapus suk nem ataeah?’ 27Ivéhkeék, a te' véh to taneo po vapus to toon
ke e Mosés, pare' soe pan,
‘A te' to vate' oah e susun me a te' to kiiki hat ka no mém?
28 Eén to iu ip vamét e nom ped' vamanih pa 6 nén to ip va in a to Isip
nopoen, ha?’ Eks 2:14

29E Mosés to ténan a soe véh, pare' rusin en manuh pa muhin va Midian.
E' to vaen en pa voon paméh, ko vatvus en pa poa koa' oete'.

300 40 kirismas to oah ee, ka ankero' pe Sosoenén tavus e Mosés
koman o tékrea to susun tane' non pa vu veovoon manih pa moeh upin,
sinten a Tope Saénaé'. Ivéhkék, o tékrea paméh to hikta ésés non a vu
veovoon 31E Mosés to ep in a tah paméh, ko pah toksean rakah en, pare'
huk vatét en pa ep. Ivéhkék, e' to ténan e Sosoenén to soe pan,

32 ‘E¢' e Sosoenén pa kén sipunedm,

e Sosoenén pe Abraham,
pe Aésak, me Jekop, ee to vavatet voh ne a ma soe ped'” Eks 3:6
E Mosés to naop ko rikrik e non, pare' hikta iu kute' hah non. 33Ke Sunon
soe ke Mosés pan,
‘Pure' a su' pén, o oeh véh nén to sun nom,
e' o oeh ped', pare' vivihan.
34 EQ' to ep vahik eo' pa ma taate' hat
no napan va Isip to nonok ne manih pa ma napan ped'.
Eo' to ténan a ook pee,
ko no6 eo' ma' pa me tavus raoe.
Ivéh, kén se no ma',
ko' vano a oah manuh Isip. Eks 3:5-10
35E Mosés a te' no a napan va Isra€l to rés voh. Ee to hi voh poé pan,
‘A te' to vate' voh a oah a te' se matop,
ko kiiki non a ma hat pem6ém?’ Eks 2:14
E Mosés a te' ne Sosoenén to vate' voh pa kon hah a ra pa va'aus pa
ankero' véh, to tavus voh poan manih pa 0 no a sura' to ésés voh non.
36 E Mosés to nok voh a ma tah vatoksean manih Isip, pare' me tavus kéh
a mom a muhin va Isip, me e' to vaphan a mom pa Tahi' Erera', pare'
meeme vah ka no moém pa moeh upin komon o 40 kirismas. 37E Mosés a
te' to soe ke voh a napan va Israél pan,
‘E Sosoenén se vano ka ma' nedm a te' vanénén soe
vamanih pa 6 ne' to vano vavoh ma' neo'.

E' a te' koman va po vute' pedm. Lo 18:15
38E Mosés to vatonun me voh a napan me a kén sipuura manuh pa moeh
upin. E' to te' va'peh me voh non a kén sipuura. Po poen ne Mosés to
peah pa tope, ka ankero' he' voh e Mosés a soe va po to'to', kuru véh na
to te' me no.

39Tvéhkek, a kén sipuura to rés voh e ne pa pénton a soe pe', pare he'
tonun in poé ko iu n6 hah voh e ne Isip. 40Ee to soe ke voh e Aron pan,

‘Eén se nés ka mom ta ma sosoenén tah no'nés,

kee se vovoh ka no moém.

EmoOm to hikta nat nem pe Mosés véh

to me kéh voh a ma' mom a Isip,

e' te' non nih. Eks 32:1
41 Manih po poen paméh a napan to nés ee pa tah né'nés va pa purmakad',
pare és a ma tah vamanih po he' pee manih pa tand' nés. A napan to
vaénéén vaeo suk a ma tah nee to nok pa koreere. 42Ivéh, ke Sosoenén he'
tonun en pee, pan ee se hinhin ne a ma vesun varih pa akis vamanih pa 6
no te' vanénén soe to kiun vavoh komon o Puk Vapenpen, pare' soe pan,

‘EOm a napan va Israél,

e' hikta te' voh non pan,
e0' ivéh, nom to he'he' voh nem a ma he' peém
pa 6 nOm to ésés nem a ma purmakad' me o sipsip,
pa 0 ndm to te' nem pa moeh upin po 40 kirismas.
43 EOm to vavaate' vah voh nem a topa vasio' te'te' vah pe sosoenén
Molék,
me a tah nd'nés va pa vesun, nee to poka' Refan e ne,
e' a ma tah noém to nok tariuk voh,
eom to ké nem raoe vamanih pa ma sosoenén pedm.
Ivéh, ko' se vano a nedm,
kom te' varo nem ma' paan a matop pa Babiron.” ” Amo 5:25-27
44E Stivin to vavaato avoe' e non, pare' soe pan, “Moaan voh a kén sipuura
to te' voh ne pa moeh upin, manih po poen paméh ee to eok voh a topa vasio'
te'te' vah pe Sosoenén. Ee to eok rakah vamanih pa 6 ne Sosoenén to vataare
vavoh in e Mosés. 45 A kén sipuura to 0t tane' pa ma taméére a taate' va pa
eok a topa vasio' te'te' vah pe Sosoenén, pare no va'peh me voh a iuun po
poen ne Josua' to kon a muhin pa meh napan. E Sosoenén to veo a napan kéh
o oeh, kee vaneah varu' e ne. O vu eok iuun paméh to 66k voh po poen ne
Devit to te' non. 46 E Devit to ep vamanin pa epep pe Sosoenén, ivéh, ke Devit
hinhin non e Sosoenén a 6 ne' se voh vaonoét ke poan a eok a Iuun Hinhin
Apubh. 47Ivéhkék, e Solomon ivéh to eok voh pa Iuun Hinhin Apuh.
48Tveéhkék, e Sosoenén to te' oah rakah e non, e' to hikta te' non koman
a iuun eok po te' vamanih pa 0 no te' vanénén soe to soe vavoh, 49“E
Sosoenén to soe pan,

‘Voon va kin e' a 6 iho' ped!,
ko oeh e' a 6 vavakom,
a iuun taeah nom se eok ka neo'?
E' heh a 6 ihiho' n¢' se iho' ko vanot?
50 E6' koman to nok voh a ma tah kurus varih.” ” Ais 66:1-2
51F Stivin to vatvus avoe' e non pa soe, pare' soe pan, “E6m o te'
papon vatosoe pardm hikta vaman nem a soe pe Sosoenén. Eom to te' va
nem manih pa kén sipuinedm to vatdsoe voh ne a Tuvuh Vasio'. 52A te'
vanénén soe te' voh no a kén sipuinedm to hikta nok vahat voh? Ivéhkék,
ee to ip vamét vahik voh ee pa ma te' te'te' soe pe Sosoenén moaan voh
to vatvus ne a ma soe va pa te' véh e Ieesu' no a taate' pe' totoopin. Ke
edm vaho' eah pa koreera nap hat, kee ip vamét voh ee pe'. 533E6m o te'
rakah to pénton voh nem pa taate' pe Sosoenén no a ankero' to he' voh,
ivéhkék, edm to hikta vavatet nem a soe paméh.”

A Napan To T6svos E Stivin

540 Vakum Te' Susunon po Jiu' to ténan ne po vahutét pe Stivin, ee to heve
vorep pare vakuskus rivon suk e ne pe'. 55Ivéhkék, e Stivin to puh rakah non
pa Tuvuh Vasio!, pare' ta peah na pa voon va kin, ko ep in na o maaka pe
Sosoenén, ke Ieesu' sun non pa papmato pe Sosoenén. 56 Ke Stivin soe pan, “Ep
om. Eo' to ep na a voon va kin to n6 vakéh ke Koa' Te' pa Napan Kurus sun non
pa papmato pe Sosoenén.” 57Ivéh, kee taoa suntan, pare sunpip a ma tenéére
pa koreere ko pét vavaveo ko 6t ee pe Stivin. 58 Ee to réh tavus kéh poé a voon,
pare tosvOs in po€. A ma te' voh varih to vate' voh a hat manih pe', to ihan a
ma ohop pee, pare vaho' manih pa havin a te' seka', a €hnaneah e Sol. 59Ee to
ipip ne e Stivin po vo0s e' he hinhin va non manih pan, “leesu' eén e Sunon, kon
nos a apeneo'.” 60E!' to vatokon ko kokoe' va'puh oah en ko soe pan, “Sundn,
eén se nat nom piun a hat véh manih pee.” E' to soe va nén, ko mét en.

8 1E Sol to nat voh e non pa 6 no a napan se ip vamét e Stivin.

E S6l To Vakmis Non A Napan Va Po Vaman

Po poen paméh manih Jerusalém a ma napan va po vaman to taneo pa kon
vahat. Ivéh, ka ma napan va po vaman rusin vakékéh ee manuh pa muhin va
Jiutia' me Sameéria'. Ivéhkék, o aposol to te' e ne manih Jerusalém. 2A ma pah
te' to vatet, ko he' ne rea pe Sosoenén to tamak vorep e ne pe Stivin to mét en,
ko pe ee pa sionineah. 3E Sol to iu avoe' rakah e non pa mird' me vakmis a ma
napan va po vaman. E' to oho totoén non a ma iuun marén a 6t a napan va'peh
me ro koovo varih to vaman ne, pare' vano raoe pa nohnoh.

A Napan To Ténan A Soe Vih Manih Saméria'

4 A napan va po vaman to rusin vakékéh rakah ee pa ma voon, ee he
pa vatvus a Soe Vih manih pa ma napan. 5E Filip to n6 en pa voon va

Saméria', pare' vatvus ke ra napan a soe pe Kristo. 6 A napan va pa voon
paméh to ténan vavih rakah ee pataeah ne Filip to vavaasis non raoe,
pare ep ee pa ma tah vatoksean vih ne' to nonok non. 7A napan peo to
ep in e Filip to veveo tavus kéh non a napan o ora' hat, ka ma ora' hat
poé varih to kokoe' suntan ko pah tavus ee. A ma te' téténkun mon,

me koren, me o te' varih no a ma soa' me moeere to hat non to vih hah
ee. 8Ivéh, ka napan o poh peo to te' me ne o vaed apuh rakah manih
Sameéria'.

9Manih pa vo6n paméh a pah te' to te' non, a éhnaneah e Saémon.
Moaan voh, e' to te' non a te' nonok €to', ka napan kurus vavatet voh
ne poé. E' to soe va non manih pan, e' a te' apuh. 10A napan me a nap
susunon kurus va pa voon paméh to vaman rakah ne e Saémon, pare soe
pan, “E sosoenén a éhnaneah O Kikis Apuh to kunah en ma', ko tarih
va en manih pe Saémon.” 11Ee to ténan rakah voh ne a ma soe pe', suk
ataeah, ee to epep voh ne poé to nonok voh non a ma tah to matan ke
e non po kokoman pee, ivéh, kee pah kokoman vorep e ne. 12Ivéhkék,

a ma napan to vaman ee pa Soe Vih va pa Matop Vih pe Sosoenén me a
éhnan e Ieesu' Kristo ne Filip to vatvus non ko pupui en pa nap oete' me
ro koovo. 1I3E Saémon koman to vaman en, ke Filip pupui en pe' ke' te'
rakah non pa havin e Filip. E' to pah kokoman vOrep e non pa ma tah
vatoksean ne' to ep in.

140 aposol to te' ne Jerusalém to nat ee pa 0 no a napan va Saméria'
to ténan ee pa soe pe Sosoenén, pare vano ee Pita' pen Jon manuh pee.
15Ee to vos, pare hin ke ra napan varih to vaman ne, pan a Tuvuh Vasio'
se kunah ma' manih pee. 16 Suk ataeah, a Tuvuh Vasio' to hikta n6 voh
ma' pee, ee to kon varoe voh a tapui pa €hnan e Ieesu' e Sunon. 17Ee to
kon man a Tuvuh Vasio' pa 6 ne Pita' pen Jon to vaho' a koreere pa ma
pasuire.

18E Saémon to ep a 6 no a Tuvuh Vasio' to n6 en ma' manih pee pa
0 ne Pita' pen Jon to vaho' a koreera manih pee, ivéh, ke' kon a moni',
pare' no manuh pe Pita' pen Jon ko soe pan, 19“E6m pom se he' a neo'

o kikis manem, ko' se keh vaho' a koreo' manih pa ta te', e' me se kon a
Tuvuh Vasio'.”

20Ivéhkeék, e Pita' to piun pare' soe pan, “Eén se €s va'peh me a moni'
pén po sura'. A tah ne Sosoenén to he' vamanih po he' pe', eén hikta
on6t nom a voen pa moni'. 21Eén hikta on6t nom a hop ma' pa kiu pe
Sosoenén véh mom to te' nem. Suk a komomah to hikta te' totoopin
non po epep pe Sosoenén. 22Panih o kokoman me a ma taate' hat pén,
parén hin e Sunon a 6 ne' se ihan anoe a ma hat pén. Parén hinhin nom
e Sunon, ko kokoman hat nén to te' me nom se hik kéh oah. 23E0' to ep
nom oah to manin vi nom a kon o he' pe Sosoenén, ivéh, kén te' me nom
o kokoman hat, suk eén to iu nom o éhnan apuh me a tasun.”

24E Saémon to soe ke Pita' pen Jon pan, “E6m pom se hin e Sunon ke'
va'aus a neo!, ivéh, ka hikta pah tah va pa ma tah poé varih ném to sosoe
nem se tavus a neo'.”

25E Pita' pen Jon to vavaasis ee pa ma napan pa soe pe Sunon me a
0 nee to vatvus a 0 nee to nat va e ne e Ieesu'. Ee to vahik, pare hah
ee Jerusalém. Manih pa no pee koman a ma voon va Saméria', ee to
vavatvus no ne a Soe Vih pe Sunodn.

E Filip To Vatvus Ke A Te' Va Itiopia' A Soe Vih

26 A ankero' pe Sunon to soe ke Filip pan, “Vamatop ah, parén no
ke pa hanan to te' non pa papmat6 pa hanan to vakéh ke non a voon
Jerusalém, pare' kunah non voon Gasa'.” A hanan paméh no ahikta te' to
kokoe hah non. 27E Filip to vamatop vahik, pare' né en. Manuh hanan e'
to ep in a pah te' va pa muhin Itiopia'. E' a te' susun pare' matop non a
moni' pe Kandasi', e ko6vo sunon va pa muhin paméh. A te' paméh to n6
ma' manih Jerusalém pa vasunon e Sosoenén. 28E!' to tok ma' pa karis,
ko n6n6 hah no non pare' éhéh né non o éhéh kiun pa te' vanénén soe,
e Aisaéa'. 29Ka Tuvuh Vasio' soe ke Filip pan, “Eén se no vatét manuh
pa karis kom non6 va'peh n6 nem.” 30Ke Filip n6 vatét manuh pe', pare'
pénton poan to éhéh tane' non o kiun pa te' vanénén soe, e Aisaéa', pare'
hi poan pan, “Eén kés to maaka e nom pa pusun in a soe nén to éhéh
nom?”
31Ka te' paméh piun a soe pe Filip, pare' soe pan, “E6' se maaka vah
vanih pa 0 no a hikta te' se soe vamaaka ka ne6'?” Pare' vaoe peah en
pe Filip, kee pét iho' n6 e ne koman a karis. 320 éh paméh to éh va non
manih,
“E! to te' va non manih pa sipsip nee to iu ip vamét ne,
E' to te' va non manih pa sipsip to hikta kap a rivon pa to pa 6 nee
to kui a uvineah.
33 Ee to vapoet voh poé,
e' a te' totoopin,
ivéh, kee ip vamét voh poé,
suk ee to vateen akuk poé po vahutét.
E' a hik ta ma koa',
ivéh, ka napan hikta onot ne pa vahutét suk raoe.
Suk ataeah, o to'to' pe' manih po oeh to hik en.” Ais 53:7-8
34 A te' susun paméh to soe ke Filip, “Soe ka neo' ah. A te' vanénén soe
sosoe suk non eteh, e' koman, ke', a meh te'?” 35Ke Filip taneo o vahutét
manih po éh paméh, pare' vatvus ke poan a Soe Vih pe Sunon Ieesu'.
36 Ee to nono ne hanan, pare tavus ee pa 0 no a ruen to te' non. Ke voe
susun soe ke Filip pan, “A ruen ivéh, ataeah to sunpip a no eo' pa 6 sén
pupui a ned'?” 37Ke Filip soe ke poan, “Eén se keh vaman rakah nom e

The New Testament in Vasui (Tinputz) of Papua New Guinea; 1st ed. 2005; web version, © 2015, Wycliffe Bible Translators, Inc.



317 Aposol 8,9

Ieesu' po kupu pén, ed' se pupui eo' pén.” Ka te' susun piun ko soe pan,
“E¢' to vaman rakah e no' pe Ieesu' Kristo e koa' pe Sosoenén.”

38Ka te' susun paméh ta' en pa 0 no a karis se iho'. Ke Filip pen a te'
paméh kunah ee manuh ruen, ke Filip pupui en pe'. 39Ee to tatakin kéh
ko ne ma' a ruen, ka Tuvuh Vasio' pe Sosoenén me ke en pe Filip. Ka te'
susun paméh hikta ep hah e non e Filip koe nih. E voe susun to n6 en a
vaeo rakah. 40E Filip to vos en voon Asotus. E' to nono vah non e' he pa
vatvus a Soe Vih pe Kristo manih pa ma v6on, ke' 66k na pa 6 ne' to vos
en pa voon apuh Sisaria'.

E S6l To Panih A Taate' Pe', Pare' Tavus A Te' Va Po Vaman

9 1Manih po poen paméh e Sol to kiu vakis rakah en pa vakmis o te'
va po vaman, me a ma vamomheé pe Ieesu', pan e' se ip vamét raoe.
Ivéh, ke' né en manuh pa Te' Susun po Te' Esés He'. 2E' to nd pare' soe ke
poan, ke' kiun ma' o kiun manih po te' susun va pa ma iuun hinhin sone'
po Jiu' manih v66n Damaskas. O kiun to soe va non manih pan, “E Sol se

keh ep in a ko6vo me voe to vaman ne e Ieesu', e' se 6t ko vate' raoe pa
iuun nohnoh va Jerusalém.” 3Ke S6l no en, pare' 6kook vatét non voon
Damaskas, ka varu' rakah vakomanih o tékrea maaka to tane' ma' akis to
kopos poan. 4Ke So6l vu' en po oeh pare' ténan a soe to vavaoe non poan
pan, “Sol, Sol, suk ataeah, nén to vakmis a nom neo'?”

5Ke Sol hi pan, “Apuh, eén eteh? E' to ténan a piun to soe pan, “Eo' e
Ieesu' nén to vavakmis nom. 6 Ivéhkék, eén se sun ko vos manuh pa vo6n
apuh va Damaskas. A pah te' se soe ka oah a tah nén se nok.”

70 te' varih to nono va'peh vah me ne e SOl to sun vatotomin rakah
e ne. Ee to ténan e ne po vaato, ivéhkék, hikta ep ne ta te'. 8E Sdl to
sun kéh en po oeh to hikta inan vamaaka non ta pah tah a mataneah to
popoen pa ep. Ivéh, kee 6t pa koreneah, ko me vos ee pe' manuh voon
Damaskas. 9Po kukon poen ne Sol to hikta ondt non a ep, manih pa ma
poen varih e' to hikta énéén non, pare' hikta kakaak non.

10 A pah te' va po vaman to te' non voon Damaskas a éhnaneah e
Ananaés. E!' to tatarep non, ka manih komon o tatarep e Ieesu' to vaoe
poan pan, “Ananaés.” Ke' piun pan, “E¢' ivéh, Sunén.”

11Ke Sundn piun poan pan, “Eén se vamatop, parén noé manuh pa
hanan a éhnaneah Hanan Totoopin. Ka manih pa iuun pe Jiutas, eén se
hi kéh a te' va Tasas a éhnaneah e Sol. E' to hinhin non nén. 12Ka manih
po tatarep pe SOl to ep in a te' a éhnaneah e Ananaés to ho ma', ko vaho'
a koren manih pe', ke' ep vamaaka hah en.”

13Ke Ananaés piun, ko soe pan, “Sunon, a nap peo to soe ke voh ee ped'
pa te' paméh me a ma tah hat ne' to nonok voh non manih pa napan pén
manuh Jerusalém. 14E' me to kon ma' a soe vaonot manuh pa Te' Susun po
Te' Esés He' pa 6tot o te' varih to vaman ne ko hinhin ne pa éhnéémah.”

15Tvéhkék, e Sunon to soe ke poan pan, “No ah, a te' paméh no' to kon
eah pa nok a kiu ped', me a te' a é€hnaneo' manuh pa ma meh upom te',
me po te' susunon to hikta te' ne pan o Jiu', me a napan va Israél. 16 EQ'
koman se vataare eah a ma punis me kamis ne' se te' manih pa vatvus a
éhnaneo'.”

17Ke Ananaés no en, pare' ho en iuun, ko vaket a sionin e Sol, pare'
soe pan, “Kea ped', Sol. E Sunon e Ieesu' to vano ma' neo!, e' ivéh, o
tékrea nén to ep voh in manuh hanan pa 6 nén to n6n6é no ma' manih.
E' to vano ma' neo' pan, ed' se va'aus oah ken ep vamaaka hah ka Tuvuh
Vasio' se n6 manih pén ko matop ka nom oah.” 18Ka varu' vakomanih no
a tah to matan va non manih po kani' iian to vu' kéh en pa mataneah, ke'
ep vamaaka hah en. Ke' sun, kee pupui ee pe'. 19E!' to één ka sionineah eh
hah en.

E SOl To Vatvus A Soe Manih Pa Voon Va Damaskas

E Sdl to te' va'peh me e non pa ma te' va po vaman manih voon
Damaskas pa ma meh si' poen. 20 Varu' amanih e Sol to ho pa iuun hinhin
sone!, pare' taneo en pa vatvus a soe to soe non pan, e Ieesu' e Koa' pe
Sosoenén. 21 Ka napan pénton a soe pe', pare toksean rakah ee, ko vaiihi
e ne pan, “E' a te' po' kovéh to vavakmis voh a rora, pare' ipip vamét
non a napan to vavatet ne e Ieesu' manuh Jerusalém, ha? E' to n6 voh
ma' manih pa 0tot a napan varih ko me raoe manuh pa ma te' sunon ésés
he'”

22 Manih po vavaasis pe Sol, a soe pe' to kikis n6 e non ko Jiu' va
Damaskas hikta on6t ne a voknah o vavaasis pe'. Ivéh, ko vavaasis
kunkuin o kokoman pa napan kee vaman, pare vatet o vavaasis pe Sol, a
ma te' poé varih to vatet o vavaasis to peo rakah, pare vaman ee pan, e
Ieesu' e' e Kristo. 23 A ma poen to oah ee, ko Jiu' vatonun pare soe vaonot
o kokoman va pa a 0 nee se ip vamét e Sol. 24Ivéhkék, a pah te' to soe
vanat e SOl a 6 nee se ip vamét poé. Pa ma potan me popoen ee to ut ne
pa ma matan hopa' in a eean v0s to vatvi non a voon apuh pan, ee se ot
poé ko ip. 25Ivéhkék, o poh poen pa popoen no a ma te' va po vaman to
voknah ma' e S6l komon o kove sinten a eean v0s.

E S61 To N6 Hah En Jerusalém

26 E SOl to no hah en manuh Jerusalém, pare' iu te' vatés me non a ma
te' va po vaman. Ivéhkék, o te' poé varih to hikta vaman ne poé pan, e'
a te' va po vaman pare nanaop e ne pe'. 27Ivéhkék, e Banabas to me e
S6l manuh po aposol, pare' vahutét ke raoe a 6 ne Sl to ep in e Ieesu'
manuh hanan, ko vaato me poan. E Banabas me to vahutét ke raoe a 6 ne
Sol to vatvus a soe pa €éhnan e Ieesu', me a hikto na6p manuh Damaskas.
281véh, ke Sol te' va'peh me non pee, manih Jerusalém, pare' vavatvus

non a soe pa €hnan e Ieesu', pare' hikta te' nanadp non. 29F' to vavaato
vaheve me non po Jiu' to nat ne po to Grik. Ivéh, kee vaiu kéh e ne ta
0 nee se ip vah va in e Sol. 30 A ma napan va po vaman to nat in a tah
paméh, pare me kunah ee pe S61 manuh voon Sisaria', ke' oah pet en
manuh pa voon pe', Tasas.

31Tvéh, ka manih pa muhin va Jiutia', Galili', me Saméria' a ma napan
va po vaman to te' vatuvuh ee. Ahik to vakihat, ka ma napan poé varih
to pepeo e ne ko hop ee po vakum te' va po vaman. Ko vaman pee te'
eh rakah e non, ka Tuvuh Vasio' vaeh e non pee, suk ee to te' ne paan a
matop pe Sunon.

E Pita' To Te' Non V6o6n Lida' Me Jopa'

32E Pita' to no vavah en pa ma voon va Sameéria', ko poh poen ne' to no
en pa ep pa napan va po vaman manih pa voon Lida'. 33 Manih pa voon
pameéh, e' to ep in e Aénias, a te' no a ma soa', me a sionineah to mét voh
en, ke' koroh tamoaan voh non tevan po tonim me o kukon kirismas.
34Ke Pita' soe ke Aénias pan, “Aénias, varu' vamanih e Ieesu' Kristo to
vato' hah en pén. Sun ah, parén nikun o pan pén.” Ke Aénias sun vévého'
rakah en. 35Ka ma napan varih to te' ne voon Lida', me po héhé tahi'
topnin Jopa', me Sisaria' ep in poé to vih hah en ko panih, pare pah
vaman vorep ee pe Sunon.

E Pita' To Vato' E Tabita'

36 Manih v6on Jopa', a pah koovo va po vaman to te' non a éhnaneah
e Tabita'. Po to Grik ee to poka' ne poé e Dokas. E' to he' voh o to'to' pe'
pa nok a ma tah pa va'aus a ma napan arus. 3?Manih po poen paméh, e
Tabita' to hara' a moeh, pare' mét en. A sionineah nee to uhu, pare vaho'
ee pe' pa piprom voh kin. 38 A Jopa' to hikta te' varo kéh non a voon
Lida', a voon ne Pita' to te' non, ivéh, kee vano ee pa poa te' to te' a soe
manuh pe Pita' to soe va non manih pan, “Emom to up ma' oah, vévého'
ah, ka n6.” 39Ke Pita' vamatop a ma tah pe', kee pét no ee. E Pita' to
vos, kee me peah ee pe' manuh pa 6 no a sionin e Dokas to pet non. O
koovo amop to vatonun suk vah ne e Pita', ee to okook ne, pare vataare
ne e Pita' a ma ohop ne Dokas to nonok voh non. 40Ke Pita' ta' a napan,
kee tavus kurus ee ke' vatokon, pare' hin e Sosoenén se vato' e kdovo.
E' to hin vahik, pare' tarih manuh pa te' mét pare' soe pan, “Dokas, sun
ah.” E Dokas to kap a matan ko ep in e Pita', pare' iho' en. 41Ke Pita' 6t
pa koreneah, pare' va'aus en pe' pa sun. E Pita' to vaoe a ma napan va
po vaman me o kéovo amop, pare' he' hah en pe Dokas manih pee. 420
vahutét va pa 0 ne Dokas to to' hah to n6 vavah en manih pa voon Jopa'.
Ka tah paméh to kat, ko vaeh o vaman po te' peo va po vaman me a ma
meh te' to vaman ee pe Sunon. 43E Pita' to te' varé me en pe Saémon, e

voe to nonok non sih a ma moeh tah po kap in a purmakaé' manih voon
Jopa'.

E Pita' To Vatvus A Soe Vih Manih Pe Konilius

10 1Manih voon Sisaria' a pah te' to te' non a éhnaneah e Konilius.
E' e susun pa 100 te' vévénsun véh nee to poka' va ne manih

Nap Vévénsun va Itali'. 2E Konilius va'peh me a tapaiuun pe' to vasunon

rakah ne e Sosoenén. E' me to te' non pa va'aus a nap arus po Jiu', pare'

vatet non a taate' pe Sosoenén. 30 poh poen pa 3 kirok pa matanpoen ne

Konilius to tata non, ko ep in a ankero' pe Sosoenén to ho ma' iuun, pare'

vaoe poan pan, “Konilius.”

4Ke Konilius to kute' non pa ankero' e' he a natp, pare' soe pan,
“Ataeah paméh, Apuh?” Ka ankero' soe ke Konilius pan, “E Sosoenén to
ténan en pa hin, me a kiu va'aus pén manih pa nap arus, pare' vaeé me
e non pén. 5Eén se vano ta ma te' manuh voon Jopa', kee me rakah ma'

a te' véh, a éhnaneah e Saémon Pita'. 6E' to te' non pa iuun pe Saémon, e
voe to nonok non sih a ma moeh tah po kap in a purmakad'. A iuun pe' to
eok non sinten tahi'.”

7Ka ankero' véh to vavaato me non poan, kéh hah en pe'. Ke Konilius
vaoe en pa poa te' kikiu me a te' vévénsun. A te' vévénsun e' a te' va po
vaman, pare' te' non a te' pe Konilius. 8 E Konilius to soe ken pa kukon te'
pataeah to tavus vu, ko vano en pee manuh v66n Jopa'. 2Po meoh poen,
pa topnin potan, e Pita' to peah en tonun iuun pa hin, ka kukon te' tane'
ma' pa iuun pe Konilius he vos vatét ee voon Jopa'. 10E Pita' to hinhin
non ko maé pare' iu één non ta taéén. A taéén to me' e non pa vamatop,
e Pita' he tata en. 11E' to ep in a akis to no vakéh, ka tah to matan va
non manih po rara apuh to han kunah no ma' po taana' noton manih
po oeh. 12Komon o rara paméh no a ma vu vona' poa to te' ne, me a ma
te' a rarau', me a ma vona' to vavarah ne, me o novan. 13Ke Sunon soe
ke Pita' pan, “Sun ah Pita', parén ip a paeh va pa ma tah varih ko één.”
14]véhkek, e Pita' to piun vamanih pan, “Sunon, ed' to hikta antoen no' a
nok va nén. A taate' po Jiu' to soepip non a één a ma tah varih, suk a ma
taéén poé varih to hikta te' vivihan ne.”

I5E Pita' to vapook ténan hah en pa soe to soe non pan, “A ma tah
varih ne Sosoenén to nok voh to vih e ne pa één, kén nat nom soe pan, e'
to soepip non.” 16 E Sunon to kukon vaato me e Pita' ka tah véh, ne Pita'
to ep hah peah en manuh akis.

17E Pita' to pah kokoman vOrep e non pa pusun in o tata paméh. Ka
varu' vakomanih a ma te' vano pe Konilius to nat ee pa 6 no a iuun pe
Saémon to te' non, ko ma', pare sun e ne po maton hopa'. 18Ee to hi
vamanih pan, “E' te' non a te' manih pa iuun véh a éhnaneah e Saémon
Pita'?” 19E Pita' to iu maaka non pa pusun in o tata pe', ka Tuvuh Vasio'

soe ke poan, “Ténan ah. A kukon te' to vaiu ma' oah. 20Eén se kunah,
parén ep pee, parén koe a kokoman vorep, parén né me raoe. E¢' to vano
ma' raoe pa me a oah.”

21Ke Pita' kunah, pare' soe ke raoe, “E¢' ivéh a te' nom to vavaiu vah
nem. E6m n6 ma' suk ataeah?”

22Ee to piun, pare soe pan, “E Konilius, e susun pa nap vévénsun
to vano ma' moém. E' a te' no a pop pe' to vih, pare' vasunon non e
Sosoenén, ko Jiu' ta rakah ne poé. A ankero' pe Sosoenén to soe ke
Konilius a 6 ne' se vaoe a ma' oah pa iuun pe'. Ke' pénton pataeah nén se
soe keah.” 23E Pita' to vaoe ho raoe, kee koroh ee. Pa postakah po meoh
poen e Pita' to vamatop en pa no, kee n6 va'peh me ee pa ma meh te' va
po vaman va Jopa'.

24Ee to vos ee Sisaria' po meoh poen, a voon ne Konilius me a ma
poaneah me a ma vakamd', ne' to vaoe to anoeh ne e Pita'. 25E Pita' se ho
en iuun, ke Konilius ep in poan manih maton hopa', pare' vatokon havin
e Pita' pa ké a éhnan e Pita'. 26 [véhkék, e Pita' to ké vasun poan, pare'
soe, “Sun ah. E0' pet me a te' akuk.” 27E Pita' to vavaato ho n6 me e non
pe Konilius, kee ep ee pa nap peo rakah to vatonun ne koman iuun.

28Ke Pita' soe ken pee, “EOm koman to nat e nem, a ma taate' po Jiu'
to soepip non a to Jiu' pa te' vatos me a te' to hikta te' non a to Jiu'.
Ivéhkék, e Sosoenén to vataare a neo' a 6 nd' se nat no' soe a meh te', pan
e' to hat, me e' to hikta soepip non a te' vatds me raoe. 29Ivéh, kén vaoe
na neo' ko' hikta pénton varo, ed' to no eo' ma'. Ivéh, ko' se hi a oah, suk
ataeah, kén vaoe na neo'?”

30Ke Konilius piun, pare' soe pan, “A potan to te' vavoh non manih,
kuru o taana' poen to oah ee. Pa 3 kirok voh pa matanpoen pa 6 né' to
hinhin voh no' koman iuun ped'. E¢' to hinhin no' ka te' to ohop non o
ohop kakaare rakah no ma', pare' sun non pa mataneo'. 31 Pare' soe ka
neo' pan, ‘Konilius, e Sosoenén to ténan en pa hin me a kiu va'aus pén
manih po te' arus. 32Eén se vano ta ma te' manuh voon Jopa', kee me ma'
e Saémon Pita'. E' to te' non pa iuun pe Saémon, a te' nonok ma moeh tah
po kap purmakad', a iuun pe' to eok non sinten tahi'.’ 33Ivéh, ko' vano
véveého' nos a ma te' pa me ma' a oah, ke' vih rakah non pén to n6é ma'.
Emom kurus to te' nem po epep pe Sosoenén, to anoeh nem a pénton
ataeah ne Sunon to he' oah, sén soe ka mom.”

E Pita' to He' A Soe Koman Iuun Pe Konilius

34E Pita' to taneo vaato en ko soe pan, “E0' to nat eo', e' to te' man e
non pe Sosoenén to ep e non pea kurus to vatoe e no, pare' hikta vih ke
non a ma pah te'. 35Ivéh, ke Sosoenén to vaneah rakah e non a napan
kurus, a ma te' to hikta te' ne o to Jiu', me o Jiu' pa 6 nee to vean ne
poé€, ko vavatet ne a taate' totoopin rakah po epep pe'. 36 E6m to nat e

nem pa Soe Vih ne Sosoenén to vano ke voh a napan va Israél. E Ieesu',

e' e Sunon pa napan kurus. Ivéh, ka manih pa ma vavaasis me a mét pe
Ieesu', a ma napan to vakamo' hah me ee pe Sosoenén. 37EOm to nat
koman e nem, moaan voh e Jon to vavaasis voh en pa taate' pupui, taneo
no ma' Galili' ko n6 en pa ma 6 oeh kurus po Jiu'. 38 A soe paméh, e' a
soe pe Ieesu' va Nasarét, pa 0 ne Sosoenén to he' voh a Tuvuh Vasio' me
o kikis manih pe Ieesu'. E' to n6 vavah pa ma voon pa va'aus me a nok
vavih a ma napan varih no ora' hat to mird' voh, suk e Sosoenén to te'
va'peh me non pe Ieesu'. 39E0', me a ma meh aposol varih to ep voh nem
pa ma tah ne' to nonok voh non manih pa ma 6 oeh po Jiu', me a voon
apuh pee Jerusalém. Ee to ni voh poé pa kuruse ke' mét nén. 40Ivéhkék, e
Sosoenén to vato' tane' hah poan po vapeepe po vakon poen, ke' te' to'to'
e non kuru véh. 41 A nap peo to hikta ep in e Ieesu', emdm varoe o aposol
ne' to vaoe voh. Emom to vaéén me voh eah pa 6 ne' to to' tane' hah po
vapeepe. 42E! to soe ka mém a 6 mOm se vavaasis a ma napan a soe to te'
va non manih pan, ‘E Sosoenén to vate' voh e Ieesu' pa kiiki a ma hat pa
nap mét me a nap to'to'” 43 A ma te' vanénén soe to vavatvus soe suk voh
po€ pan, a napan to vaman ne pa éhnan e Ieesu' a ma hat pee ne' se ihan
anoe kéh en pee.”

O Te' To Hikta Ne Pan Ee Ro Jiu', To Kon A Tuvuh Vasio'

44E Pita' to vavaato avoe' e non, ka Tuvuh Vasio' he kunah en ma'
manih pa napan varih to pénton ne pa soe. 450 Jiu' varih to vaman ne
to no va'peh me ma' e Pita', to pah tohkak ee pa 6 ne Sosoenén to he' a
Tuvuh Vasio' manih pa napan to hikta te' ne o Jiu'. 460 Jiu' to pénton
raoe to vaato ne pa ma meh to, pare ké rakah ee pa éhnan e Sosoenén. Ke
Pita' soe vamanih pan, 47“A napan varih to kon a Tuvuh Vasio', vamanih
pa 6 nemom to kon vavoh. Eteh to antoen non amun raoe pa kon a tapui
manih pa ruen?” 48 Ke Pita' soe ke raoe pan, “E6m se kon a tapui pa
éhnan e Ieesu' Kristo.” Ka napan hi e Pita' pan, e' se te' va'peh me voh
non raoe, pa ta ma meh si' poen.

E Pita' To He' A Soe Manih Jerusalém

1 1 1A ma aposol, me a ma te' va po vaman manih Jiutia' to ténan
a 0 no o te' to hikta te' ne pan ee ro Jiu' to kon ee pa Soe Vih pe
Sosoenén. 2Ivéh, ke Pita' no hah en Jerusalém, ka napan varih to iu ne a
taate' pe a 6 kokoaan, sird' ee pe'. 3Ee to soe pan, “Eén to no voh nos pa
iuun po te' to hikta pe voh a ma 6 kokoaan pee parén vaéén me raoe.”
41véh, ke Pita' vahutét ken pee pa ma tah to tavus voh pa 0 ne' to te'
voh no ma' Jopa'. 5E' to soe pan, “E¢' to hinhin voh no' manih v66n
Jopa!, pard' tata ko ep in a tah to matan va non manih po rara apuh to
han kunah no ma' po taana' noton manuh akis, pa havin ned'. 6 E¢' to ep

vatét, pard' ep in a ma vu vona' poa to te' ne, me a ma te' a rarau', me a
ma vona' to vavarah ne, me o névan. 7Pard' pénton a soe to soe non pan,
‘Sun ah Pita', parén ip a paeh va pa ma tah varih ko één.’ 8Ivéhkeék, ed' to
soe pan, ‘Apuh, ahik rakah. E¢' to hikta énéén moaan voh no' a ma tah
varih, suk a ma taéén poé varih to hikta te' vivihan ne.” 9E0' to poa ténan
a soe to sosoe non pan, ‘A ma moeh tah kurus ne Sosoenén to nok voh to
vih e ne pa €én, kén nat nom soe pan, e' to soepip non.” 1A tah paméh to
kukon tanok, pare' hah peah en manuh akis.

11Ka varu' vakomanih a kukon te' to n6 ma' manih ped' to tane' ma'
Sisaria' to nd ma' pa iuun nd' to te' no'. 12Ka Tuvuh Vasio' soe ka neo' a
0 s0' koe a kokoman, ko no me raoe. A tonim te' me a paeh va Jopa' to
no va'peh me ee ped' manuh Sisaria'. Kemom vos, pamoém ho em pa iuun
pe Konilius. 13E Konilius to soe ken pe mom pa 6 ne' to ep in a ankero'
to sun non iuun pe', ko soe ke poan pan, ‘Vano tah te' manuh Jopa' ke'
vaoe ma' a te' véh a éhnaneah e Saémon Pita'. 14A te' paméh se he' a
tapaiuun pén a soe ke Sosoenén se kon hah a neém.” 15E¢' to taneo pa
vaato ka Tuvuh Vasio' kunah en ma' manih pee vamanih pa 6 ne' to nok
vavoh manih pea po va momoaan. 16Ivéh, ko' nat hah ed' pa 6 ne Sunon
to soe vavoh in e Jon pan, ‘E Jon to pupui a ma napan pa ruen, ivéhkék,
eom se kon a tapui pa Tuvuh Vasio'’ 17E' to maaka en, e Sosoenén to he'
en pa Tuvuh Vasio' manih pa napan varih to hikta te' ne pan ee ro Jiu',
ivéhkék, ee to vaman ne e Ieesu' Kristo. E' o poh he' moaan voh ne' to he'
ara pa 0 na to vaman momoaan voh. Ivéh, ked' eteh to antoen no' a sun
pip e Sosoenén.”

18 A napan to pénton a soe pe Pita', ko koe ee pa vavovoeak po€, pare
ké varoe rakah ee pa éhnan e Sosoenén, “Ivéh, ke Sosoenén he' en pa
napan to hikta ne pan ee ro Jiu' pa taate' panih, ko he' i rea manuh pe
Sosoenén pare kon o to'to' tamoaan.”

A Napan Va Antiok To Vaman

19A napan va po vaman to no vakékéh ee pa 0 nee to ip voh e Stivin. A
ma meh te' to rusin ee manuh pa muhin va Fonisia', to Saéprus, me vo6n
Antiok, pare vavatvus e ne pa Soe Vih pe Ieesu' Kristo manih po Jiu'
varoe. 20Ivéhkék, a ma meh te' va po vaman, a ma te' va po to Saéprus
me Saérini' to n6 voh manuh vo6n Antiok, pare vatvus e ne pa Soe Vih
pe Ieesu' manih pa napan to hikta te' ne pan ee ro Jiu'. 210 kikis pe
Sunon to te' me non raoe, ivéh, ka nap peo rakah to vaman, pare he' i rea
manuh pe Ieesu'.

22 A napan va po vaman varih Jerusalém to pénton a ma tah poé varih,
pare va no ee pe Banabas manuh Antiok. 23E Banabas to vos manuh v6on
Antiok, pare' ep in a 6 ne Sosoenén to va'aus va in a napan, pare' vaeo
rakah, pare' kat rakah en po vaman pee pa 6 nee se he' tamoaan ne o

to'to' pee manuh pe Sundn. 24E Banabas no a taate' pe' to vih, me e' a
te' va po vaman, ka Tuvuh Vasio' puh rakah non manih pe'. A napan peo
rakah to vaman, pare he' i rea manuh pe Sunon.

25E Banabas to n6 en manuh v66n Tasas pa vaiu e Sol. 26E! to taum
poan, pare' me en ma' pe' manih véon Antiok. Po poh kirismas ne
Banabas pen e SOl to kiu va'peh me ne a napan va po vaman varih
Antiok. Ee pon to vavaasis ne a ma napan a Soe Vih pe Sunoén. Manih
Antiok nee to poka' momoaan voh a napan to vaman ne e Ieesu', a Napan
pe Kristo.

27 A ma pah te' vanénén soe to tane' ma' Jerusalém, pare né ma' manih
voon Antiok. 28 A paeh te' vanénén soe a €hnaneah e Agabus, e' to sun
ka manih po kikis va pa Tuvuh Vasio!, e' to soe tavus a 6 no o maé apuh
se tavus manih po oeh kurus. E Klodius, a te' sunén va Room to te' non
po poen no maé apuh paméh to tavus. 29Ivéh, ka ma napan varih to
vavatet ne e Ieesu' manih Antiok, soe vaonot ee pa 6 nee se vakon moni'
pa va'aus a ma te' va po vaman to te' ne manuh Jiutia'. Ee to he' onét a 6
nee to 0t va ne. 30Ee to nok va nén, pare vano ee pe Banabas pen Sol me
a moni' manuh pa nap susunon va po kum te' varih to vaman ne e Ieesu'
manuh Jiutia'.

A Napan Va Po Vaman To Kon Kamis

1 2 1Manih po poen paméh e Héérot a te' susun po Jiu' to vakmis ko
mird' a ma poh te' va po vaman. 2E!' to he' a soe, kee ip vamét
ee pe Jémis e kea pe Jon po rapis ré. 3E Héérot to ep in a tah paméh no
o Jiu' to iu ne, pare' he' en pa soe vaondt pa ot e Pita'. A tah véh to se
tanok po Poen Apuh no o Jiu' to énéén ne a taéén hikto is. 4E Héérot
to 6t e Pita', ko vano en pe' pa iuun nohnoh, ka taana' vakum te' utut
to te' ne, ka taana' te' to ut ne poé. Manih komon o péh poen, nee to
vapapanih ne murin a tonim me a paeh aoa' to oah. E Héérot to koman
non a 6 ne' se vate' e Pita' po vahutét pa 6 no Poen Apuh po Jiu' to énéén
ne a taéén hikta is se hik. 5E Pita' to te' non pa iuun nohnoh, ko te' utut
ut e ne pe' nén. Ivéhkék, a napan va po vaman to hinhin vatéh e ne pe
Sosoenén se va'aus e Pita'.

E Pita' To Kéh A Tuun Nohnoh

60 poen momoaan in a 6 ne Héérot a te' sunon po Jiu' se vate' e Pita'
po vahutét, e Pita' to koroh non topnin in a poa te' utut. E' to noht66n
non po pook uris eh, ka ma meh te' utut te' ne po hopa' to ut ne. 7Ka
varu' vakomanih a ankero' pe Sosoenén to tavus en koman iuun nohnoh,
ko éman kop0s en pa 6 ne Pita' to te' non. Ka ankero' paméh kunkuin
en pe Pita', pare' ta' poan, “Sun vévého' ah.” Ko uris eh véh to noht66n
non e Pita' to taihan kéh en pa koren e Pita'. 8 Ka ankero' soe ke Pita’

pan, “Voh o voh parén ohop a su' pén.” Ke Pita' nok va en nén, ke' soe ke
poan pan, “Ohop o ohop ré pén ko vatet ma' neo'.” 9Ke Pita' vatet tavus
en pe' kéh a iuun nohnoh to hikta nat non pa tah no a ankero' to nonok
non manih pe', e' te' man e non, ke', ahik. E' to koman non pan, e' to tata
non. 10E! Pita' pen a ankero' to oah ee pa poa te' utut to ut ne o hopa'
vamomoaan, pare 00k ee ko oah ee pa meh poa te' utut to ut ne o vapook
hopa', ko 66k ee po maton hopa' eh véh to taperet no na pa véon apuh.
Ko hopa' paméh taperet koman en, kee tavus ee. Ee pon to nono va'peh
no e ne hanan, ka ankero' paméh kéh en pe Pita' ko no en.

11Ko kokoman pe Pita' to maaka ke' nat hah en pa ma tah to tanok
manih pe', ke' soe pan, “E¢' to nat rakah eo', e Sosoenén to vand vu ma' a
ankero' pe' ke' vatvus hah kéh a neo' pa koren e Héérot, me a ma tah no
a napan va Jiutia' to koman ne a nok manih pe¢'.” 12E Pita' to maaka en
pa 0 ne' to tavus a ma', ko n6 en manuh pa iuun pe Maria!, e sinan e Jon
Mak. A nap peo rakah to te' ne pa iuun paméh to hinhin ne. 13E Pita' to
tekteok po hopa', ka pah koovo kikiu né ma' pa peret o hopa', a é€hnaneah
e Roda'. 14E!' to ténan inan ma' e Pita', pare' vaeo rakah ko hah en pa soe
vanat raoe to hikta peret o hopa'. E' to no, pare' soe pan, “E Pita' e voh
mahén.” 15Ee varuh koman iuun to soe ke poé pan, “Eén to piuk eom.”
Ivéhkeék, e' to eh rakah en, pare' soe pan, “P6h man rakah, e Pita' e voh
mahén.” Kee soe ke poé pan, “E' a apen Pita' nén to ep nom.”

16 Tvéhkék, e Pita' to tekteok avoe' e no ma' po hopa!, ivéh, kee peret
ko ep ee pe Pita', ko pah vuksean rakah ee. 17Ke Pita' vuhvuh ma' raoe
pa koreneah, pan ee se vatotomin. Ivéh, ke' vahutét ken pee pa 6 ne
Sosoenén to va'aus va in poan, ke' tavus kéh a iuun nohnoh. E Pita' to
soe ke raoe pan, “Soe ke Jémis, me a ma meh kea pa tah va'ih.” E Pita' to
tavus kéh en pee, pare' no ke en pa meh voon.

18 Pa postakah po meoh poen o te' utut to vuksean, ko karé rakah ko
tok rakah ee pa 6 ne Pita' to koe, pare me vavaiu vah e Pita', ko vaiihi
e ne pan, “E Pita' koe nih?” 19E Héérot to ta' o te' utut pa vaiu e Pita',
ivéhkek, ee to hikta ep in e Pita'. Ivéh, ke Hé€rot vate' en po te' utut
varih to ut vahat voh ne pe Pita' po vahutét. E' to vaonot en pa 6 nee se
ip vamét raoe. Vasuksuk e Héérot to kéh en pa muhin Jiutia' ko no en pa
voon va Sisaria'.

E Héérot To Mét En

20E Héérot a te' sunon va pa muhin Jiutia' to heve rakah non a napan
va pa voon va Taéa' me pa voon va Saédon, a poa voon poé varih ne
Héérot to hikta matop non. Ka napan vatonun, pare né ma' pa vakamo'
hah me e Héérot. Ee to iu vakum me ne e Héérot. Ivéh, kee n6 momoaan
ee manuh pe Blastus, a te' to matop non a iuun pe Héérot, pan e' se
va'aus raoe pa vamatop o vaato pee me e Héérot. Ee to vakamo' hah me e

Héérot, pare taneo ee pa kon hah a taéén manuh pa muhin ne Héérot to
matop non.

21Ke Héérot vate' en po poh poen, po poen paméh ne' to ohop a ma
ohop vih pa te' sunon, pare' iho' koman en pa 6 ihiho' pe', pe' a te'
sunon, ko he' a soe apuh manih pa ma napan. 22Ka ma napan taoa ma',
ko soe ma' pan, “E' hikta te' akuk non ivéh, to vavaato non, ahik, e' a
sosoenén.” 23Ka varu' vakomanih a ankero' pe Sosoenén to he' mét en pe
Héérot, ka mét hat kon en pe!', suk e' to hikta ké non a €hnan e Sosoenén.
Ko ves één poé, ke' mét en.

24Tvéh, ka ma napan kon ee pa soe pe Sosoenén pa ma voon kurus.

25E Banabas pen Sdl to vahik a kiu pee manih Jerusalém, pare hah ee
manuh voon va Antiok. Ee to no va'peh me ee pe Jon Mak.

Ee To Vate' E Banabas Me E Sol, Pare Vano Raoe Pa Nok A Kiu Va'aus

1 3 1Topnin i ra napan va po vaman varih pa voon va Antiok, e'

to te' non a ma te' vanénén soe, me o te' vavaasis. E Banabas,
ke Simeon a meh éhnaneah Niker, me e Lusius va pa voon Saérini', ke
Manaén, a te' poan a te' sundn e Héérot, me e Sol. 2Ee to te' ne pa taate'
hin me vapenpen in a taéén. Ka Tuvuh Vasio' soe ke raoe pan, “E6m se
vate' e Banabas pen Sol pa kiu véh nd' to vaoe voh raoe pa nok.” 3Ivéh,
kee vapenpen e ne pa taéén, pare hinhin ne ko vaho' a koreere manih pe
Banabas pen Sol, ko vano ee pee pon.

E Banabas pen So6l To He' A Soe Vih Manih Pa To Saéprus

4 A Tuvuh Vasio' to he' kokoman e Banabas pen Sol, kee n6 ne manuh
voon Selusia' to te' non sinten tahi'. Manih Selusia' ee pon to tok po pard',
pare no ee pa to Saéprus. 5Ee to vos ee voon Salamis, pare ho ee pa iuun
hinhin sone' po Jiu!, pare vatvus ee pa soe pe Sosoenén. E Jon Mak to no
va'peh me raoe, pare' va'aus non raoe pa nok a kiu.

6Ee to vatvi vahik ee pa to Saéprus, pare vos ee voon Pafos. Manih
Pafos ee to ep in a pah te' to pikpiuk non pan, e' a te' vanénén soe, e' a to
Jiu', a éhnaneah e Bajisas. E' a te' nonok éto'. 7E! to te' va'peh me non a
te' susun pa kaman, a éhnaneah e Sergius Polus. E Sergius Polus a te' nat,
ko te' me non o kokoman vih, pare' vaoe en ma' pe Banabas pen Sol, e' to
iu pénton non pa soe pe Sosoenén. 8Ivéhkék, e Bajisas a meh éhnaneah
‘e Elimas’, po to Grik, e' to iu voknah non o vavaasis pe Banabas pen So6l
pa 0 ne' se réh ke o vaman pe Sergius Polus ke' koe a vaman e Ieesu'. 9Ke
Sol, a meh éhnaneah e P6l to puh rakah non pa Tuvuh Vasio' to kute'
rakah non pe Elimas, pare' soe pan, 10“E susun po ora' hat to te' non pén,
kén te' nom pa taate' piuk, a taate' vih totoopin nén to rés e nom, parén
mimird' nom o iu vih pe Sosoenén. Eén po' to hikta iu rakah nom a taate'
vih paméh? 11E Sosoenén se vakmis a oah taneo non varu' vamanih,

eén se keho' voh eom pa ma si' poen.” E P0l to soe va nén, ka varu'
vakomanih a matan e Elimas to ununth en, ke' ep vapopoen en. Ke' vaiu
vah non ta te' se 0t pa koreneah, pare' me vataare poan a hanan. 12E voe
susun va pa kaman to ep in a tah va'ih to tavus, ko tohkak po vavaasis
vih va pe Sunon, pare' vaman en pe Sunon.

E Banabas Pen So6l To He' A Soe Vih Manih
Antiok Va Pa Muhin Va Pisidia’

13E Pl me a ma te' nee to pét nond vah ne, to kéh ee pa voon Pafos,
pare tok po pard' ko no ee Perga pa muhin va Pamfilia'. Ke Jon Mak kéh
en pee Pamfilia' ko n6 hah en Jerusalém. 14Ee to no pet ee, to kéh ee pa
voon Perga ko no, pare vos ee voon Antiok pa muhin va Pisidia'. Ko Poen
Apaapo nee to ho pa iuun hinhin sone' po Jiu!, pare iho' e ne. 15Ee to €h
a pah 6 po Vavaasis pe Mosés, me a ma kiun po te' vanénén soe, ke susun
va pa iuun hinhin sone' hi e P6l pen Banabas ko soe pan, “Poa kea, emom
to iu a no nedm se he' a soe va pa vaeh o vaman pemodm.”

16 Ke POl ké a koren ko sun pare' soe pan, “E6m a napan va Israél, me a
ma meh napan varih to vasunén nem e Sosoenén, pénton a ned' 6m. 17E
Sosoenén to ed' a kén sipuura a napan va Israél to te' voh ne a nap aun
manih pa muhin va Isip, ke Sosoenén vapeo rakah en pee. E Sosoenén po
kikis apuh koman pe!, e' to me tavus kéh ma' raoe a muhin va Isip. 18Ka
manih pa moeh upin po 40 kirismas a napan va Israél to vatosoe voh i ne
e Sosoenén, ivéhkék, e' to iu va'aus avoe' voh e non pee. 19E' to ip vamét,
ko mird' o tonim me o pook vute' pa ma voon va Keenan, pare' he' en pa
napan pe', a napan va Israél po oeh kurus pee. E' to kon a napan va Israél
0 450 kirismas pa vaneah o oeh avoes va Keenan.

20Vasuksuk ne' to vasun a ma te' susunon to matop me a kiiki a pop
pa napan va Israél. A taate' paméh to n6 ma', ko 66k pa 6 ne Samuél a te'
vanénén soe to te' non a te' sunon pee.

21E Pol to vaato avoe' e non, pare' soe pan, “Po poen no a napan va
Israél to hin a te' sunén pa matop raoe, e Sosoenén to he' raoe e Sol, e
sunai' e Kis. E' a te' va po vute' pe Bénjamin. E' to te' non a te' sunon pee
po 40 kirismas. 22E Sosoenén to vahik en pe Sol kéh a tasun, pare' vate'
varu' en pe Devit a te' sundn pa matop a napan va Israél. E Sosoenén to
soe ke ra napan pan, ‘E Devit e sunai' Jési', e' a te' no' to iu rakah no'. E!
se nok a ma tah pa 6 no' to iu va no'.” 23E Ieesu' a te' va po vute' pe Devit,
ke Ieesu' a te' ne Sosoenén to vate' voh eah pa kon hah a napan va Israél
vamanih pa 6 ne Sosoenén to soe vaman vavoh.

24E Pol to vaato avoe' e non, pare' soe pan, “E Ieesu' to me' voh e non
pa taneo a kiu pe', e Jon he vanénén ke non pa napan va Israél pa 6 se
panih a ma taate' hat pee, ko vatet a taate' vih, kee pupui raoe. 25A si' 6
hat ke Jon vahik en pa kiu, pe' pare' soe ke ra napan pan, ‘E6m koman

nem pan, ed' eteh? E' hikta te' non pan, e6' ivéh nom to anoeh voh e
nem. Ivéhkék, pénton 6m. A pah te' se suk ma' neo', e6' hikta vih onot
no' pa va'aus eah pa ihan o uris véh pa poa su' pe'’
26 E POl to vaato avoe' e non ko soe pan, “Ea a ma napan va Isra€l, ea
o pus koa' pe Abraham, me e6m a ma meh upom te' to hikta te' nem
pan eom ro Jiu' to vasunon nem e Sosoenén, a soe pe Sosoenén to te'
va non manih pa Soe Vih to soe ka ra, pan e Ieesu' to hehe a ra. 270 te'
susun to te' ne Jerusalém, me a ma napan to hikta nat voh ne a 6 ne
Ieesu' se kon hah a ra, pare hikta maaka ne a soe voh po te' vanénén soe
véh nee to éhéh ne po Poen Apaapo. Ee to vate' poé po vahutét ka tah
paméh to vapuh en pa soe voh po te' vanénén soe. 28 Ee to hikta taum ro
ta hat manih pe', nee se voh ip vamét suk poé, ivéh, kee hin a te' susun
e Paélat a 0 nee se ip vamét poé. 29Ee to nok vahik ee pa ma tah pa 6
no te' vanénén soe to kiun suk vavoh manih po Puk Vapenpen. Ee to
voknah kéh a kuruse, pare pe ee pe' po vapeepe. 30Ivéhkék, e Sosoenén
to vato'to' tane' hah poan po vapeepe. 31 A ma poen peo, ne' to tavus hah
a napan varih ne' to tane' me voh ma' Galili', ko 66k ma' Jerusalém. Ee
a ma napan to ep voh ne a ma tah poé varih, pare vatvus ne a soe manih
pa napan va Isra€l.
32-33E POl to vaato avoe' e non pare' soe pan, “Ivéh, kemom te' nem pa
he' a Soe Vih manih pedm. A ma tah varih moaan voh ne Sosoenén to
soe vaman voh a 0 ne' se he' e sipuura, kuru véh e Sosoenén to he' en pe
Ieesu' manih pea a ma pus koa' pee. E' o he' pe Sosoenén manih pea, suk
e' to sun hah ko te' to'to' e non. E Sosoenén to vato'to' tane' hah e Ieesu'
po vapeepe, pa 6 no Puk Vaéhéh to kiun va non pan,
‘Eén e koa' ped',
kuru e6' e tamomah.’ Sng 2:7
34E Sosoenén to sosoe suk non a 6 ne' to vato' hah Ieesu' pan, e' se vato'
poan ke' hikta se mét hah non ko koa. Pare' soe pan,
‘E0' to tapui a nedm,
pard' he' a ma tah vihvih moaan voh no' to soe voh a 0 so' he' e
Devit,
kom se ep ko vaman rakah. Ais 55:3
35Ka manih po meoh Vaéhéh e Sosoenén to soe vamanih pan,
‘Eén se nat nom anoe a te' vivihan pén,
ke' koa' koman o vapeepe.’ Sng 16:10
36 E POl to vavaato avoe' e non, pare' soe pan, “E Devit to vavatet voh
non o iu pe Sosoenén, ko mét en, kee pe poé havin a ma supnai' pe', ke'
koa en koman kove'. 37Ivéhkék, a te' véh ne Sosoenén to vato' tane' po
vapeepe, €' to hikta koa voh. 38-39Tvéh, kén kea, eom se nat vavih va nem
manih pan, e Ieesu' a paeh varoe se ihan anoe a ma hat pa napan kurus
pa 0 nee se vaman ne poé, kee vakamo' me e Sosoenén ke' poka' raoe o

te' totoopin. Ivéhkék, o Vavaasis pe Mosés to hikta ondt non a ihan anoe
a ma hat peém, kom te' nem a ma te' totoopin. 40Ivéh, kom se matop nem
a tah paméh tome' tavus a neém vamanih pa 0 no o te' vanénén soe to
soe vavoh. Ee to soe vavoh manih pan,
41 ‘E6m a ma te' varih to vavovoeak me vapikpiuk nem e Sosoenén,
edm se matop nem.
A kiu véh no' to nonok no' manih po poen ném to te' to'to' nem,
a te' se keh soe vamaaka ro ken pedém pa ma tah no' to nonok no',
e' a ma tah varih ném se keh koe a vaman,
e0m se mét em.”” Hab 1:5
42E P06l pen Banabas to tavus kéh ee pa iuun hinhin sone' po Jiu', ka
ma te' nd ma', pare soe ke raoe pan, “Po moeh Poen Apaapo edm se no
ma' parém soe vamaaka hah ka mém a ma soe varih nom to soe ka moém
ko vapet o vavaasis paméh.” 43 A ma napan to tavus vahik ee, pare suk
ee pe Pol pen Banabas. Ka ma napan varih ee o Jiu', me a ma te' varih to
hikta te' pan ee ro Jiu' to panih, ko vavatet ne a ma taate' po Jiu'. E Pol
pen Banabas to vakikis ne raoe pan, ee se te' tamoaan ne paan o ururuan
pe Sosoenén.
44Po meoh Poen Apaapo a napan kurus va pa voon paméh, to no ee
ma' pa pénton a soe pe Sosoenén. 45Ivéhkék, o Jiu' varih to hikta vaman
ne to ep a nap peo rakah to tonun ma' ko kokoman pee hikta te' vih non.
Ee to pund' rakah e ne pa voknah a soe pe Sosoenén, pare soe pan, e Pol
to pikpiuk e non. 46 Ivéhpéhkék, e Pol pen Banabas to eh rakah ee ko
soe pan, “O man, emOm se voh he' momoaan a ned0m a soe pe Sosoenén,
ivéhkék, edm to he' tonun voh a soe paméh. Ke' te' va non manih pedm
to hikta onot nem a kon o to'to' tamoaan. Ivéh, kemom se kéh em pedm,
pamom nod em po meoh updom napan to hikta te' ne pan ee ro Jiu' pa he'
raoe a soe. 47E Apuh to soe ka mom pan,
‘E0' to vaho' a oah vamanih po éman to vovoh ke non a napan,
kén se va'aus a ma meoh upom napan to hikta te' ne o Jiu' va pa
meh voon manih po oeh kurus,
ke Sosoenén se kon hah raoe.”” Ais 49:6
48 A ma napan to hikta te' ne pan ee ro Jiu' to pénton a soe paméh
ko kokoman pee pah vih rakah en. Kee vae6 rakah ne a Soe Vih pe
Sosoenén to ruk raoe, suk e Sosoenén to ed' raoe, kee tavus ee a napan
va po vaman to kon o to'to' tamoaan. 49Ka napan varih pa muhin paméh,
kon kurus ee pa soe pe Sunon. 50Ivéhkék, o Jiu' varih to hikta vaman
ne to kunkuin ee po kokoman po te' susunon varih vo6n me ro k66vo
susunon varih to vaman ne a taate' po Jiu', kee vakihat me ee pe Pol
pen Banabas. Pare veo tavus kéh ee pee pa voon pee. 511véh, ke POl pen
Banabas sisinuh ee po kusan véh pa moeere pa matan a napan to vatdsoe
ne manih voon Antiok. Pare kéh ee pa voon paméh, ko no pet ee manuh

voon Aékoniam. 52Ivéhkék, ka ma te' varih to vaman ne e Ieesu' manih
voon Antiok, te' rakah me e ne po vaed, suk a Tuvuh Vasio' to puh non
pee.

E Pol Pen Banabas To He' A Soe Manih Voon Aékoniam

1 4 1Manih vo6n Aékoniam e POl pen Banabas to ho pa iuun hinhin
sone' po Jiu' vamanih pa 6 nee to nonok tamoaan va ne. Ee

to ho, pare vatvus vavih rakah ee pa soe pon, ko Jiu' peo me o meoh
upom te' peo to hikta te' ne pan ee ro Jiu' to pah vaman suntan rakah
ee. 2Ivéhkék, o upom Jiu' varih to hikta vaman ne to kunkuin ee po
kokoman po meoh updm te' to hikta te' ne pan ee ro Jiu', kee rés e ne pa
napan varih to vaman voh ee. 3E P6l pen Banabas to te' varé ee manih
voon Aékoniam, pare te' eh rakah e ne pa vavaasis a Soe Vih va pe Ieesu'".
E Sunoén to vataare o kikis pe' manih pa koreere pon pa nok a ma tah
vatoksean vamanih, pe' to vataare non o he' vih pe' to te' man rakah e
non. 4A napan varih koman a vé6n paméh to taki ee po pook vakum. A
ma upom te' to n6 va'peh me o aposol, ka ma meh n6 manih po Jiu' to
hikta vaman ne.

5A napan varih to hikta te' ne pan ee ro Jiu' to te' va'peh me ne o Jiu',
me a nap susunon to vapoh kokoman ee pa tosvos e POl pen e Banabas.
6E POl pen e Banabas to nat in a tah paméh, ko rusin ee manuh v66n va
Listra', me Derbe' koman a muhin Laékonia', me a ma meh voon to te'
vatét ne pa poa voon poé varih. 7Ee to vavaasis e ne pa Soe Vih koman a
ma voon poé varih.

E Pol Pen Banabas To Kiu Manih Vo6n Listra' Me Derbe'

8 A te' ténkun mon to te' non manih v66n Listra', taneo voh no ma'
po poen ne' to koa' ma', e' to hikta nén6 vah non. 9E' to iho' non, pare'
pénton non e POl to vavaato non. E POl to ep in a te' paméh no vaman pe'
to antoen e non pa vavih poan. Ivéh, ke' kute' totoopin rakah e na manuh
pa te' paméh, 10pare' soe va'puh rakah en pan, “Sun ah, ko putot a poa
momah.” Ka te' paméh sun ko putot a poa mon eah, ko taneo en pa no.
11Ka ma napan to ep a tah véh ne Pol to nok, pare kokoe' po to va
Laékonia' pan, “A ma sosoenén varih to matan va ne manih pa ma te',
to kunah ma' manih pea.” 12Ee to véhnan e Banabas e Sus,° ke Pl nee
to véhnan poé e Hémis,? suk e'e' to vavaato vu non. 13 A te' ésés he' pe
sosoenén Sus no a iuun hinhin pe' to te' tavus kéh e non pa voon, to te'

¢ 14.12 Ee to vaman ne pan, e Sus to te' non e susun pa ma sosoenén va po to Grik. Kee ep
e ne pan, e Banabas to te' va non manih pa te' sunon. Ivéh, kee véhnan e Banabas e Sus.

d 14.12 A napan varih to vaman ne pan, e Hémis e' a te' te'te' soe pa ma sosoenén va po to
Grik. Kee pénton e POl to vavaato non. Ivéh, kee véhnan e P6l e Hémis.

ma' a ma purmakad' oete' va'peh me a ma opop manuh po hopa' in a
iuun hinhin. E' me a ma napan to iu ip ne a vona', pare és ko ké a éhnan
e Pol pen Banabas.

14E Banabas pen POl to ténan ee pa tah no a napan to iu nok ne manih
pee pon, pare kukurus a ma ohop pee, suk ee to rés e ne pa 6 no a napan
se ké a éhnéére, pare vaveo topnin a napan ko to va'puh pa matéére ko
soe pan, 15“Kén kea, suk ataeah, kom nok vamanih? Emom akuk kuru o
te' to te' va e nem pedm. Emom to te' nem manih pa vatvus a Soe Vih,
pan edm se he' tonun in na a ma sosoenén vapikpiuk ko n6é ma' manih pe
Sosoenén vamaman te'te' tamoaan véh to nok voh a akis, me o oeh, me
a tahi', me a ma tah varih to te' hop ne nén. 16 Moaan voh e Sosoenén to
varakah voh a ma napan, kee vatet ee pa ma iu koman pee. 17Ivéhkék,
tamoaan ne' to nonok non a taate' vih pa ma tah vih ne' to he'he' a rora
to vataare non o iu pe' manih pea. E' to vavano ka no ma' ra a uhon pa
vapu vavih a ma taéén pea po poen ne' to iu non. Pare' he'he' tamoaan a
rora o vae0 apuh pe'.” 18 A ma soepip pe POl pen Banabas pa ké a éhnéére
to 6rakuk en. A napan to iu avoe' e ne pa ip o vona', ko és ke raoe pon. E
POl pen Banabas to vasosO0é me ra napan, kee hikta és o vona'.

19Ivéhkék, a ma pah to Jiu' va voon Antiok va pa muhin Pisidia' me
voon Aékoniam to tane' ma' nén, ko n6 ma' manih voon Listra', pare
vamanman a napan pa 0 nee se tosvos ee pe POl. A napan to ip e Pol, ko
réh tavus kéh ee pe' pa voon, to koman ne pan, e' to mét en. 20 Ivéhkék,
o te' va po vaman to tonun suk e ne pe'. Ka sionineah tahah ma', ke' sun
kee vos ee manuh vo6n. Po meoh poen e P6l pen Banabas to n6é ee manuh
voon Derbe!'.

E Pol Pen E Banabas To Hah Manuh Antiok Va Siria'

21E Pol pen e Banabas to vatvus ee pa Soe Vih manih vo6n Derbe' ka
nap peo rakah to tavus a ma te' va po vaman. Ivéh, kee n6 hah ee Listra',
Aékoniam, me a vOon Antiok va Pisidia'. 22Ee pon to no pa vaeh hah o
vaman pa napan pan, ee se koe a anoe a soe pe Ieesu' moaan voh nee to
pénton, ko vaman. Ee to soe ke raoe pan, “E0m se taum a ma punis peo
pa 0 nom se iu ho nem pa Matop Vih pe Sosoenén.” 23Ee to vavate' no a
ma te' to vovoh ke ne a ma napan va po vaman manih koman a ma voon.
A ma meh poen nee to hinhin ne, pare vapenpen ne pa taéén marén a ké
a éhnan e Sosoenén. Ee to hinhin ke ne a ma te' poé varih, pare vaho' a
koreere manih pee, pan e Sunon se vaeh raoe pa matop a kiu pe' manih
topnin a napan. 24E P6l pen Banabas to koe manih pa muhin va Pisidia',
ko tavus ee pa muhin va Pamfilia'. 25Ee pon to vatvus a soe manih voon
Perga', ko vahik nén, pare kunah ee manuh v6on Atalia'. 26 Manih Atalia'
ee pon to tok po pard', ko hah ee manuh pa voon Antiok pa muhin va
Sisaria'. A voon paméh moaan voh no a napan to hinhin ke ne raoe, pan

e Sosoenén se ururuan me vaeh raoe pon pa vatvus a soe pe'. 27Ee pon to
vos hah manuh v66n Antiok pa muhin va Sisaria', ko ununun o kum te'
varih to vaman ne e Ieesu', ko hutét ke raoe a 6 ne Sosoenén to vataare
koe a koreneah manih pee pon, me a 6 ne' to vamaaka va in o kokoman
po te' to hikta te' ne pan ee ro Jiu' to hikta vaman voh ne kee tavus ee o
te' va po vaman manih pa Soe Vih pe Ieesu' Kristo. 28Ee to te' varé me ee
pa ma te' va po vaman manih voon Antiok pa muhin va Siria'.

O Vakum Apuh No A Napan To Ot Manih Jerusalém

1 5 1A ma pah te' to tane' ma' muhin Jiutia', ko n6 manuh Antiok,
pare taneo pa vavaasis a ma te' varih to vaman voh ee pe Ieesu'

pan, “Eom to hikta on6t nem a 6 ne Sosoenén se kon hah a neém, pa 6
som hikta vatet a taate' va pa pe a 6 kokoaan vamanih pa 6 no o Vavaasis
pe Mosés to soe va non.” 2Ivéh, ke Pol pen e Banabas heve ov ee pee,
pare vasosoéri me raoe, suk a tah paméh. Ivéh, ke P6l pen e Banabas
koman ee pa 0 nee se n6 me a ma meh te' va po vaman va Antiok manuh
Jerusalém pa ep a ma aposol, me a nap susundn va po rotu', kee vasoe
suk a taate' va pa pe a 6 kokoaan. 3 A napan va po vaman to vano raoe,
kee koe topnin a muhin Fonisia', me Saméria'. Ee to hutét no ke ra napan
va po vaman a 0 no te' varih to hikta te' ne pan ee ro Jiu' to vaman ne
Ieesu' ko panih a ma taate' hat pee, ko he' rea manuh pe Sosoenén. A
tah véh to he' vaed rakah en pee. 4Ee to vos manuh Jerusalém, ka nap
susunon va po rotu', me o aposol, me o te' va po vaman to vaeo rakah ee.
E POl pen e Banabas to soe ke raoe a ma tah ne Sosoenén to nok koe po
kikis pe' manih pa koreere pon.

5Ivéhkék, a ma pah te' va po vaman to te' hop ne po kum po Parési'
to sun ko soe pan, “O te' va po vaman to hikta te' ne pan ee ro Jiu', ee se
kék peepe a ma 0 kokoaan pee, pare pah vatet po' o Vavaasis pe Mosés.”

6Ivéh, ko aposol me a nap susunon va po rotu' to vaténun ee pa vahutét
suk a soe paméh. 7Ee to vahutét varé rakah ee ke Pita' sun, pare' soe pan,
“Kén kea ped', edm to nat voh em pe Sosoenén to vate' voh a ned' topnin
nedm pa vatvus a Soe Vih manih po te' to hikta te' ne pan ee ro Jiu', kee
pénton pare vaman. 8E Sosoenén to nat e non po kokoman po te' kurus,
ivéh, ke' vataare en pea pa 0 ne' to e0' o te' to hikta te' ne pan ee ro Jiu'
po poen ne' to vand ma' a Tuvuh Vasio' pe', manih pee vamanih pa 6 ne'
to nok vavoh ka ra. 9E!' to hikta nok vakékéh voh a ra me ee. Ke' to ihan
anoe a ma hat pee, suk ee to vaman ne. 10Suk ataeah po', kom pund'
nem e Sosoenén pa 0 ndm to vaho' nem a punis va pa taate' va pa pe a o
kokoaan manih pa ma te' to vaman voh ee. Moaan voh a kén sipuura me
ea to hikta on6t no a te' a punis véh. 11 Ahik, ea to vaman varu' no, ko
ururuan pe Ieesu' e Sunon ivéh, to kon hah a ra. Ke'e me, ne Sosoenén to
kon hah raoe po ururuan pe Ieesu'”

12 A napan varih to vakum ne to pénton a ma tah ne P6l pen Banabas
to soe tavus a ma tah vatoksean, me a ma véknom ne Sosoenén to nok
koe manih pee pon, po te' varih to hikta te' ne pan ee ro Jiu'. 13Ee to
vahik vaato ee pon ke Jémis soe pan, “Kén kea, pénton a neo' 6m. 14E
Saémon Pita' to soe vamaaka ka ra a 6 ne Sosoenén to kon hah o te' varih
to hikta te' ne pan ee ro Jiu', kee tavus ee a ma te' koman pe Sosoenén.
15Tvéh, ka soe pe Saémon Pita' to te' vatoe me e non pa soe voh po te'
vanénén soe, pa 0 nee to kiun vavoh po Puk Vapenpen pan,

16“Sunon to soe pan,

‘Amot ed' se hah ma!,
paro' vate' hah a matop pe Devit véh to tapeat voh en.
A tah paméh to hat voh,
amot no' se hah ma', pard' eok hah a matop pe Devit,
ko vate' hah a matop paméh.
17 Ivéh, ko Jiu' nee to kéh voh to hikta vaman ne,
se vaiu ee ped' e Sunon pee,
pare tavus ee a ma napan koman peo'.
Ko te' varih to hikta te' ne pan ee ro Jiu' to vaman,
ko vatet a neo!,
e0' se poka' raoe a ma koa' peo'’
18 A soe paméh ne Sunon to soe,
suk e' to nat momoaan voh e non pa tah ne' se nok.” Amo 9:11-12
19E Jémis to soe pet pan, “E' va'ih o kokoman ped'. Ea se nat no véhva'
o te' varih to hikta te' ne pan ee ro Jiu', ko he' rea manuh pe Sosoenén.
20Ea péh se kiun ke raoe to kiun to soe vamaaka non raoe a 6 se nat
ne énéén ne a ma taéén to hikta vih non, suk a ma tah nee to he'he' ne
vamanih po he' manuh pa ma tah né'nés, pare vahik a taate' réhréh. Ee
se nat ne énéén ne a ma vona' nee to takon me o era' in a vona', 21suk o
Vavaasis pe Mosés na to éhéh tamoaan voh e no, ko pénton voh e no pe'
pa ma voon kurus, me koman a ma iuun hinhin sone' po Poen Apaapo.”

Ee To Vano6 O Kiun manuh Po Up6ém Te' To Hikta
Te' Ne Pan Ee Ro Jiu' To Vaman Ne

22Tvéh, ko aposol, me a nap susunon va po kum te' varih to vaman ne e Iessu',
me a ma meh napan va po vaman to vakum, pare vate' a ma te' se né0 manuh
voon Antiok va'peh me e Pl pen Banabas. Ee to vate' e Jiutas a meh éhnaneah
e Basabas, ka meh te!, a €hnaneah e Saélas. Ee a poa te' no a napan va po vaman
to ta rakah ne sih. 23Ee to vano raoe me o kiun to soe va non manih pan,
“EmOm, o aposol, me a nap susunon varih a kén kea pedm, to vano
nos a soe vavihvih pemom manuh peém, a ma te' varih to hikta te'
nem pan edm o Jiu' to tavus a ma te' va po vaman, ko te' nem voon
va Antiok, me a muhin va Siria' me Silisia'.

24EmOm to pénton nem, pan a ma te' va po vakum pemom to no nos

pare he' a nedm a punis pa ma tah nee to soe kom ténan. Ivéhkék, emom

varih to hikta soe vaonot voh nos raoe pa nok a tah paméh. 25Emom to

pénton a tah va'ih, pamém vakum ko vaonot a 6 mom se kon ta poa te',
ko vano va'peh me nos e Pol pen Banabas pa ep pedm. 26 Ee pon to hikta

nanaodp ne a mét, suk a kiu véh pa vatvus a Soe Vih pe Ieesu' Kristo, e'

Apuh pea. 27Ivéh, kemom vano nos e Jiutas pen Saélas, pan ee se soe

koman ka neém a ma tah nemom to vahutét in ko kiun ka nos neém. 28 A

Tuvuh Vasio' to te' va'peh me a no moém, ivéh, kemom hikta se he' punis

anem nedm. A taate' varoe véh nom se vatet.

29EOm se nat nem énéén nem o vona' varih nee to ip marén a he'

vamanih po he' manih po tah né'nés, me a kaak o era', me a €én o

vona' nee to takon. Parom vahik a taate' réhréh. Ka pop pedm se te'

vavih non pa 6 nom se vahik a ma taate' hat poé varih. E' kuru va'ih
to hik en. Vih rakah non.”

30 A ma nap susunon va po rotu' to vano ee pee manuh voon Antiok, kee
vos pare vakum me a napan va po vaman, ko he' ee pee po kiun. 31 A napan
to vaeo rakah pa 6 nee to €h o kiun me a ma soe va pa vaeh o vaman pee.
32F Jiutas pen Sa€las a poa te' vanénén soe, ivéh, kee te' e ne pa he' a ma soe
marén a va'aus me vaeh o vaman pa ma napan. 33-34Ee pon to te' varé me ee
pa napan manih véon Antiok, ka napan vano ee pee me o kokoman t6 manuh
pa voon pee. Ivéhkeék, e Saélas to hikta no, e' to te' e non manih voon Antiok.
35E POl pen e Banabas to te' me e ne manih voon Antiok to kiu va'peh me ne a
ma napan pa he' a Soe Vih pe Ieesu', me a vavaasis a ma napan.

E Pol Pen E Banabas To Vaheheve Ko Vakéh

36 A ma poen to oah ee ke Pdl soe ke Banabas pan, “Ea po' se n6 hah manuh
pa ma voon kurus moaan voh na to he' a Soe Vih pe Ieesu' manih pa napan.
Para ep pa 6 no a napan to te' vah va ne manih po vaman pee.” 37E Banabas to
iu non e Jon Mak nee se no va'peh. 38Ivéhkeék, e Pol to hikta koman non a me
e Jon Mak, suk e Jon Mak to hahrom voh, ko hikta te' va'peh moaan me non
raoe pa nok a kiu. E' to kéh hah voh raoe manih Pamfilia'. 3%E P6l pen Banabas
to vaato vaheve, suk ee pa 6 paméh ko vakéh po' ee pon. Ke Banabas n6 va'peh
me en pe Jon Mak to tok po pard!, pare no ee pa To Saéprus. 40Ke Pol kon en
pe Saélas, kee te' va'peh e ne pon. Ka napan va po vaman vano raoe, pare
soe pan, “O ururuan pe Sunon se te' va'peh me a no neém pom.” 4. E Pol pen
Saélas to koe manuh pa ma pah v66n koman a muhin Siria' me Silisia', ko vaeh
hah n6 ne o vaman pa ma napan va po vaman to te' ne pa ma voon po€ varih.

E Timoti' Pen P61l To N6 Va'peh Me e Saélas

1 6 1E P6l to vos en manuh voon Derbe!, pare' oah pet en Listra'. A
te' va po vaman to te' non nén a éhnaneah e Timoti'. E sinaneah

e koovo va po vaman, e' a mu Jiu', ivéhkék, e tamaneah a voe va Grik. 2A
napan va po vaman varih voon Listra', me manih Aékoniam, to vahutét
suk ne a taate' pe Timoti' ko soe pan, “E' a te' no a taate' pe' to vih.”
3Ivéh, ke Pol iu e non pe Timoti' se no va'peh me poan, pan ee se pét
vatvus ne a Soe Vih. Ivéhkék, e Pol to kokoman non pan, o Jiu' to te' ne
pa muhin paméh se koe ee pa pénton a Soe Vih paméh, suk ee to nat e ne
pan, e Timoti' to hikta pe a 6 kokoaan pa sionineah pe' e tamaneah e' a
voe va Grik.¢ Ivéh, ke P06l pe a 0 kokoaan pa sionin e Timoti'. 4Ee to vovos
ee pa ma voon, ko he' ee po kiun véh no aposol me ra nap susunon varih
Jerusalém to kiun va ma'. Pare ta' raoe pan, “Eom se vavatet rakah nem

a ma soepip varih nom to €éh manih po kiun véh.” 5Ivéh, ka napan va po
vaman to pénton, ko vaman pee pah kikis n6 e non, ka peo pee pepeah
no e ne.

E POl To Tatarep A Te' Va Mésadonia'

6Ee to koe ee manih pa topnin a muhin va Frigia' me Galesia', ka
Tuvuh Vasio' soepip en pee pa vatvus a Soe Vih manih pa muhin va Esia'.
7Ko poen nee to 66k ee manuh topnin a muhin va Misia', pare iu n6 ne pa
mubhin va Bitinia', ivéhkék, a Tuvuh Vasio' pe Ieesu' to soepip en pee pa
no. 8Ivéh, kee no koe ee pa muhin va Misia', pare kunah koe ee manuh
voon Troas to te' non sinten tahi'. 9Pa popoen ne POl to tatarep, ko ep
in a te' va Mésadonia' to sun non pa mataneah, pare' hinhin vakis non
poan pan, “N6 ma' manih pemom a napan va Mésadonia', parén va'aus
a mom.” 10E P§l to tatarep vahik en, ka postakah, e6' e Luk to te' va'peh
me no' e Pl me Saélas to vamatop em pa n6 manuh muhin Mésadonia'.
Emom to nat e nem, e Sosoenén to iu a no mom se vatvus a Soe Vih pe
Ieesu' manih pa ma napan poé varih.

E Lidia' To Tavus A Ko6ovo Va Po Vaman

11Manih Troas emom to tok po pard', pamom no6 totoopin em manuh
To Samotres. Ko meoh poen nemdm to oah em manuh vé6n Neapolis.
12EmOm to oah em pa voon Neapolis, ko vos em manuh Filipa€, e' a voon
apuh to te' non pa muhin va Mésadonia', moaan voh a kaman va Room
to matop non. Pamom te' e nem nén pa ma si' poen. 13Po Poen Apaapo
emoOm to kéh tavus em pa voon, ko n6 em manuh sinten ruen, to koman
nem pan, e' to te' non a 6 no Jiu' to tonun ne pa hin, ko iho' em ko
vavaato me nem o kdovo. 14 A paeh va pee a éhnaneah e Lidia', to pénton
non a soe pemom, e' va Taéataéra'. E koovo paméh to vavoen non sih a

€16.3 A ma to Grik to hikta pe a 6 kokoaan pa sioniire. Ivéh, ke taman e Timoti' to hikta
soe vaonét, pan ee se pe a 6 kokoaan pa sionin e Timoti' po poen ne sinaneah to vahuh
poan.

ma rara mamatan vavih vorep. E' to vasunon non e Sosoenén, pare' te'
non sih pa hin. E' to iu pénton non o vavaasis pe Pol, pare' panih a taate'
pe' ko he' o to'to' pe' manuh pe Ieesu'. 15Ke Lidia' vaman a Soe Vih pe
Ieesu!, kee pupui ee pe' va'peh me ra tapaiuun pe'. Pare' iu non a mém se
no manuh pa iuun pe'. E' to soe ka mom pan, “E6m se keh vaman nem
pan, ed' to vaman eo' pe Ieesu', pard' he' o to'to' ped' manih pe', edm se
nd ma' manih pa iuun ped'” E' to ta' vakis rakah a mom pa n6é manuh pa
iuun pe'. Kem6ém no em.

E Pol pen Saélas To Ho Pa Iuun Nohnoh Manuh Filipaé

16 0 poh poen nemdm to nénd nem pa 6 hinhin ka pah sepe' kikiu akuk
akeh a mém manuh hanan. E sepe' paméh a poan ora', ka ora' hat paméh
to sosoe tavus non sih a ma tah se tavus amot ma', ko te' vonvoen ne poé.
E' to kokon non sih a ma moni' apuh rakah, ka moni' paméh no a napan
varih to susun ke ne poé to 6t ne. 17E sepe' paméh to vatet en pemoém
pen e Pol, pare' kuku ko soe vamanih pan, “A kén voe varih, ee a nap
kiu pe Sosoenén kikis, pare te' me ne o kikis pe'. Ee to sosoe ka no neém
sih a hanan va pa 6 ne Sosoenén se kon hah a neém.” 18E sepe' to nonok
tamoaan va e non nén, ke Pol karauh rakah en pa pénton vatéh, ivéh, ke
POl tarih, pare' soe va in a ora' hat paméh vamanih pan, “E¢' to ta' a oah
manih pa éhnan e Ieesu' Kristo, eén se tavus kéh ma' e sepe' manem.” Ka
varu' rakah vakomanih no a ora' hat paméh to tavus kéh en ma' pe'.

19Ko te' susun pe sepe' paméh to nat ee pa 6 kokon moni' koe pee to
hik kéh en pee, ivéh kee 6t ee pe Pl pen Saélas, pare me ee pee pon
manuh pa matééra nap susunon manih pa 6 no a nap peo to vatétonun
ne. 20Ee to me raoe manuh pa ma nap susunén va Room, pare soe pan,
“O Jiu' varih to vavaasis ne a ma tah, ko pund' e ne pa kunkuin a hat
koman a vo0n pea. 21Ee to vavaasis e ne pa ma taate' to te' kenet e non
pa taate' pea, a napan va Room, ne ea to hikta on6t no a vatet.” 22A
napan to vava'aus ee pa soe a ma tah hat manih pee pon, ka ma te'
susunon pee kukurus kéh ee pe Pol pen Saélas pa ma ohop pee, pare ta' a
0 no te' vévénsun se rép raoe po naon. 230 te' vévénsun to pah ip vahat
rakah ee pee, pare vaho po' raoe pa iuun nohnoh. A te' susun to soe vakis
rakah ken pa te' utut pan, e' se ut vavih non po hopa' toma' ee tavus ko
rusin. 24 A te' utut te' nohnoh to pénton a soe kikis véh, pare' vaho en pee
manuh pa piprom va koman, ko vahop a ma moeere pa tohko' in o naon
pare' noht6on po uris eh.

25Pa topnin poen ne Pdl pen Saélas to hinhin ne, pare vahéh ne a
ma ta vahéh manuh pe Sosoenén, ko meoh upom te' nohnoh pénton e
ne pee pon. 26 Ka varu' rakah vakomanih a rikrik apuh to n6 ma', ko
ko suntan en pa iuun nohnoh, ka ma hopa' tataperet ee, ka ma uris eh
varih to nohtoon non raoe taihan ee. 27Ka te' utut sun, pare' ep in a ma

hopa' va pa iuun nohnoh to taperet pare' koman non pan, o te' nohnoh to
rusin vahik ee, ivéh, ke' kon o rapis ré pe', pare' iu ip vamét hah a non.
28véhkek, e POl to kokoe' na ko soe ke na poan pan, “Koe a ip hah eo.
Emom to te' kurus e nem manih.”

29Ka te' utut te' nohnoh hin en po vau', pare' vaveo ho en koman a
piprom va pa iuun nohnoh pa 6 ne Pol pen Saélas to te' ne. E' to nadp
rakah, ko vatokon en manih pa havin mon e Pdl pen e Saélas. 30E' to me
tavus en pee pon, pare' hi raoe pan, “Poa te' apuh, ed' se nok ataeah ke
Sosoenén se kon hah a neo'?”

31Ke Pol pen Saélas piun, pare soe pan, “Eén se vaman nom e Sunon,

e Ieesu!, ke' se kon hah a oah va'peh me a tapaiuun pén.” 32E Pol pen
Saélas to vatvus ee pa Soe Vih pe Sundn manih pe' va'peh me a tapaiuun
pe'. 33Ka varu' rakah vakomanih pa popoen paméh ne' to pupui en pa ma
pi' pee, kee pupui ee pe' va'peh me a tapaiuun pe'. 34E' to me ho en pe
Pol pen Saélas manuh pa iuun pe', pare' makén en pee. E' me a tapaiuun
pe' to vaeo rakah ee, suk a 6 nee to vaman a Soe Vih, ke Sosoenén kon
hah raoe.

35Pa postakah no te' susun va pa kaman va Room to veo ma' a ma
pirisman, pare soe ke raoe pan, “EOm se vatvus hah a poa te' varih kee
no ee.” 36Ka te' utut te' nohnoh n6 ma', pare' soe ke Pol pen Saélas pan,
“O te' susun to soe vaondt ee ma' pan, edm se tavus aven kéh em pa iuun
nohnoh pom.”

37Ivéhkék, e POl to soe ke a ma pirisman pan, “EmOm hikta nok voh
ta hat nee se vate' suk a mom pa nohnoh, pare ip a mo6m matééra napan
emoOm he a poa te' va Room. Ee to vaho' a mém pa iuun nohnoh, ka varu'
vamanih ee to iu vatvus aven hah a no mom, ha? Ahik, emoém to iu rakah
nem o te' susun va pa kaman se no ma', pare vano koman a mém.”

38 A ma pirisman to hah ee, pare vahutét kee po te' susun va kaman
pan e POl pen Saélas a poa te' va Room, ivéh, kee pénton ko pah nadp
suntan rakah ee, suk a taate' to soepip non a ip hah a te' va Room.
39Ivéh, ko te' susun no ee, pare soe vatamak hah pa ¢ nee to ta' a ma
pirisman kee ip raoe pon. Pare vatvus kéh ee pee pa iuun nohnoh, ko ta'
raoe pa kéh a voon. 40E POl pen Saélas to tavus kéh a iuun nohnoh, ko no
ee manuh pa iuun pe Lidia'. Manih pa iuun paméh ee to ep in a napan va
po vaman ke Pol pen Saélas he' raoe a ma soe kikis pa vaeh o vaman pee,
pare kéh po' ee pa voon paméh.

A Napan Va Tesaronaéka' To Kehkeh Ip Vamét Ne E Pol Pen Saélas

1 '7 1E P06l pen Saélas to no ko vos koe ee pa poa voon, Amfipolis, me
Apolonia', pare tavus ee voon Tesaronaéka'. A iuun hinhin sone'

po Jiu' to te' non nén. 2E P4l to ho en nén pa 6 ne' to nonok tamoaan va

non sih. Po kukon Poen Apaapo ne Pol to vaato vaeh me e non pa napan

pa ma Soe Vih pe Ieesu' to te' non po Puk Vapenpen. 3E Pol to vamaaka
ke non raoe a pusun in a soe, pare' soe pan, “E Kristo se te' o kamis apuh
ko mét en, pare' sun hah en. E Ieesu' va'ih n6' to sosoe ka no' neém kuru
véh, e' e Kristo.” 4A ma paeh to Jiu' to vaman rakah ee po vavaasis to te'
man e non, ko vatet ee pe Pol pen Saélas. E' to te' non a nap peo va Grik,
me o koovo susunon varih voon to vaman, ko he' o to'to' pee manuh pe
Sosoenén.

5Ivéhkeék, o Jiu' to puhio', pan a nap peo to vaman o vavaasis pe Pol,
ivéh, ko Jiu' vaoe ununun a nap pepeat to te' ne pa voon pameéh, kee no
pa mird' a iuun pe Jeson to vaiu ne e POl pen Saélas to me pa matééra
napan. 6Ivéhkek, ee to hikta ep e POl pen Saélas pare 6t varu' ee pe
Jeson, me a ma meh te' va po vaman ko réh tavus kéh ee pee pa iuun, ko
me raoe manuh po te' susun va pa voon paméh. Ee to soe vamanih pan,
“A ma te' varih to vatvus no voh ne ma' a hat pa ma meh muhin, ka kuru
véh nee to te' varu' ne manih pa voon pea. 7Ke Jeson matop non raoe pa
iuun pe', a ma te' poé varih to kokok ne a taate' pa te' sunon e Sisa', na
to vavatet no. Ee to vavaasis ne a napan pan a meh te' sunon to te' non a
éhnaneah e Ieesu'.” 80 te' susun me a napan va pa voon paméh to pénton
a soe va'ih, pare ponki' rakah ee peteh a meh te' sunon. 9Ko te' susun
kon a moni' pa voen tavus hah e Jeson, me a ma te' va po vaman.

E P06l Pen Saélas To N6 Manuh V6on Beria'

10Po poen paméh pa popoen o te' va po vaman to vano ee Pol pen
Saélas manuh voon Beria'. Ee to vos nén, ko no ee pa iuun hinhin sone'
po Jiu'. 11 A napan varih Beria' no kokoman pee to maaka, pare vih oah e
ne pa napan va Tesaronaéka'. Ee to pénton o vavaasis pe Pol, pare pah iu
rakah e ne, ko éhéh tamoaan e ne po Puk Vapenpen pa ep pan, o vavaasis
pe Pol to vatoe me e non po Puk Vapenpen, ke' ahik. 12Ivéh, ko Jiu', me o
koovo susunon va Grik, me a kén voe susunon to vaman e Ieesu' Kristo.

13Tvéhkek, o Jiu' va Tesaronaéka' to pénton a 6 ne P4l to vatvus non a
soe pe Sosoenén manih voon Beria'. Ee to noé ma', pare pund' ne pa réh ke
o vaman pa napan varih Beria' kéh a Soe Vih pe Ieesu'. 14Ivéh, ka napan
va po vaman vano ee pe Pol va'peh me a ma meh te' manuh pa v66n to
te' non sinten tahi'. Ivéhkék, e Saélas pen Timoti' to te' e ne manih Beria'.
15A ma te' varih to no va'peh me ma' e POl, ee to tok po pard' to né non
manuh voon Aténs. Ee to ahah ne manuh Beria', ke P6l he' raoe a 6 soe
to te' va non manih pan, “N06, parom soe ke Saélas pen Timoti', kee no
vévého' rakah ma' manih ped'.”

E Pol To Te' Non Voon Aténs

16Pa 6 ne POl to anoeh non e Saélas pen Timoti' manih voon Aténs, e'
to ep in a ma tah né'nés peo, no a napan to hinhin suk ne vamanih pa

ma sosoenén pee, ko pah hara' vatamak rakah en pa napan. 17Ivéh, ke
P61l ho en manuh pa iuun hinhin sone', ko vasosoéri me e non po Jiu', me
o upom te' varih to hikta te' ne pan ee ro Jiu' to panih, ko vavatet ne a
ma taate' po Jiu'. Manih me mahén pa 6 vatotonun ne Pol to vaheahih
me e non pa ma napan to néno ne ma' nén. 18 A ma pah te' nat nee to
poka' ne o Epikurian, me o Stoik ee to vavatet ne o vavaasis vamoaan.
Ee to iu vasosoéri me ne e Pol, pare soe pan, “A te' vavaato pinpiun véh
to vavaasis a ra a ma sosoenén va pa meh muhin.” Ee to soe vamanih,
suk e Pol to vavaasis non raoe e Ieesu' me a sun hah pa nap mét. 19Ivéh,
kee 0t ee POl ko me ee pe' manuh pa 6 vatotonun véh nee to poka' ne a
Areapakas pa vaheahih me a ma napan, pare soe pan, “Emom to iu nat
nem po vavaasis voon véh nén to vavaasis suk nom. 20 A ma meh tah
mom to pénton nem nén to vavaasis nom, to voon ke non pemom, ivéh,
kemom iu nat nem pa pusuneah.” 21 A taate' va pa napan varih Aténs me
a ma te' va pa ma meh muhin to te' ne manih Aténs to te' varoe ne sih pa
vahutét suk a ma vavaasis voon nee to ténan ne.

22Tvéh, ke POl sun pa matééra nap pépénton vahutét, pare' soe pan,
“Eom varih a napan va Aténs. E0' to ep no' nedm o te' to vaman rakah
nem a ma sosoenén vapikpiuk. 23E¢' to néno vah no' manih koman a
vOon pedm, pard' ep in a ma iuun hinhin peém. Pard' ep in a pah pok
nom to kiun manih tonun pan, ‘Manuh pe Sosoenén mom to hikta nat
nem pe', ivéhkék, emom to ké e nem pa éhnaneah.” E' e Sosoenén poan
ivéh, no' to sosoe ka no' neém kuru véh.

24E Sosoenén to nok voh o oeh me a ma moeh tah kurus rakah varih
to te' hop ne nén na to ep no. E' e Sunon va pa voon va kin me po oeh,
pare' hikta te' non pa iuun hinhin apuh eok po te'. 25E Sosoenén to hikta
kokoot non ta pah tah no o te' se va'aus poé, suk e' koman to he' o to'to'
me a Tuvuh Vasio' pe' manih pa ma napan, pare' va'aus non raoe pa ma
tah nee to iu ne. 26 E Sosoenén to nok voh e Adam, ke' vataman voh in
a napan varih po oeh véh, pare' vaho' raoe pa ma muhin nee se te' nee.
E Sosoenén koman to vaho' vovoh voh en po poen no o te' se mét me a
muhin nee se te' nee. 27E Sosoenén to nok voh a ra, pan ea se vaiu no eah
marén a taum eah. Ivéh, ke Sosoenén to hikta te' varo kéh a rora. 28 Suk
manih pe!, ea to te' to'to' no ko néné vah no, ko te' no. Vamanih pa 6 no
a te' nat to soe voh pan,

‘Ea me a ma pus koa' pe Sosoenén.’

29Tvéh, kea a ma koa' pe Sosoenén, ea se nat no koman no pan e
Sosoenén to te' va e non manih pa tah né'nés no o te' to nés tariuk suk o
nat pe' tane' pa vo0s, silva', me pa gol. 30E Sosoenén to hikta koman hah non
a ma hat moaan pa napan, ivéhkék kuru véh, e' to iu non a napan varih po
oeh kurus se panih a ma taate' hat pee, ko he' rea manih pe'. 31 Suk ataeah,
e Sosoenén to vate' voh en po poen ne' se kiiki a ma hat pa napan kurus.

Manih po poen paméh, a te' ne Sosoenén to vate' voh, e' e Ieesu' se kiiki
a ma hat koman pea pa taate' totoopin pe'. Ivéh, ka sun hah pe Ieesu' to
vataare e non pea pa 0 ne' to te' e non a tasun marén a kiiki a ma hat pea.”
32 A napan to pénton a 6 ne Pol to vavaato suk non a sun hah tane'
po vapeepe, ko meoh upom pee vavovoeak e ne pe'. Ivéhkék, a meh te'
to soe pan, “Emom to iu pénton hah nem o vahutét va pa sun hah tane'
po vapeepe, e' ataeah?” 33E P0l to vahik vaato me raoe, ko kéh tavus en
pee. 34A ma pah te' to tavus ee o te' va po vaman pa ¢ nee to pénton o
vavaasis pe POl. A paeh pee e Dionisius, a te' va po vakum véh nee to
poka' ne Areapakas, ke kovo me, a €hnaneah e Damaris, me a ma meh
upOm te' to vaman.

E Pol To Vatvus A Soe Vih Manih Voon Korin

1 8 1Vasuksuk ne P06l to kéh en pa voon va Aténs, pare' no pet en pa

voon va Korin. 2Manih Korin, e' to ep in a to Jiu' a éhnaneah e
Akuila' to koa' manih muhin Pontus, e' to tane' varu' ma' po oeh va Itali'
pen e koovo pe' Prisila'. Ee to n6 voh ma' nén, suk a te' sunén va Room,
e Sisa' Klodius to ta' a 6 no Jiu' kurus se kéh a voon apuh va Room. Ivéh,
ke P6l n6 en pa ep pee, pare' te' va'peh me non pee. 3E P4l to kiu va'peh
me e non pee pa nok a ma iuun te'te' vah, pare vavoen nee. A moni' nee
to kon to va'aus non raoe pa voen taéén me a 0 kokoroh. 4Pa ma Poen
Apaapo manih koman iuun hinhin sone', e P6l to vavahutét me non o Jiu',
me o meoh upom te' va po to Grik, pan ee se panih a ma kokoman pee,
ko vaman e Ieesu' pare he' rea manih pe'.

50 poen ne Saélas pen Timoti' to tane' ma' pa muhin va Mésadonia',
ko vos ma', e POl to koe en pa kiu moni' pe', pare' te' varoe non pa he' a
Soe Vih me a vavaasis, ko vamaaka ke ra ma napan pan, e Ieesu' e Kristo.
6Ivéhkék, o Jiu' to vavovoeak e ne pa soe pe Pol, ko sosoe vahat e ne pe'.
Ivéh, ke' susunuh o kusan véh to te' non po ohop pe',/ pare' soe ke raoe
pan, “E' a tah koman pedm, edm se keh he' tonun a Soe Vih pe Sosoenén,
parom ro em, e' edbm koman. EG' hikta se teen no' a ro peém. Taneo non
kuru, ed' se no eo' pa he' a soe manuh po te' varih to hikta te' ne pan ee
ro Jiu'.” 7Ke Pol tavus kéh en ma' pa iuun hinhin sone' ko no, pare' te' e
non pa iuun pe Titius Jastus e' a te' to hikta te' non a to Jiu'. Ivéhkeék, e'
to vasunon non sih e Sosoenén. A iuun pe' to eok non havin a iuun hinhin
sone'. 8E Krispas, e' e susun va pa iuun hinhin sone' po Jiu', e' to vaman
non e Sundn, me a tapaiuun pe', me a ma meh te' peo va Korin to pénton
a soe ko vaman, kee pupui ee pee.

£18.6 A taate' va pa susunuh o kusan to te' non po ohop to véknom non pan, o Jiu' varih
se hara' a kamis to tane' ma' manuh pe Sosoenén, suk ee to pénton varo e ne pa Soe Vih ne
P4l to pund' pa he' raoe.

9Pa pah popoen ne Pdl to tata non e Sundn to sosoe ke non poan pan,
“Koe a naop, parén sun vakis pa vatvus a Soe Vih, 10suk e¢' to te' va'peh
me e no' pén, ka hikta te' se mird' a oah, pe' a nap peo va pa voon véh se
tavus ee a napan ped'.” 111véh ke POl te' en po poh kirismas me a tonim
me a paeh sivdo manih voon Korin pa vavaasis a ma napan pa soe pe
Sosoenén.

120 poen ne Galio' to te' non a te' sunon va pa muhin va Grik, Akaéa',s
o Jiu' to vatonun ko vaheheve me ne pe Pol, pare 6t poé ko vate' ee pe' po
vahutét. 13 A napan to soe ke Galio' pan, “A te' véh to pund' non pa panih
o kokoman pa napan po vavaasis pe', pan a napan se vaman e Sosoenén
pa taate' to kenet e non pa taate' po Jiu'”

14E Pol to iu vaato non, ke Galio' soe ke ro Jiu' pan, “E6m o Jiu', a
te' véh se keh kok voh a taate' me a hat apuh taeah ne' to nok, a, ed' se
pénton eo' pa soe pedom. 15Ivéhkéek, o vaato véh to te' koman hah e non
peodm, suk a ma éhnan, me a taate' koman pedm, eébm koman se vahik
ko vavihvih hah ém. E¢' hikta se kiiki no' a tah paméh.” 16 Ko vahik en
pa vaato, pare' veo tavus kéh en pee pa iuun pépénton vahutét. 17A ma
napan to heve, ko not ee pe Sosténes, a te' susun va pa iuun hinhin sone',
pare ip poé matan a iuun pépénton vahutét. Ivéhkék, e Galio' to hikta
koman vi non a 6 no a napan to ip e Sosténes.

E Pol To N6 Hah En Pa Voon Antiok Va Siria'

18E Pol to te' varé me en po te' va po vaman manih pa voon va Korin.
Moaan voh e P0l to nok a soe kikis manuh pa matan e Sosoenén, ivéh,
ke' koe a kui a uvineah." E P6l, ke Prisila', pen Akuila' to n6 ee manuh
pa voon va Sénkria'. Po poen nee se tok po pard' pa 0 se no Siria' e POl to
kui hah a uvineah, suk a soe kikis pe' manuh pe Sosoenén ne' to va'puh
en. Kee tok po pard' ko no ee. 19Ee to vos ee pa voon va Efésus, ke Pol
kéh en pe Prisila' pen Akuila', pare' ho en pa iuun hinhin sone' po Jiu',
ko vavaato me e non po Jiu'. 20Ko te' va po vaman hi poé pan, “Eén se
te' varé me voh a no mém manih,” Ivéhkeék e' to koe en. 21E' to piun raoe
pa 0 ne' to nonod non, ko soe pan, “E¢' to vavatet no' o iu pe Sosoenén,
e' se keh iu non e6' se hah ma' manih pedém.” E P6l to tok po pard', ko
kéh en pa voon va Efésus. 22E Pol to kunah kéh o pard' manih pa véon
va Sisaria', pare' no en Jerusalém pa ep, ko vaato me o te' va po vaman.
Pare' oah pet en pa voon va Antiok pa muhin va Siria'.

23E P06l to hikta te' varé manih pa voon va Antiok, pare' oah pet en pa
ma voon manih pa muhin va Galesia', me Frigia', to vavaeh hah n6 non o
vaman pa ma napan.

£ 18.12 Akaéa', e' a meh éhnan a muhin va Grik. 1 18.18 A tah paméh e' a taate' po Jiu'
to iu ne pa vataare a upom te' pee pan, ee to vatet rakah ee a ma taate' po Jiu'.

E Apolos To Vatvus A Soe Vih Manih Pa V66n Va Efésus Me Korin

24 A pah to Jiu', a éhnaneah e Apdlos, e' a te' va Alékséndria' to né ma'
manih vo6n va Efésus. A 6 vavaato a pe' to para' vih, e' me a te' nat vi to
nat vavih non o Puk Vapenpen. 250 up0Om te' to vaasis e Apolos a Taate'
pe Ieesu!, ke' vavaasis vakis non, me e' to vavaasis vatotoopin non a ma
napan pa ma kiu ne Ieesu' to nonok voh non. Ivéhkék, e' to nat varoe non
a pupui pe Jon Tovapupui. 26 E! to taneo en pa vatvus a ma soe koman
iuun hinhin sone', pare' hikta te' nadp non pa vaato. E Prisila' pen Akuila'
to ténan poé€, pare me ee pe' manuh pa iuun pee, pare vamaaka vavih ke
poé€ a Taate' pe Ieesu' ne' se vatet non.

27E Apolos to iu nd non pa muhin va Grik, ivéh, ka napan va po vaman
to te' ne pa voon va Efésus va'aus ee pe'. Ee to kiun vovoh na o kiun
manih pa napan va po vaman manuh Grik, pan a napan se anoeh ne
ma' poé. Po poen ne' to vos manuh pa muhin va Grik, e' to pah va'aus
vavih en po te' varih no o ururuan pe Sosoenén to va'aus voh raoe, kee
tavus a napan va po vaman. 28 A ma vasosoéri pe' me ro Jiu' to réh en pa
ma napan, kee vaman ee po vavaasis pe' komon o Puk Vapenpen, pare'
vamaaka ken po Jiu', pan e Ieesu', e Kristo, a te' se hehe a ma napan.

E P61 To Te' Non Pa V66n Va Efésus

19 1E Apdlos to te' non pa voon va Korin, e Pol he suk a hanan to
koe non muhin, ko vos en pa voon va Efésus. Manih Efésus, e'

to ep in a ma te' va po vaman to te' ne. 2Pare' hi raoe pan, “E6m kés to
kon voh em pa Tuvuh Vasio' pa 6 ndém to tavus o te' va po vaman?” Kee
piun, pare soe vamanih pan, “Emoém to hikta ténan ta tah to te' va non
manih pa Tuvuh Vasio'.” 3Ke P¢l hi raoe pan, “A pupui taeah po' nom
to kon voh?” Kee piun, pare soe pan, “Emom to kon a pupui véh ne Jon
Tovapupui to vavaasis voh a mom.”

4Ke Pol piun, pare' soe pan, “A pupui voh pe Jon, e' to te' suk voh non
a napan varih to panih a ma taate' hat pee, pare vaman. E' to soe ke
voh a napan va Israél a 0 nee se vaman a te' véh se suk ma' poan, ivéh
e Ieesu'.” 5Ee to pénton a soe paméh, kee pupui varu' ee pee pa é€hnan
Sunon e Ieesu'. 6E POl to vaho' a koreneah manih pee, ka Tuvuh Vasio' n6
en ma' manih pee, kee vavaato ne pa ma meoh to. Ka Tuvuh Vasio' va'aus
en pee pa vatvus a soe ne Sosoenén to he' raoe. 7A napan to onot va ne
manih po havun te' me a pook.

8Pa kukon sivé koman a ma Poen Apaapo ne P6l to hoho non pa iuun
hinhin sone' po Jiu', pare' vaeheh me e non pa napan, pan ee se vaman
e leesu' me a Matop Vih pe Sosoenén. E' to vasosté vatéh me non raoe,
pare' kehkeh non a 6 nee se vaman e Ieesu', ka peo va pee to pénton ko
vaman ee pe leesu'. 2Ivéhkék, a ma meh va pee to koe rakah ee pa panih

a ma taate' pee, ko vaman e Ieesu', pare vovoknah vateera' e ne pa taate'
va pa vatet a Taate' pe Ieesu'. Ivéh, ke Pol kéh en pee, ko me varoe a ma
te' va po vaman, ko kéh ee pa nap vatosoe. Pa ma poen kurus ne Pol

to vavaato me non a ma napan pa Soe Vih koman a iuun apuh vavaasis
pe Tiranus. 10E P4l to vavaasis non a napan a Soe Vih komon o p6ok
kirismas manih pa napan va pa muhin va Esia'. O Jiu' me o upém te' to
hikta te' ne pan ee ro Jiu' to pénton ee pa soe pe Sosoenén.

A Ma Koa' Oete' Pe Skiva'

11E Sosoenén to vatvus koe non a ma vu tah vatoksean manih pa koren
e Pol. 12A ma tah ne Pol to vaneah non vamanih po keo' rara hikhiuk
hiki', me o rara pe' to te' me ne o kikis pe Sosoenén. Ee se te' manuh po
te' to hara' ne a ma mét, ko vaho' manih pee ka ma mét pee hik ee. Ka
ma te' 6t po ora' hat no ora' hat se tavus kéh ee pee.

13 A ma pah to Jiu' to no6no vah ne to pund' ne pa veo tavus o ora' hat
manih pa éhnan e Ieesu' Sunon. Ee se soe ke o ora' hat pan, “E¢' to ta' a
oah ora' hat pa éhnan e Ieesu' véh ne Pol to vavaasis e non, sén tavus kéh
ma' a te' véh.” 14E! to te' non a tonim me a poa koa' oete' pa to Jiu', e' a
te' sunon ésés he' a é€hnaneah e Skiva'. A ma koa' varih to pund' ne pa ta'
o ora' hat pa tavus kéh o te'. 15Ivéh, kee pund' ee pa veo tavus a ora' hat
kéh a te!, ka ora' hat piun raoe pan, “E¢' to nat e no' pe Ieesu', me e Pol to
te' me ne po kikis va pa veo tavus o ora' hat, ivéhkék, eom po' eretereh?”

16 Ka te' véh a poan ora' vapus me raoe, ko onoah rakah en pee, kee
erera' ee, ka ma rara pee tokrus kéh ee pee. Ivéh, kee rusin kéh ee pa
iuun o pehpeah. 170 Jiu' me o updm te' to te' ne pa vodn va Efésus to
pénton a tah va'ih to tanok, ko pah nadp suntan ee. A napan to ké rakah
ee pa éhnan e Ieesu' e Sunon. 18 A nap peo va po vaman to no ee ma' pa
soe vatamak matééra napan kurus pa ma hat nee to nonok voh ne. 19Ka
ma te' varih to orora' te' voh ne, me o upom te' nonok éto' hat, e'e me
to te' ma' a ma puk ne to kiunton voh a ma éto' hat, pare ununun ko és
matééra napan. E' to vataare non pan, ee to panih a ma taate' hat moaan
pee. Ee to éh o voen in a ma kiuntén poé varih, ke' oah non a paeh
milion kina'. 20 A Soe Vih pe Sundn no a napan peo to pénton vatéh e ne,
ivéh, ka nap peo rakah to pénton, pare vaman ee pe Ieesu'.

O Vatoe'nén Apuh Manih Pa Vé6n Va Efésus

21 A napan to kon vavih ee pa Soe Vih pe Sosoenén, ka Tuvuh Vasio' kuin
en po hahara' pe Pol pa n6 koe manih pa muhin va Mésadonia', me Grik,
pare' oah pet en Jerusalém. E!' to soe pan, “E¢' se vos manih Jerusalém,
pard' no pet eo' manuh Room.” 22E!' to vand vovoh en pe Timoti' pen
Erastus, a poa te' to va'aus ne sih po€, kee n6 ee manuh Mésadonia'. E Pol
he te' hah e non pa ma meh poen manih pa muhin va Esia".

23Manih po poen paméh manih Efésus a nap peo rakah to vaheheve
me ne a napan to vaman ne Taate' pe Ieesu' e Sundn. 24 A pah te' nénés
tah n6'nés pa vos silva', pare' vavavoen non, a éhnan a te' paméh e
Demitrius. A kiu pe' pa nénés tah no'nés, e' to nés a ma tah no'nés, kee
matan rakah va ne manih pa iuun hinhin apuh pe sosoenén koévo véh
e Atemis. A nap kiu pe' to kokon ne a moni' apuh pa kiu paméh. 25E
Demitrius to vaoe o vakum, me a nap kiu pe', me a ma meh te' to nat ne
a pah kiu, pare' soe ke raoe pan, “E0m to nat e nem, o voen apuh pea to
tane' no ma' pa kiu varoe kovéh pa nénés tah né'nés.” 26 E6m to nat, ko
ep e nem pa te' véh e POl to réh ke a nap peo, ko vanun en po kokoman
pa napan. EOm to ep, ko pénton e nem pataeah ne Pdl to nonok non.

E' to hikta vavaasis varoe non manih pa vo6n va Efésus, ahik, pa ma 6
kurus me manih pa muhin va Esia'. E' to vavaasis non pan, “A ma tah
no'nés, nés tariuk pa te' to hikta te' non e sosoenén vamaman.’ 27A soe
véh ne POl to vavaasis non to va'nadp, ko antoen e non pa mird' a kiu
kokon moni' va'puh pea. A soe paméh to antoen e non pa réh ke o vaman
pa nap peo, kee kéh e sosoenén koovo Atemis. E' hikta te' hah non e
sosoenén pea. Moaan voh a ma napan varih pa muhin Esia', me pa ma
meh muhin to hinhin voh ne e sosoenén Atemis, ivéhkék, o vavaasis pa
te' véh e Pol to voknah en pa éhnan e Atemis.”

28 A napan to pénton a soe pe Demitrius, pare heve ko taneo ee pa peat
ko soe pan, “Atemis e sunon va Efésus.” 29A napan va pa voon va Efésus
to taoa suntan rakah ee, ko 6t60n ee pa poa te', e Gaéus, pen Aristakus, a
poa te' va Mésadonia' to non6 vakop vah me ne e Pol, ko réh nono ee pee
pa 6 vatétonun. 30E POl to iu n6 e non topnin a napan pa vaato, ivéhkék,
o te' va po vaman to soepip ee pe Pdl pa no. 31 A ma pah te' sunoén va pa
kaman, e'e a ma vakamo' pe Pdl, to soepip e P6l se nat non né manuh pa
0 vatotonun.

32 A napan varih to vatotonun to pah vatoe'nén rakah e ne, ko
kokoman pee nun rakah en, ka ma meh te' vavaato suk e ne pa ma meh
tah, suk e'e to hikta nat ne pataeah nee to vaténun suk ma'. 330 Jiu' to
vate' e Aléksanta' manuh po matan pa soe vamaaka, suk ataeah ka napan
vatoe'nén ne. Ka ma pah te' ep poé ko koman ne pan, e Aléksanta' to teen
non pa tah paméh. E Aléksanta' to ké a koren, ka napan vatotomin ee, ke'
soe vamaaka ken pee pa pusun in a soe. 34Ivéhkék, a napan to inan ee pe
Aléksanta' a to Jiu', ivéh, ka napan taoa va'peh ha kov ee pan, “Atemis e
sunon va Efésus.” Ee to sosoe va ne nén pa poa aoa' rakah.

35A pah te' susun va pa kaman to soepip en pa napan pa vatoe'nén,
pare' soe pan, “E6m a napan va Efésus. A te' teh to hikta nat non pa iuun
hinhin apuh ne Atemis to te' non na to matop no, me a vos no a napan
to hinhin ne manih pe' to vu' tane' voh ma' kin? 36 Ahikta te' to antoen
non a vonih a poa tah poé varih, ivéh, kom se te' vato ko nat nem nok ta

The New Testament in Vasui (Tinputz) of Papua New Guinea; 1st ed. 2005; web version, © 2015, Wycliffe Bible Translators, Inc.



345 Aposol 19, 20

pah hat vamanih pa nap papoén. E6m se vatotomin varoe ko koe a peat.
37E6m to me ma' a poa te' varih, ivéhkék, e'e to hikta kaveo tane' ta pah
tah manih pa iuun hinhin véh, me a 6 nee to hikta soe vahat manih pe
sosoenén koovo véh e Atemis. 38 E Demitrius me a nap kiu pe', se keh iu
vate' ne tah te' po vahutét, e' to te' non o poen koman va po vahutét no

a kaman to vate' voh. 39Ivéhkek, e' se keh te' non a meh tah ném to iu
nem, edm se vatotoopin komon o poen paméh. 40Ea to antoen e no pa
teen a hat paméh, suk ataeah, kuru ea to nok vu a peat apuh. Ahik rakah
tah pusun in a peat paméh. Ea to hikta te' me no ta piun vih na se he' o
te' pépénton vahutét.” 41 A te' susun va pa kaman to vaato vahik, pare' ta'
en pa napan pa no.

E P6l To N6 Mésadonia' Me Grik

2 O 1A ma vaheve me vatoe'nén pa napan to hik en, ke Pdl vaoe a

ma te' va po vaman, kee tonun ee ma' manih pe'. Ke' he' a ma
te' va po vaman a soe kikis va pa vaeh o vaman pee. E' to vahik ko soe
vavihvih me raoe ko n6 en pa muhin va Mésadonia'. 2E P06l to vovos non
0 voOn e' he pa vavaasis n6 a ma napan, me a vaeh o vaman pee pa ma
soe vih pe', pare' tavus en pa muhin va Grik. 3E Pdl to te' non manih
Grik pa kukon sivo. Pare' vamatop en pa tok po pard' to né manuh Siria',
ko Jiu' vanat e ne pa 0 nee se ip vamét poé. Ivéh, ke P6l koman en pa 6
ne' se hah koe manuh pa muhin va Mésadonia'. 4E Sopata' sunai' e Pirus
e' a te' va pa voon va Beria', e' to n6 va'peh me e Pol. Me a poa te' va pa
vOon va Tesaronaéka', e Aristakus, ke Sekandus, me e Gaéus va Derbe,
ke Timoti', ke Tikikus, ke Trofimus va pa muhin va Esia', ee kurus to no
vakop me e Pol, pare vos ee manuh Filipaé pa 6 ned' e Luk to te' no'. 5E'e
a ma te' varih to vovoh ka mom, pare anoeh ne ma' pa voon va Troas. 60
Poen Apuh pa Taéén Hikto Is to oah en, kemém tok po pard', ko n6é em
po tonim poen manih tahi', pamém vos manuh pa voon va Troas, ko ep i
raoe ko te' em po poh nénkikiu nén.

E Pol To Vato' Hah E Iutikus A Te' Va Troas

7Po poen vamomoaan in o nénkikiu, pa popoen emoém to vaténun pa
kon a komonio'. Ke P6l vavaasis non a ma napan ka muhin topnin poen
rakah en. Suk po meoh poen e Pdl se kéh en pa napan ko no pet en. 8A
ma ram peo to ésés ne koman a piprom va kin véh mém to kum nem. 9Ka
pah te' seka', a €hnaneah e Iutikus to iho' non po uinto'. E P6l to vavaasis
avoe' e non pa napan pa Soe Vih, ke Iutikus pénton non e POl pare'
mamaasoe rakah en, ko koroh en. E' to ku' tane' ma' po uinto' va pa iuun
va kin pa vakon piprom, ko vu' en na po oeh. Kee kunah ma', ko kon ee
pe' to mét en. 10E PGSl to kunah en ma', pare' pét poan pare' soe, “Koe a
koman vakaré, e' to te' to'to' e non.” 11Pol to hah peah en, pare' taneo pa

nok a komonio' pee. A komunio' pee véh, e' to kon a taéén, pare' kokok
ke ro te' va po vaman kee één pare kaakton a taéén po voaén. Ee to
vavihvih me ee pe'. A muhin to maaka en ma' e' he vavaasis avoe' e non
pa napan, pare' pah kéh po' raoe. 12A te' seka' véh to to' hah, kee me ee
pe' manuh iuun. Ee to vaed vi rakah, suk a te' paméh to to' hah en.

E P61l To Kéh A Vo6n Va Troas, Ko N6 Pa Voon Va Maélitus

13Em6m to vovoh em to tok po pard' to no non voon Asos. Manih Asos
emoOm se ep in e Pl to se suk ma' a hanan. 14E P6l to ep ka mOm Asos,
pare' tok en po pard' nén, kemém no em voon va Mitilini. 15Po meoh
poen emOm to kéh em pa voon va Mitilini to tok po pard', ko vos em
pa To sone' va Kios. Po meoh poen emom to vos em voon va Samos. Ko
meoh poen emom to vos po' em véon va Maélitus. 16 E Pol to hikta iu
hah koe non pa vo6n va Efésus, suk e' to hikta iu vaoah poen non manih
muhin va Esia'. E' to iu vévéhd' né non to vos momoaan in o Péntékaos, e'
o Poen Apuh po Jiu' manuh Jerusalém.

E P6l To Soe Vavihvih Ke A Nap Susunén Va Efésus

17E Pol to te' non Maélitus, pare' vano a te' me a soe manuh pa nap
susunoén po rotu' manih Efésus, pan e' to iu ep non raoe. 18 A nap susunon
va po rotu' to no ee ma', ke Pol soe ke raoe pan, “E6m to nat e nem pa
0 nd' to nonok voh no' a kiu pe Sunén po vamomoaan pa 6 nd' to tavus
ma' manih muhin va Esia', me pa ma poen n¢' to vavaasis voh a no nedm,
ko okook ka no' na neém manih pe Sunon. 19E6m to nat e nem, o Jiu' to
vanat voh e ne pa 6 se voknah a ma vavaasis ped', me e6' to kon voh a ma
pund' me o punis manih po Jiu'. Ivéhkeék, ed' to voknah a €éhnaneo', paro'
tavus a te' kikiu pe Sunon. 20E6m to nat e nem e6' hikta 6t66n hah voh
ta meh soe pa 6 no' to vavaasis a no neém koman a ma iuun, me pa ma
0 vatotonun pedm. 21EQ' to vavatvus tamoaan voh no' a Soe Vih manih
po Jiu', me o upom te' to hikta te' ne pan ee ro Jiu!, pan ee se panih a ma
taate' hat pee ko he' rea manuh pe Sosoenén ko vaman e Ieesu' e Sunén
pea. 22Ka kuru véh, ed' to vatet no' a Tuvuh Vasio', vamanih ped' se né
Jerusalém, to hikta nat no' na ataeah se tavus a neo' manuh Jerusalém.
23EQ' to nat varoe no', manih pa ma voon kurus no' se vos a Tuvuh Vasio'
to sosoe ka non eo' pan, ‘Eén se ho pa iuun nohnoh me a 6 sén te' a ma
punis peo.’

24Tvéhkeék, eo' hikta koman no' a sionin me o to'to' ped' to te' oah
non. Ahik, ed' to iu vahik no' a kiu véh ne Sunoén e Ieesu' to he' voh a
neo', ivéh, pa vatvus a Soe Vih va po ururuan pe Sosoenén manih pa ma
napan.

25E0' to nono vah voh no' topnin neém, par¢' vavatvus no' a Soe Vih
va pa Matop Vih pe Sosoenén. Ka kuru véh ed' to nat e no', a hikta paeh

va pedm se ep amot hah ka neo'. 26 Ivéh, ko' se soe keo' pedm pa soe kuru
véh. Ta paeh va pedm se keh vatosoe non, pare' hikta vaman non e Ieesu’
pare' keh ro, e' hikta te' non pan, e0' se teen a tah paméh. 27Suk ataeah,
e0' to hikta kokoaan voh no' ta pah soe pe Sosoenén manih pedm. 28 E6m
se matop ka nem, me o vakum te' va po vaman, a Tuvuh Vasio' to vate'
voh a nedm se ut nem raoe. E6m se ut vavih nem, parom matop nem a
napan va po vaman varih ne Sosoenén to voen hah voh po era' pe Ieesu'.
29E0' to nat e no', ed' se keh no eo', a ma te' vavaasis piuk se hop topnin
neom vamanih po kéh poa pa mird' o vakum te' va po vaman. Ee se
pund' e ne pa réh ke o vaman pa napan varih pa ma vavaasis piuk pee.
300 poen se tavus amot ma' no a ma te' va po vakum koman peém se
piuk, ko réh ke o vaman pa napan pa vatet raoe. 31Ivéh, kom se ut vavih
nem, parom kokoman hah na pa 6 no a hunun mataneo' to tako' suk

voh a ne6m pa 0 nd' to vavaasis a nedm a Soe Vih pa ma popoen, me pa
potan komon o kukon kirismas.

32Kuru véh, e0' to vaho' a nedm pa koren e Apuh va'peh me o ururuan
pe'. E' se vaeh a ne6m, pare' he' a neom a ma tah ne' to vamatop anoeh
voh a nedm, a ma tah vihvih varih e' se he' a napan ne' to vaneah voh,
pan ee a napan pe'. 33E0' hikta manin ro voh ta vos silva', vos gol, me to
ohop pa ta pah te'. 34E0m to nat koman e nem, e06' to va'aus koman hah
voh a no' pa kiu me pa kon a ma tah n6' to kokéot voh no', ko va'aus me
voh no' a ma te' varih to kiu va'peh me voh a no neo'. 35Eg¢' to vataare
voh a nedm a ma kiu ped', kom se nok suk a kiu ped' iva'ih, ea se va'aus
a ma te' to hikta onot ne a va'aus hah rea, para koman no a soe voh pe
Sunon Ieesu', ne' to soe voh pan, ‘O vaeo pa te' véh to he' a meh te' a tah,
to te' oah rakah e non po vaeo pa te' véh to 6t.””

36 E Pol to vahik vaato me ra nap susunon ko vatokon, pare' hin manuh
pe Sosoenén va'peh me raoe. 37Ee to tamak ko vaokook pa 6 nee to vadt
koren me ne Pol. 38Ee to tamak vi rakah ne e Pdl se kéh raoe me a soe
ne' to soe voh pan, “Eom se hikta ep amot hah ka no neo'.” A napan to
me e P6l manuh po pard' pa aton poé.

E Pol To N6 Jerusalém

21 1E®' e Luk kere Pél to soe vavihvih ke ra napan va Efésus,

pamom tok po' em po pard', ko pard' no totoopin rakah en pa
To va Kos. Ko meoh poen nemdm to vos em pa véon va Rodes, ko tane'
nén ko no pet em Patara'. 2Manih Patara', emOm to ep in o pard' to no
non manuh pa muhin va Fonisia', pamom tok ko n6 em. 3Emom to 66k
em pa 0 mOm to ep i na a To va Saéprus, ko n6 kem pa papmatd, pamom
vos em pa muhin va Siria'. O pard' to anka' en pa voon va Taéa' pa 0 ne'
se voknah a kako'. 4Emom to taum a ma te' va po vaman nén, ko n6 em
pa te' va'peh me raoe po poh nénkikiu. O kikis pa Tuvuh Vasio' to he'

soe a napan, kee soe ke Pol a 6 ne' se nat non ndé manuh Jerusalém. 5A
ma poen mom to pét te' va'peh nem to hik ee, kemém kéh em pa voon
paméh. Ka ma tapaiuun to me a mém pa aton. Kemom to tonun manih
po kosan ko vatokon, pamom hin nén. 6 Pamom soe vavihvih ke raoe, kee
hah ee v6on, kemom tok po pard' ko no em.

7EmOm to tane' pa voon va Taéa' to néno avoe' e nem po paro', ko vos
em pa voon va Tolemés, ko soe vaed kem po te' va po vaman, pamom te'
me em pee po poh poen. 8Po meoh poen nemom to no pet em, ko vos
em pa vOoOn va Sisaria', pamom te' e nem pa iuun pe Filip, a te' to vatvus
non sih a Soe Vih pe Ieesu'. E' a paeh va pa tonim me a poa te' varih nee
to vate' momoaan voh ma' manih Jerusalém marén a va'aus o aposol.
9E Filip to te' non a taana' koa' mon hikta vaen to te' me ne o he' pa
he' a soe pe Sosoenén. 1A ma poen nemom to te' nem Sisaria', ka pah
te' vanénén soe a éhnaneah e Agabus to tane' ma' pa muhin va Jiutia'.
11E' to n0 ma' pemom, pare' kon o ka voh pe Pol, ko noh a koren me a
moneah, pare' soe pan, “A Tuvuh Vasio', to soe vamanih, ‘E tovaneah po
ka voh véh no Jiu' va Jerusalém se nohnoh va in poé manih, pare he' o
te' varih to hikta te' ne pan ee ro Jiu'””

12EmOm me a ma te' va po vaman to pénton a tah véh, pamom hin
vakis e POl se nat non n6 manuh Jerusalém. 13Ivéhkeék, e Pol to piun,
pare' soe pan, “Suk ataeah, kom okook nem, parém mimird' nem o
kokoman ped'? EO' to vamatop e no' pa 6 nee se nohnoh a neo' manuh
Jerusalém, me pa mét pa ké a éhnan e Sunon Ieesu'.” 14 A ma soe mom to
soe keah to hikta on6t non a panih o kokoman pe'. Kemom soe em pan,
“E' se nok suk o iu koman pe Sunon.”

E P61 To Vos Jerusalém

I5Emom to te' a ma meh poen, ko vamatop a ma tah pemom ko no
em Jerusalém. 16-17Emom to vos Jerusalém ka napan va po vaman pah
vae0 rakah ee pemom. A ma te' vamomhé va Sisaria' to no va'peh me a
mOm manuh pa iuun pe Nason, suk, emom to iu nem pa te' va'peh me
eah. E Nason, e' a te' va Saéprus, me e' a te' to vaman véhd' po poen ne'
to pénton vamomoaan a Soe Vih pe Ieesu'. 18Po meoh poen e Pol to me
a moOm pa ep pe Jémis. A nap susunon va po rotu' me to pah te' e ne po
poen paméh. 19E POl to ep raoe, pare' he' a soe vaeo pe', ko hutét ke raoe
a 0 ne Sosoenén to va'aus va in o te' varih to hikta te' ne o Jiu' manih pa
ma kiu kurus ne' to nok.

20 A nap susunon to pénton vahik o vahutét pe Pol, pare ké rakah a
éhnan e Sosoenén. Pare soe ke POl pan, “Kea, eén se ep, o Jiu' peo rakah
to vaman voh ee pe Ieesu'. A ma te' poé varih to eh rakah e ne pa vatet
o Vavaasis pe Mosés. 210 Jiu' to hikta vaman ne Ieesu' to vavatét raoe
pan, eén e POl to vavaasis nom o Jiu' varih to te' va'peh me ne o te' varih

to hikta te' ne pan ee ro Jiu' pa ma meh muhin, a 6 see nat ne vavatet
ne o Vavaasis pe Mosés me a ma meh taate' pea, pare koe a taate' pe a 0
kokoaan po koa' oete'. 220 Jiu' varih to vavatet ne o Vavaasis pe Mosés
se nat ka oah to n6 ma', ivéh, ka se po' nok ataeah pa vamaaka a ma piuk
pee? 23Eén se nok vamanih pa 6 mém to soe ava. A taana' te' to te' ne to
soe voh a 0 nee se nok a soe kikis pa matan e Sosoenén. 24Eén se no me
raoe, parén vatet a taate' va pa pupui,! parén voen va'peh me raoe, kén se
tavus hah a te' vih manih pa matéére. Ka napan se nat ne a soe nee to soe
voh manih pén, e' o piuk. Kee se nat va ne manih, eén to vavatet e nom
po Vavaasis pe Mosés. 25Ka manih po te' varih to hikta te' ne pan ee ro
Jiu' to vaman voh ee, ea to vano voh na o kiun to soe vanat non a ma tah
na to vaonot. Ea to soe vanat raoe se nat ne énéén ne a ma vona' varih no
te' to hikta vaman ne e Ieesu' to ip vamanih po he' manuh po sosoenén
vapikpiuk. Me a 0 see koe a €én a vOona' no era' to hikta tako' me a vona'
takon, pare te' ke kéh ne a taate' réhréh.”

26 Po meoh poen ne Pol to no va'peh me en pa ma te' poé varih to nok
voh a soe kikis manih pe Sosoenén, pa te' hop pa taate' pupui vavoon
rea marén a tavus hah a te' vih pa matééra napan. Pare' ho en manuh
pa Iuun Hinhin Apuh pa ep pa te' €sés he' pa soe vanat poan o poen
poanheh no a taate' va pa vavoon hah se hik, suk o poen nee to voon hah
ee papaeh see te' a ma he' pee.

0 Jiu' To Ot E Pol

270 tonim me o pook poen se hik en, ka ma to Jiu' va pa muhin va
Esia' ep in e POl to te' non koman Iuun Hinhin Apuh. Ee to kuin ee po
kokoman heve, ka napan 6t ee pe Pol. 28 Pare soe pan, “Napan va Israél,
va'aus a mom. A te' véh to n6n6 vah non pa vavaasis a ma napan va pa
ma voon kurus, kee voknah e ne pea, a ma napan va Israél, me o Vavaasis
pe Mosés, me a Iuun Hinhin Apuh véh. E' me a ma te' varih to hikta te'
ne o Jiu' to ho ee pa 6 vasio' koman pe Sosoenén, ke' hikta te' vivihan
hah non po epep pe Sosoenén.” 29Ee to soe vamanih, suk varu' manih pa
vo6n apuh ee to ep ne e Trofimus a te' va Efésus va'peh me e P6l, pare pu
ne pan, e Pol to me ho poan koman ITuun Hinhin Apuh.

30Ivéh, ka napan varih koman a voon apuh toksean rakah ee ko
vatonun ma', pare 6t ee pe Pol, ko réh tavus kéh ee pe' pa Tuun Hinhin
Apuh. Pare panih kurus ee pa ma hopa' in a Tuun Hinhin Apuh. 31A
napan to se ip ee pe Pdl, ivéh, ka napan va po vaman vano a soe manuh
pe susun po te' vévénsun pan, a napan to te' ne Jerusalém to vavapus ne.
32Ke susun apuh pa nap vévénsun kon a ma te' vévénsun me e susun pee,
kee vévého' rakah ee manuh pa napan. A napan to ep in e susun apuh

i21.24 O Jiu' to vaman ne pan a taate' pupui to vamaaka raoe pa matan pe Sosoenén.

po te' vévénsun, pare vahik rép ee pe POl. 33E susun apuh to 6t e PO,
pare' ta' a ma te' vévénsun, kee nohtoon poé po pook uris eh. Pare' hi
raoe pan, “A te' véh eteh, ataeah ne' to nok?” 34 A napan varih to vaténun
a ma soe pee to vakékéh. Ivéh, ke susun apuh pa nap vévénsun hikta
maaka non pataeah paméh to tanok, pare' ta' en pa nap vévénsun pa me
peah e Pol koman a iuun pee. 35Ee to me ee pe P6l manuh pa 6 pepeah
koe in a iuun, ivéh, ka nap vévénsun vate' ee pe', suk a napan to heve se
ip vamét ee pe'. 36 A napan peo to vavatet no ne e POl, pare tataoa nee ko
sosoe no ne ma' pan, “Ip vamét 6m eah.”

E P61 To Vaato Va'aus Hah Ea

37 A ma te' vévénsun to oho n6 me e ne pe P6l koman a iuun pee, ke
Pol soe ke susun apuh pan, “E6' antoen e no' pa vaato me a oah, ha?” Ke
susun apuh hi poan pan, “Eén nat e nom po to va Grik, ha? 38Eén hikta
te' nom a te' va Isip to vapus me voh non a kaman, pare' kon a 4,000
te' ipip vamét te', kee n6 manuh pa moeh upin, ha?” 39Ke P06l piun poan
pan, “Ed' a to Jiu' e sinaneo' to vahuh voh a neo' Tasas manih pa muhin
va Room a éhnan a muhin pameéh a Silisia'. E¢' a te' va Room. Vaonot
ka neo' ah, ko' he' a soe manih pa ma napan.” 40Ke susun apuh pa nap
vévénsun vaonot ken pe POl, ke' sun manih pa 6 pepeah ko ké a koren.
Ka ma napan vatotomin ee, ke P6l vaato ken pee po to Hibru o to koman
pee.

2 2 1“Kén kea, me kén taman, pénton a neo' 6m. E¢' to iu piun no'

a soe pedm.” 2Ee to pénton ne e POl to vaato non po to Hibru,
pare vatotomin kurus rakah ee. Ke Pol soe ke raoe pan, 3“Ed' a to Jiu!,
e sinaneo' to vahuh a neo' pa voon va Tasas manih Silisia', ivéhkék, ed'
to apuh manih Jerusalém. E¢' e koa' vavaasis pe Gameliel, e' to vavaasis
voh a neo' a ma taate' pa kén sipuura. Ivéh, ko' eh rakah no' pa vatet e
Sosoenén vamanih pa 6 nom to te' va nem kuru. 4E¢' to mimird' voh
no' o voe me ro kéovo va po vaman, to vavatet ne a Hanan pe Ieesu', ko
ipip voh no' a ma paeh pee, pard' 6tot voh a ma upém ko vaho raoe pa
nohnoh. 5A Te' Susun po Te' Esés He', me o Vakum Te' Susunén po Jiu' to
nat e ne ko se soe kee pedém pa soe ped' a man. E¢' se voh kon a ma kiun
manih pee, pard' te' ke ro Jiu' a kén kea pea varih pa voon va Damaskas,
to vaonot ka no neo' pa 6tot a ma te' varih to vaman ne e Ieesu', ko me
ma' manih Jerusalém to noh ne po uris eh, ko Vakum Te' Susunon po Jiu'
se vakmis raoe.”

E P6l To Vahutét A O Ne' To Tavus A Te' Va Po Vaman

6 E POl to soe pan, “E0' to vovos vatét né voh no' pa voon va Damaskas,
e' he topnin potan non, ko tékrea maaka rakah to tane' ma' akis kopos a
neo'. 7EQ' to vu' po oeh, pard' pénton a to, to vavaoe non pan, ‘Sol, Sol,

suk ataeah, kén mimir6é' a nom neo'?’ 8Ko' hi na pan, ‘Eén eteh Sunon?’
Ke' soe pan, ‘E0' e leesu' va Nasarét, nén to mimir6é' nom.” 9A napan mom
to te' va'peh nem to ep e ne po tékrea, ee to ténan e ne pa vaoe, ivéhkék,
ee to hikta maaka ne a soe pa te' véh to vavaato me a non neo'.

10Ko' hi na pan, ‘Sunon, €' se nok ataeah?’ Ke Sunon soe ka neo' pan,
‘Sun ah, parén vos manuh Damaskas, a te' to te' non nén se soe ka oah
a kiu ne Sosoenén to vate' a oah.” 110 tékrea to parin maaka rakah to
vapopoen a mataneo', ko' hikta antoen no' a ep, ka ma te' varih mom to
pét te' nem 6t pa koreneo', ko me vos ee pe¢' Damaskas.

12 A pah voe to te' non a éhnaneah e Ananaés, a te' va po vaman to
vavatet non o vavaasis pea to te' non Damaskas no Jiu' to ta ne sih poé.
13E Ananaés to no vatét ma' ped', pare' soe pan, ‘Kea ped' S0l, a matomah
se maaka kén ep hah.’ Varu' rakah vakomanih no a mataneo' to maaka
ko' ep eo' pe'. 14E!' to soe ka neo' pan, ‘E Sosoenén pa kén sipuura to vate'
a oah se nat rakah o iu pe', ko ep a Te' no a taate' pe' to totoopin rakah,
parén ténan a soe to tane' koman ma' pe'. 15Eén se vatvus a soe pe', pa
ma napan kurus pa ma tah nén to ep me pénton. 16 Suk ataeah, kén anoeh
varé nom? Sun ah, kee pupui a oah, parén vaoe na a €hnan e Ieesu', ke'
se pupui kéh a oah pa ma hat pén.””

E Sosoenén To Vano E P6l Manuh Pa Napan
To Hikta Te' Ne Pan Ee Ro Jiu'

17-18 “E¢' to no hah Jerusalém, pard' hinhin no' koman Iuun Hinhin
Apuh, paro' tata ko ep e Sunon to sosoe ka non neo' pan, ‘Vévého' kéh
a Jerusalém, suk a napan varih to hikta se ténan ne a soe nén to vatvus
suk a nom neo'” 19K¢' soe pan, ‘Apuh, a ma te' va po vaman se pénton
a neo', suk ee to nat e ne ped' to oho voh no' a ma iuun hinhin sone', ko
nohnoh voh no' a ma napan, pard' ipip no' a ma te' to vaman ne a oah.
20EQ' to te' voh no' pa 6 nee to ip vamét e Stivin, a te' to vatvus voh non
a soe pén. EO' to sun vatét voh no', ko ut no' a ma ohop ré po te' varih to
ipip voh ne e Stivin, ko' vapoh kokoman me voh no' a 6 nee to ip poé.
21Tvéhkek, e Apuh to soe ka neo' pan, ‘No ah, ed' se vano varo a oah

129

manuh pa napan to hikta te' ne pan ee ro Jiu'.

E Pol To Soe Pan E' A Te' Va Room

220 Jiu' to ténan ne e Pol, ke' onot pa 0 ne' to soe a 6 ne' se no po te'
to hikta te' ne pan ee ro Jiu', ka napan taoa ma', pare sosoe ne pan, “Me
ke 6m eah. Ip 6m eah, e' to hikta on6t non a 0 se' te' to'to' non.” 23Ee to
tataoa ne ko vataata ne a ma ohop pee, pare kuin o vavoan, ke' peah en
kin. 241véh, ke susun apuh pa nap vévénsun soe, kee me ee pe P6l manuh
pa koman iuun po te' vévénsun. E' to soe ke raoe a 6 nee se rép e Pol ko
nat pataeah no o Jiu' to tataoa vaheve suk ne. 25Ee to noht66n e Pol po

uris eh, ke susun pa nap vévénsun sun vatét e non, ke Pol soe ke poan
pan, “A taate' po' to soe vaonot ke non pea se nok vamanih pa te' va
Room? Eom to hikta vate' a neo' po vahutét, parom réprép e nem ped', a
taate' paméh vih e non, ha?”

26 E susun pa nap vévénsun to ténan a soe paméh, pare' no pa te' véh
to matop kurus non raoe ko soe pan, “Eén se nok ataeah? A te' véh e' a te'
va Room.” 27E susun apuh to né manuh pe P6l, pare' hi poan pan, “Eén
se soe ka neo', eén a te' va Room, ha?” Ke P0l soe pan, “A.” 28 Ke susun
apuh soe pan, “E0' to he' voh a moni' apuh, ko tavus a te' va Room.” Ke
Pol soe varu' pan, “Ivéhkék ed' ahik, e sinaneo' to vahuh voh a neo!, ko'
tavus eo' a te' va Room.” 29 A ma te' vévénsun varih to se hi e P6l me a
rép poé to ténan pan e Pol a te' va Room, ee to vahuk hah ee. Ke susun
apuh pa nap vévénsun kurus nat e Pol a te' va Room, pare' nadp, suk e' to
kok a taate' va Room pa 6 ne' to noh voh e Pol po uris eh e' he hikta te'
po vahutét.

E P61 To Vatvus A Soe Matééro Vakum Te' Susunon Po Jiu'

30E susun apuh po te' vévénsun kurus to iu nat vavih non pataeah ne
Pol to nok vahat, ko Jiu' heve ne poé. Ko meoh poen ne susun apuh to
ihan kéh en pe Pol po uris eh, ko vaoe ununun en po Vakum Te' Susunon
po Jiu', me a ma te' sunon ésés he', kee vatonun ee. Ke' me ma' e Pol ko
vasun poan pa matéére.
2 3 1E Pol to ves rakah non pa nap susunon va po Vakum Te'
Susunén po Jiu', pare' soe pan, “Kén kea, o kupu peo' to hara'
vavih, ko te' maaka rakah e non manih pa matan e Sosoenén, ke' 66k
ma' po poen véh kuru.” 2A Te' Susun po Te' Esés He', e Ananaés to ta'
ma' a ma te' varih to sun vatét ne pe POl pa tapan a rivoneah. 3Ke P0l soe
keah pan, “E Sosoenén se tapan oah! Eén to te' va nom manih pa pip no
a tonuneah to para' voon vorep, ivéhkék, manih koman a pip paméh e' to
para' po. Eén to iho' nom pa kiiki a neo' po Vavaasis pe Mosés marén a
vate' a neo' po vahutét. Ivéhkék, eén he kokok koman e nom po Vavaasis
pe Mosés pa 0 nén to ta' raoe pa tapan a neo'.” 4Ka ma te' to sun vatét ne
pe P6l soe pan, “Eén to sosoe vahat e nom pa Te' Susun po Te' Esés He' pe
Sosoenén, ha?”
5Ke Pol soe pan, “Kén kea, ed' hikta nat no' eah e' a Te' Susun po Te'
Esés He'. O Puk Vapenpen to soe va non manih,
‘Eén se nat nom soe vahat a te' susun to matop non a napan.’””
Eks 22:28
6 E PGl to nat e non pa ma te' varih po Vakum, o Parési', ko meoh upém
o Sédiusi. Ivéh, ke Pol soe pan, “Kén kea, e0' a to Parési', ed' e koa' pa to
Parési'. E6' to vaman no' a te' se mét ko sun hah en. E' a tah véh nee to
vate' suk a neo' po vahutét.”

7E P06l to soe vamanih ko Parési' me o Sédiusi heve koman hah ee, ko
nok ee po pock vakum. 80 Sédiusi to sosoe ne sih a 6 no a te' se mét,
pare' hikta sun hah tane' po vapeepe, me ahik to ankero', me to ora'.
Ivéhkék, o Parési' to vaman e ne pa kukon tah varih. 9Ivéh, kee taoa
va'puh oah ee. Ka ma paeh te' va po vakum po Parési' varih to nat ne sih
o Vavaasis pe Mosés soe ee pan, “Emom to ep nem a te' véh hikta te' non
ta pah hat! A ankero!, ke' a ora' pd' ivéh, to vaato non manih pe'. Ivéh ka
se pénton po' ee pe'.”

100 vaheve apuh to tasun en topnin o Parési' me o Sédiusi, ke susun
apuh pa nap vévénsun nanadp non a 0 no a napan poé varih to me'
varéhréh e ne e Pol, ke' mét. Ivéh, ke' ta' a ma te' vévénsun se no, pare
me kéh raoe e Pol, ko me manuh pa iuun pa nap vévénsun.

11Po meoh poen pa popoen ne Sunon to sun non pa havin e Pol, pare'
soe vakis ke poan pan, “Eén se sun vakis nom, parén vatvus a soe ped'
manuh Room pa 0 nén to vatvus vamanih Jerusalém.”

O Jiu' To Vaonoét Pa Ip E Pol

12Pa postakah a ma pah to Jiu' to vatonun, pare vaonot a soe kikis pee
pa 0 nee se hikta één, me a kaak, ke' antoen a 0 nee se ip vamét e Pol.
13 A ma napan to nok o kokoman pa ip e Pol to oah ne a 40 te'. 14Ee to no
manih pa ma te' susunon ésés he' me o te' susundn po Jiu', pare soe pan,
“Mom to vaonot a soe kikis nemom to hikta se één nem ta tah, ke' onét a
0 mom se ip vamét e Pol. 15Ivéh, ke eOm se vano a soe manuh pe susun
apuh po te' vévénsun ke' me ma' e P6l manih pedm. Soe keah, edm to iu
maaka vavih nem pa soe pe Pol. Ivéhkék, emOm se vamatop momoaan
em pa se ip eah, e' he me' e non pa 66k ma' manih.”

16 Tvéhkék, e vanonai' e Pol, e koa' oete' pe vameneah to ténan a 6 nee
se ip e Pol, pare' n6 en manuh pe P6l pa iuun po te' vévénsun ko vatét
en pe'. 17Ke POl vaoe a pah te' susun pa nap vévénsun, ko soe keah pan,
“Me a te' seka' véh manuh pa te' susun apuh po te' vévénsun, e' to te'
non a soe ne' se soe ke poan.” 18Ke susun me en pe' manuh pa te' susun
apuh pa nap vévénsun, pare' soe pan, “A te' nohnoh véh e P0l to vaoe a
neo', pare' ta' ma' neo' a me ma' a te' seka' véh manih pén. E' to te' non a
soe ne' se soe ka oah.” 19Ke susun apuh pa nap vévénsun 6t pa koreneah,
pare' me ke en pe', ko hi eah pan, “Ataeah nén se soe ka neo'?” 20Ka te'
seka' soe pan, “O Jiu' to vaonot a soe pa 6 nee se hi a oah pa me ma' e
P6l manuh po Vakum Te' Susunon po Jiu' sinup, ee se vatomore ka oah,
pa 6 nee to kehkeh hi vavih ne P6l a tah ne' to nok vahat. 21 Ivéhkeék,
eén se koe a ténan raoe, suk ee ro te' o peo to oah e ne pa 40 te' to se
vakoaan, pare anoeh ne e Pol. Ee to soe vaonot pa hikta één me a kaak
ta tah, ke' onot a 6 nee se ip vamét e Pol. Kuru ee to anoeh ne a 6 nén se
vaonot a hi pee.” 22Ke susun apuh pa nap vévénsun soe pan, “Koe a vatét

ta meh te' a 0 nén to soe ka neo' a tah va'ih.” Pare' vano hah en pa te'
seka' paméh.

Ee To Vano E P6l Manuh Pe Feliks A Te' Sunén

23Ke susun apuh pa nap vévénsun vaoe en pa poa te' susun po te'
vévénsun, pare' soe pan, “E6m pom se kon a 200 te' vévénsun me a 70 te'
to nono ne po hos me o 200 te' to 6t ne a ma ped, ko vamatop pa no nds
pa 9 kirdk pa popoen. 24EOm se vamatop a ma te' hds pe Pdl ne' se no,
parom me vavih eah manuh pa te' sunén pa muhin va Jiutia' a éhnaneah
e Feliks.” 25E susun apuh pa nap vévénsun to kiun o pépa’' to te' va non
manih,

26 “E¢' e Klodius Lisias to kiun nos o kiun manih pén Feliks a te'

sunon, susun pa kaman.

“Potan a vih. 270 Jiu' to 6t a te' véh ko se ip vamét ee pe'. Ivéhkék,

ed' to taum pan, e' a te' va Room. Ivéh, ke e0', me a ma te' vévénsun,

emoOm to nd voh manuh pee, pamom 6t kéh raoe a te' véh. 28 E¢' to

iu nat no' pa pusun in a soe véh, nee to vateen poé, paro' me eah

manuh po Vakum Te' Susunon po Jiu'. 22Ed! to hi raoe kee soe ka

neo' a ma soe va pa taate' pee, ivéh, kee vate' poé pa hat. Ivéhkék,

ed' to hikta taum ta pah hat to antoen non a 6 sa ip vamét eah, me

vate' eah pa nohnoh. 30E! to te' man e non ed' to ténan a 6 no Jiu' to

vamatop hah ne pa ip vamét poé, ivéh, ké' vand nos eah manih pén.

Eo' to ta' eo' pa ma napan varih to vate' poé po vahutét, a 6 nee se

no nés manuh pén, ko soe ka oah a hat taeah ne' to nok.”

31 A nap vévénsun to vatet ee pa soe pa te' susun apuh, pare me ee pe
Po6l manuh pa voon va Antipatris pa popoen. 32Pa postakah po meoh
poen o te' vévénsun varih to suk ma' a hanan to hah vos ee v66n, ko te'
varih po hos to me e Pol pa voon va Sisaria'. 330 te' vévénsun varih po
hos to vos e Sisaria', pare he' o kiun manuh pa te' susun pa kaman, pare
vate' e Pl pa matop pe'. 34A te' susun pa kaman to €h vahik en po kiun,
pare' hi e Pl pan, “A muhin taeah nén to tane' ma'” Ke P06l soe pan, “E0'
va Silisia'.” 35Ka te' sundn soe ke poan pan, “E¢' se ténan o vahutét pén
pa 6 no a napan varih to vate' oah po vahutét se tavus ma'.” Pare' ta' o
te' vévénsun pe', pan ee se ut ne Pol pa iuun apuh ep vavih nee to eok ke
voh e Héérot.

0O Jiu' To Vate' E Pol Po Vahutét

2 4 10 ténim poen to oah ee, ka Te' Susun po Te' Esés He!, e
Ananaés, me a ma pah te' susunon po Jiu' no ee manuh Sisaria'
me e voe to se va'aus raoe pa vate' e Pol po vahutét, a €hnaneah Tertulus.
Ee to tavus e Feliks a te' susun pa kaman, pare taneo ee pa soe ke poé
ataeah nee se vate' suk e Pol po vahutét. 2E susun to vaoe e Pol, ke' no

ma', ke Tertulus taneo en pa sird' e P61l manih pa matan e Feliks, pare'
soe pan, “Feliks, eén a te' sunén pemom, eén to matop voh a no mom ka
hik voh to vapus to te' non topninmém, parén vatotoopin hah voh nom
a ma hat to te' non pa ma véon kurus. 3Ivéh, ko kokoman pemom vih
rakah non pa ma kiu vih poé varih, kemom vae6 rakah me nem oah.
4E0' to hikta iu vatoon vi ka nom oah, ivéhkék, ed' to hi vakis nom
oah, sén ururuan a mém parén pénton a soe kokoot pemoém. 5Emom to
taum a te' véh to tataneo non sih a ma hat, pare' te' non sih pa kuin a
ma vapus me a ma vaheheve manih pa napan varih o Jiu' me pa ma 6
kurus manih po oeh. E' to kéh voh a mom, pare' kunkuin o vakum véh
to vavatet ne e Ieesu' va Nasarét. 6 E' to pund' non pa réh hop ma' a taate'
hat véh to mird' a ma tah vapenpen manih pa koman a Iuun Hinhin
Apuh pemo6m, ivéh, kemom 6t tane' eah nén, to vate' eah pa taate' koman
pemom. 7Ivéhkék, a te' susun apuh va pa nap vévénsun e Klodius Lisias
to n6 ma', pare' eh rakah pa me ma' eah kéh e mom. 8Pare' soe ke ra
napan to iu vate' ne poé po vahutét pa ep ka oah. Kén se hi koman eah a
ma tah mom to sird' suk eah, ke' soe ka oah.” 20 Jiu' me to va'aus ne a
soe pe Tertulus pan, a ma tah varih ne P6l to nok vamaman en.

E Pol To Vaato Va'aus Hah Ea Matan E Feliks

10Ka te' susun pa kaman véknom ke ma' pe Pol pa koreneah pan, e
POl se vaato, ke Pol soe pan, “E¢' to nat e no', eén to te' voh nom a te'
pépénton vahutét pa napan varih pa ma kirismas peo. Ivéh, ko kokoman
ped' vih rakah non pa vaato va'aus hah ¢'. 11Eén se nat koman va nom
manih, o havun me o p6ok poen to oah en, ne €' to né6 ma' manih
Jerusalém pa vasunon e Sosoenén. 120 Jiu' to hikta ep a neo' to vaato
vasuka' me voh no' ta pah te' koman a Iuun Hinhin Apuh, me a 0 nee
to hikta ep a neo' to kuin o vapus manih koman iuun hinhin sone', me
manih koman a voon apuh véh. 13Ka soe véh nee to vate' suk a neo' po
vahutét, e' to hikta te' non ta pusun eah. Ivéh, kén se nat nom, a soe
paméh to hikta te' man rakah non.

14Tvéh, ked' iu soe ka no' oah a soe véh, ‘E0' to vasunon rakah no' sih
e Sosoenén pe sipunmom, me ed' to te' va'peh me no' o kum te' va po
vaman to vatet ne a Hanan pe Ieesu', e' o vakum paméh nee to soe pan
e' o vakum vapikpiuk. Ivéhkék, ed' to vaman avoe' e no' pa ma soe to te'
non po Vavaasis pe Mosés, me a ma Vavaasis no te' vanénén soe to kiun
voh. 15EQ' to vaman ko anoeh no' e Sosoenén se vato' hah a nap mét, a
napan poé varih no a pop pee to te' vih non va'peh me a nap hat. O te'
varih to vate' a neo' po vahutét to vaman ne ko anoeh me ne e Sosoenén
se nok va i raoe nén. 16Ivéh, ko kupu ped' pund' rakah non sih pa ma
poen kurus pa hara' vavih, ko te' maaka rakah e non manih pa matan e
Sosoenén, me manih pa matééra ma napan kurus.

17EQ! to te' ke voh no' ma' a voon Jerusalém pa ma meh kirismas.
E6' to n6 hah ma' pa napan ped' to te' ma' a ma moni' pa va'aus o te'
varih to kokoot ne, me a nok o vaés po vona' manih pe Sosoenén. 18Eo'
to nono voh no' pa ITuun Hinhin Apuh to vatet no' a taate' €sés vona'
marén a tavus vavoon hah manih po epep pe Sosoenén. Kee ep ka neo'
nén a hikta nap peo to te' voh ne, me a hikta napan to vatoe'nén vah ne.
19Ivéhkék, a ma to Jiu' va pa muhin va Esia' to noé ma', pare 6t a neo'. A
ma napan poé varih se keh te' ne manih, e' to vih non pee se n6 ma', pare
vatét a oah a hat taeah no' to nok. 20E!' to vih non pa napan varih to sun
vatét ne pea se soe koman ka oah a hat taeah n6' to nok pa 6 no' to sun
voh no' pa matééro Vakum Te' Susunon po Jiu'. 21E! to te' non a pah soe
ro no' to soe voh pa 6 nd' to sun no' pa matéére. EG' to soe pan, ‘E0' to
vaman no' a nap mét se to'to' hah ee.” E' kovéh a tah nee to vate' suk a
neo' po vahutét.”

22E Feliks, a te' to nat vavih non o vaman me a taate' no a napan po
vakum va po vaman to vatet ne a Hanan pe Ieesu', pare' iu vahik e non
po vahutét, ko soe ke ro Jiu' pan. “Om se anoeh nem e Klédius Lisias e
susun apuh pa nap vévénsun se no ma', ko' vatotoopin ka neém a tah
va'ih.” 23E! to ta' e susun po te' utut pa vaho' e Pol pa iuun nohnoh,
ivéhkeék, e' se nat non véhva' vi non poan, ko nat non soepip a ma
vakamo' pe POl pa né ma' pa va'aus poé, ko he' eah a ma tah ne' to
kokoot non.

E P61 To Sun Matan E Feliks Me Drusila'

24 A ma si' poen to oah ee ke Feliks n6 ma' pen e koovo pe' Drusila',
a mu Jiu'. E Feliks to vaoe e P6l ko ténan non po vahutét pe', e Pol to
soe ke raoe pon a taate' va po vaman, manih pe Ieesu' Kristo. 25E Pol
to vavahutét avoe' suk e non pa taate' totoopin, me a taate' natsean me
a 0 ne Sosoenén se kiiki amot a ra po vahutét, ke Feliks a naop, pare'
soe pan, “Eén se no eom. EG' se vaoe amot hah nos oah, pa 6 so' iu no'".”
26 Manih pa ma poen varih e Feliks to anoeh non e Pl se he' poan tah
moni', ivéh, ke' vavaoe vatéh non e Pol, ko vaato me non poan.

270 pook kirismas to oah ee, ke Porsius Festus kon en pa tasun pe
Feliks vamanih pa te' susun pa kaman pa muhin va Jiutia'. E Feliks to
iu non o Jiu' se vae0 ne poé, ivéh, ke' koe en pe POl ke' te' e non pa
nohnoh.

E Pol To Tavus E Sisa'

25 10 poen ne Festus to tavus a te' susun pa kaman manih pa
muhin va Jiutia', pare' no ko te' non voon Sisaria' a voon, va pa
muhin Jiutia'. O kukon poen to oah, ee ke' tane' nén, pare' no Jerusalém.

20 te' susunon ésés he', me a nap susunon po Jiu' to né ma' manih pe',

pare vateen e Pol pa hat, ko hin vakis e Festus se va'aus raoe ko soe pan,
3“Eén se vano rakah ma' e P6l manih Jerusalém.” Suk, ee to iu ip vamét
ne e Pol manih hanan. 4Ivéhkék, e Festus to piun, pare' soe pan, “E Pol to
te' non pa nohnoh manuh Sisaria', e' hikta te' ré non, ko' né6 hah manuh
Sisaria'. 5Ivéh, ka ma pah te' susunon pedm se no va'peh me a neo' ko
sird' a te' paméh po vahutét manuh Sisaria', pa 6 ne' se keh nok vahat
voh en ta pah taeah.”

6 E Festus to te' non Jerusalém po meh ténim me o kukon poen ke' o
havun poen, pare' né hah en manuh Sisaria'. Po meoh poen, e Festus
to iho' en pa 6 ihiho' pa te' kiiki vahutét, pare' ta' en pa 6 see me ma' e
Pol. 7E Pol to n6 ma', ko Jiu' varih to kunah tane' ma' Jerusalém n6 ma',
pare tapon tavi po€, pare vateen e Pol, ko soe pan e' to nok vahat voh a
ma tah peo. Ivéhkék, ee to hikta onot ne a vataare e Festus vamanih pa
ma soe pee to te' man non. 8Ke Pdl to vaato va'aus hah eah ko piun raoe,
pare' soe pan, “E0¢' hikta nok ta pah hat manih pa Taate' po Jiu', me pa
Iuun Hinhin Apuh, me manih pe Sisa' a te' sunon pa kaman va Room.”

9E Festus to iu vamanman non o Jiu' se iu ne poé, ivéh, ke' hi e Pol
pan, “Eén to iu po' e nom pa no Jerusalém, ko' se ténan o vahutét pén
nén, ha?”

10Tvéhkék, e POl to soe vamanih pan, “E0' to iu rakah no' pa n6 ko sun
pa iuun pépénton vahutét pe Sisa' manuh Room, ivéh, ke Sisa' koman se
pénton o vahutét ped'. ES' to hikta nok tah hat manih po Jiu', eén to nat
koman e nom. 11Eg' se voh keh nok eo' tah hat, to onot non a 6 s6' mét, e'
to vih e non. Ivéhkeék, e' se keh hikta te' man non pa soe véh nee to sird'
suk a neo!, a hikta te' se vate' a neo' pa koreere. E¢' to iu no' e Sisa' se
pénton o vahutét ped'.” 12Ke Festus vaato vamomoaan me o te' varih to
nat rakah ne pa ma taate' va Room, pare' soe ke Pol pan, “Eén to iu nom
e Sisa' se pénton o vahutét pén, ha? Ivéh, kén se n6 eom manuh pa ep pe
Sisa'.”

E Festus To Vamaaka Ke Agripa' Pen E Bernaési' E Pol Eteh

13 A ma poen to oah ee, ka te' sunon e Agripa' pén e vameneah
Bernaési' to no ee ma' Sisaria' pa ep e Festus pa vavaeo va'peh me poé.
14Ee to te' varé ee, ke Festus soe vamaaka ken pe Agripa' po vohio' pe
Pol. E' to soe pan, “A pah te' to te' non manih ne Feliks to vano voh
pa nohnoh, ke' te' e non kuru véh. 15Po poen nd' to te' voh no' ma'
Jerusalém ko te' susundn €sés he', me a nap susunon po Jiu' to vateen
poé pa ma hat, pare hin vakis a neo' pa vateen eah pa hat. 16Ivéhkék, ed'
to piun raoe pan, ‘Emom a napan va Room to hikta te' nem a taate' va pa
noh a te' po uris eh e' he hikta te' po vahutét. A te' to te' po vahutét se
sun matan a napan varih to vate' poé po vahutét, ke' se va'aus hah ea pa
vaato suk a hat véh nee to vateen poé.’

17Tvéh, ko poen no' to tane' ma' Sisaria', o' to hikta vaoah ta ma poen
peo, ahik, po meoh poen e¢' to iho' koman a iuun kiiki vahutét, pard' ta'
raoe a me ma' a te' paméh. 18Ka ma napan varih to vate' poé po vahutét
sun, pare hikta soe a ma hat ne' to nok vamanih pa 6 n6' to koman va
no'. 19Ee to vaato vaheve koman me ne pe Pol, suk o vaman koman pee,
me o vavaasis va pe Ieesu' véh to mét voh en. Ivéhkék, e POl to sosoe ke
non raoe a 0 ne' to te' to'to' e non. 20E¢' to iu vaiu voh no' a pusun in a
soe paméh, ivéhkék, ed' to hikta onot voh no', ivéh, ko' hi voh e Pol a n6
manuh Jerusalém, ko' se ténan o vahutét pe' nén pa ma hat nee to vateen
poé. 21Tvéhkék, e POl to soe a 6 ne' to iu te' non pa nohnoh, ko anoeh
non a 6 nd' se vaiu ta hanan ko vano eah pa te' sunon e Sisa', ke' ténan o
vohio' pe'.”

22F Agripa' to ténan a soe pe Festus, pare' soe pan, “E0' to iu ténan
koman e no' po vohio' pe'.” Ke Festus piun poan pan, “Eén se ténan eah
sinup, e' se vahutét ka oah.”

23Po meoh poen, a ma te' to he' vaeo e Agripa' pen e Bernaési' pa 6 nee
to pipiu n6 ne a ma tah, me a 6 nee to pipino' vovoh no ne. E Agripa' pen
e Bernaési' to ohop a ma ohop vihvih pee, pare ho ee pa iuun pépénton
vahutét va'peh me o te' susun va pa nap vévénsun me a nap susunon
va pa voon paméh. Ke Festus ta' o te' vévénsun, kee me ho ee ma' pe
Pol. 24Ke Festus soe pan, “Te' Sunon Agripa', me a ma vu susunon to te'
va'peh me a no mom, edm to ep e nem pa te' véh. O Jiu' varih Jerusalém,
me a ma te' to iho' nem manih, to vateen voh a te' véh a ma hat. Ee to
taoa ee, pare hin vakis voh a neo' a 0 no a te' véh se mét, e' hikta se te'
to'to' non. 25Ivéhkék, ed' to hikta taum tah pah hat to on6t non a 6 ne' se
mét. E' to iu ep koman non e Sisa', ke Sisa' se ténan o vahutét pe'. Ivéh,
ko' vaonot no' eah pa ep e Sisa'. 26 Ivéhkeék, ed' to hikta maaka no' a soe
taeah to on6t non a 6 nd' se kiun to kiun, ko vano ke a te' sunon pea. Ke'
se nat non, suk ataeah kee vate' a te' véh po vahutét. Ivéh, ké' me ma'
eah manih pén a Te' Sundn Agripa', me edm a napan varih. Ea se pénton
vavih a soe pe' ko' se taum tah soe no' se kiun. 27E' to hikta te' totoopin
non pa 0 s6' vano a te' nohnoh, ed' he hikta soe vamaaka na a hat taeah
nee to vate' suk poé po vahutét.

E Pol To Vaato Va'aus Hah Ea Manih Pa Te' Sunon E Agripa'

2 6 1E Agripa' to soe ke Pol, “Eén to te' e nom o soe vaonot pa vaato
va'aus hah eo.”

Ke Pol ké a koreneah, pare' soe vamanih pan, 2“Te' Sunon Agripa', e'
to vih rakah pa 6 no' se vatvus a soe ped' manih pén pa ma tah varih no
Jiu' to vate' suk a neo' po vahutét. 3Eén to nat vavih e nom pa taate' po
Jiu', me a ma tah nemom o Jiu' to vaato vaheve suk nem. Ivéh, ko' hi a
oah sén te' vatdé nom ko ténan a neo', parén koe a rés.

40 Jiu' kurus rakah to nat e ne pa pop ped', pa 6 nd' to te' seka' voh
no', ee to nat tane' ne ma' po vamomoaan pa 6 no' to te' voh no' manih
pa voon ped', me manuh Jerusalém. 5Ee to nat tamoaan voh e ne ped',
ivéh, kee se keh iu ne, ee se soe tavus koman a tah paméh. E¢' to vavatet
voh no' o kum po Parési', ed' he a koa' ka ma taate' poé varih to hiva',
ko updm Jiu' pemom hikta te' me ne a taate' kikis paméh. 6Ka kuru véh,
ed' to sun no' manih nee to vate' ee ped' po vahutét, suk ed' to vaman ko
anoeh no' e Sosoenén se nok a tah pa 0 ne' to soe vaman ke voh a kén
sipuura. 7A soe vaman véh no havun me o pook vute' pemoém to vaman
voh ne, pare anoeh ne ko hinhin voh ne e Sosoenén pa ma popoen, me
pa potan. E' a anoeh ped' ivéh, Te' Sundn, no Jiu' to vateen suk voh a
neo' pa hat. 8Suk ataeah po', ke edbm o Jiu' to hikta vaman nem a 0 ne
Sosoenén se kuin hah a nap mét?

9Moaan voh ed' me to kokoman no' pan, €' to se nonok voh no' a
ma tah marén a voknah a éhnan e Ieesu' va Nasarét. 10E0' to nonok
vavoh no' nén manih Jerusalém. Ed' to kon voh a soe vaonot manih po
te' susunon €sés he', pard' vano voh a nap peo to vaman voh e Ieesu' pa
nohnoh. Ed' to te' hop voh no' pa napan varih no' to vapoh kokoman me
no' a 6 se ip vameét o te' varih to vaman ne Ieesu'. 11 Tamoaan voh e¢' se
ho koman a ma iuun hinhin sone' pa 6t6t a ma te' va po vaman, ko vate'
raoe pa hat, me ta' a 6 nee se vonih o vaman pee. E¢' to heheve rakah
voh no' raoe, pard' vovos suk voh e no' po te' poé varih pa ma véon pee
koman a ma meh muhin.

E P6l To Vahutét A O Ne' To Panih, Ko Tavus A Te' Va Po Vaman

12F POl to vaato e non ko soe pan, “E0' to kokon voh no' o soe vaonot
manih po te' susunon ésés he' pa n6 manuh voon Damaskas marén a 6tot
a napan to vaman ne Ieesu'. 13Manih voh hanan Te' Sunon, pa topnin
potan rakah, e0' to ep in o tékrea o maaka to te' oah e non pa potan to
tane' ma' manuh akis to kopos a neo', me a napan varih mém to noné
va'peh vah nem. 4Emom kurus to vu' em po oeh, ko' ténan a te' to vaato
ma' po to Hibru ko soe pan, ‘Sél, Sol, suk ataeah kén mimir6' a no neo'?
Eén to pénton varo a soe ped', a taate' paméh to te' va non manih pén to
tuktuk hah a nom, ko vakmis eo.” 15E¢' to hi na pan, ‘Eén eteh, Apuh?’
Ke Apuh soe ma' pan, ‘E¢' e Ieesu', nén to mimird' nom. 16 Ivéhkék, eén
se sun, e0' to tavus a oah, ko vate' oah a te kikiu ped'. Eén se vatvus
manih pa ma napan a tah nén to ep manih pe6' kuru, me a ma tah no' se
vataare amot a oah. 17-18 E¢' se kon hah kéh oah pa napan va Israél, ee ro
te' koman pén. EG' se vano oah manih pee, me o te' varih to hikta te' ne
pan ee ro Jiu', marén a kap a ma matéére, kee panih kéh a taate' popoen
ko taneo pa nok a taate' maaka. Ee se kéh ma' o kikis pe susun po ora'
hat, pare te' ne paan o kikis pe Sosoenén. Ivéh, ko' se ihan anoe a ma hat

pee, suk ee to vaman a no neo', kee se te' va'peh me ne a ma napan varih
to vaman a no neo', ee a ma napan koman ped'.’”

E P61 To Vahutét Ke Agripa' A Kiu Ne' To Nok Voh

19E Pol to vaato e non ko soe pan, “Te' Sunon Agripa', ed' to hikta
ténan varo voh a soe pa te' véh no' to ep koman a tata to tane' ma' pa
vOon va kin. 20 Vamomoaan, e6' to vatvus a soe manih Damaskas, pard
nd manuh Jerusalém, me pa ma voon kurus po Jiu', me pa napan to hikta
te' ne pan ee ro Jiu'. E¢' to vatvus a soe va pa 0 nee se panih ko kéh a
ma taate' hat ko he' rea pe Sosoenén, pare nok a tah to vataare non a 6
nee to panih. 21E¢' to vatvus no' a soe paméh. Ivéh, ka manih koman
a Iuun Hinhin Apuh o Jiu' to 6t ee ped', pan ee se ip vamét ee ped'. 22E
Sosoenén to va'aus voh a neo!, ke' tavus en ma' kuru, ivéh, ko' sun no'
manih kuru véh pa vatvus ke ra napan a soe, ma moeh te' akuk, me a
nap susunon. E¢' hikta vavatvus no' tah soe voon, ahik, a soe véh moaan
voh no te' vanénén soe, me e Mosés to soe voh a 0 se' tavus. 23Ee to soe
vavoh manih, pan e Kristo se te' o kamis, pare' mét, ko momoaan ke ra
ma napan pa sun tane' hah po vapeepe, ko te' to'to' tamoaan e non. E!
se vatvus a taate' maaka manih pa napan va Israél, me a napan varih to
hikta te' ne ro Jiu', pan e' se kon tane' hah raoe pa hat.”

24FE Pol to soe vamanih, ke Festus kokoe' t66n en pe Pol ko soe pan,
“Pol, eén to papon! O nat apuh pén to vapapdn voh en pén!” 25Ivéhkék, e
POl to piun, pare' soe pan, “Te' susun Festus, ed' hikta te' papon no'! E6' to
te' me no' po kokoman vih, ko vaato no', ka ma tah varih, ee to para' man.
26 Te' Sunon Agripa'! E6' hikta nanadp no' pa vaato me a oah, suk a ma tah
manih. E¢' to nat e no', eén to nat e nom pee, suk a ma tah varih to hikta
tatanok vakoaan voh non. 27Te' Sunén Agripa', eén to vaman e nom pa ma
Vavaasis po Te' Vanénén Soe, ha? E0' to nat e no', eén to vaman e nom!”

28 Ke Agripa' soe ke Pol, “Eén to koman kés nom pan, o vaato kokoot
pén manih ped' to ondt e non pa 6 s6' tavus ed' a te' va po vaman ko
vatet e Ieesu', ha?”

29Ke POl piun, pare' soe pan, “O vaato pea se keh te' kokoot e non,
ke' to €, e' to vih avoe' e non. E0' to hinhin suk e no' pén, me a napan
kurus varih manuh pe Sosoenén pan, edm se ténan a neo', ko tavus o te'
to vatet nem e Ieesu'. Ivéhkék, eo' hikta iu no' a 6 see noht66n a neém po
uris eh, ko vate' pa nohnoh!”

30 A Te' Sunon, me a te' susun pa kaman, me e Bernaési', me a napan
varih nee to pét te' ne to sun ko tavus ee. 31Pare vavasoe koman tavus no
e ne pan, “A te' véh to hikta nok ta hat to on6t non a 6 se' mét, me pa no
pa nohnoh.” 32Ke Agripa' soe ke Festus pan, “A te' véh na se varakah ee
pe', pa 0 se' hikta hin voh a 6 ne' to iu rakah non pan, e Sisa' se ténan o
vohio' pe'.

A Nap Vévénsun To Tok Me E P61 Po Paro' Ko N6 Room

27 1Ee to soe vaonot ee pemom, ed' e Luk se no va'peh me e Pl po
pard', manuh muhin Itali'. Ee to vaho' o soe vaon6t manih pe
Julius pa 0 se' matop non e Pdl, me a ma meh te' nohnoh pa 6 see tok po
pard'. E Julius a te' susun pa 100 te' vévénsun to tane' no ma' pe Sisa'.
2Emom to tok po pard' va Adramitium pamom no em. O pard' paméh
se oho n6 pa ma voon to te' non pa muhin va Esia'. E Aristakus, a te'
va voon Tesaronaéka' pa muhin Mésadonia', nemom to no va'peh. 3Po
meoh poen emom to vos voon Saédon, ke Julius nok vavih e P6l pa 6 ne'
to vaonot eah se no ko ep a ma vakamo' pe', kee he' po€ a ma tah ne' to
kokoot e non. 4Emom to kéh em pa voon Saédon, ko pard' hikta onét non
a no vavih, pe' a tuvuh to apuh, ivéh, ko pard' ndé vame en pa To Saéprus.
5EmOm to no totoopin em pa tahi' va Silisia' me Pamfilia', ko tavus em
vOoon Maéra' pa muhin Lisia'. 6 Manih Maéra', e susun pa nap vévénsun
to nat en po pard' va voon Alékséndria' to n6 non Itali', kemom peah em
nén.

70 pard' véh mom to te' nem to no en to hikta vévého' non, suk a
tuvuh to matan ma' o pard', ka noé vavaapun e non. Ivéhkeék, a nap kiu po
pard' to kiu véhva', kemém vos em voon Nidas. A tuvuh to matan a mém
kemom hikta onot nem a no pet, ivéh, ko pard' né vame manih pa To Krit
vatét non manih Salmone to vame kéh a tuvuh. 8 A nap kiu po pard' to
kiu vakis rakah ee, ko paro' kokoe sinten n6 e non pa tahi' va Krit. Emom
to vos em pa & nee to poka' ne a O Totomin Vih Oho Po Pard'. E' hikta te'
varo kéh non a voon Lasea'.

9Emom to te' em pa ma si' poen nén, ke' tavus en pa 6 no a tahi' to
moovi non to hik en. Ke' 66k en pa poen no a tahi' hikta moovi non po
pard' se no, ivéh, ke Pol komkom raoe pan, 10“Ea se keh nono avoe' e
no, ea se taum vahat manih tahi', a ma moeh kako' varih komon o paro’
se ro ee, ko par¢' tatakok en, ea tome' métmét vahik ee koman tahi'.”
11Tvéhkék, e susun pa nap vévénsun to vaman en pa soe pe tévavano o
pard', me e tovaneah, ko pénton varo en pa soe pe Pol. 12A 6 véh hikta
te' vih non pa 6 no pard' se vame kéh non a ivat, ke' antoen non a 6 no a
ivat se hik en. Ivéh, ko te' kurus varih koman o par6' to vaonoét ee pa no,
ko vos manuh Finiks ko te' ne nén pa ma poen pa tuvuh apuh. Finiks, e'
a 6 oho vame po pard!, to te' ke non ma' pa papkiruk in a To Krit pa 6 no
potan to kukunah ke non.

A Tuvuh Apuh Manih Tahi'

13 A si' tuvuh to tane' ma' pa papkiruk to hikta te' eh non to ip ma',
ka napan koman ee pa 0 se no. Ivéh, kee réh peah a anka' in o pard', ko
pard' kokoe sinten no e non pa tahi' va Krit. 14Ivéhkeék, e' to hikta te'

varé, ka ivat a pah apuh to ip ma' nee to poka' ne a ivat va pa papmato
to tane' ma' pa meh papan in a To va Krit. 15A tuvuh to te' vavah en po
pard', ka nap kiu hikta on6t ne a piun hah o paro', ivéh, kee koe ke pa
tuvuh po pard'. 1I6Emom to koe vame pa To Kauda', pe' a tuvuh to apuh,
ivéh, kemom eh rakah em pa réh peah o pard' sone' to énpan nem a
tuvuh se mird' en. 17A nap kiu po paro' to réh peah ee po paro' sone', ko
noht66n ee pe' po uris manih po pard'. Pare noh tavi avoes ee po paro'
pa ma uris, suk ee to naép ne pan, o pard' to me' takok. Ee to nadp rakah
e ne pan, o pard' to me' peah a més va sinten tahi' va Afrika'. Ivéh, kee
voknah ee pa ma rara varih po pard', ka tuvuh va'o en po paro'. 18 A
tuvuh me a supa apuh to te' avoe' e non, ivéh, ko meoh poen pa postakah
nee to voknah ee pa ma moeh tah kéh o pard'. 1Po meoh poen no a nap
kiu to nadp, pare viivi ee pa ma rara me a ma meh tah va po paro'. 20A
ma poen peo to oah nemom to hikta ep in a potan me o vesun, ka tuvuh
he te' avoe' e non. Ivéh, kemom hikta koman nem a 6 semom te' to'to’
hah nem.

21 A ma poen peo no a napan to hikta énaéén ne, ivéh, ke Pol sun ko
soe ke raoe pan, “E0m a ma napan to te' nem manih, eém se keh ténan
voh a soe ped', ka te' no ma' pa To va Krit, ea hikta se taum vahat va
no manih me a ma moeh tah hikta se ro ne. 22Ivéhkék, ed' to soe vakis
keo' pedm, eOm se te' me nem o kokoman to, suk ataeah, a hikta paeh
va pea se mét, o pard' varoe se ro en. 23E¢' a te' pe Sosoenén véh, nd'
to vasunon no' sih, pa poen no a ankero' pe' to né ma' ped' ko soe pan,
24‘Pol, koe a naop! Eén se no ko sun eom pa matan e Sisa'. E Sosoenén
to ténan en po hin pén me a ma napan to te' me ne oah komon o pard'
véh, a hikta paeh pedm se mét.’ 25Ivéh, ke eOm se koe a nadp, suk ed' to
vaman no' e Sosoenén se nok a tah vamanih pa 6 ne' to soe va ka nedo'.
26 [véhkek, ea se koe o pard', ke' no ko takin pa to.”

27 A tuvuh to va'o en po pard' mom to te' nem, e' o havun me o taana'
poen poé varih nemom te' em koman a tahi' apuh nee to popoka' ne
Mediterenian. Pa topnin poen no a nap kiu po pard' to koman e ne
pemom to 00k vatét em po oeh. 28 Ee to voknah o uris vavatoe pa ep pa
ruruvun in a tahi', ko taum pan, a ruruvun to 40 mita' non. Ko hikta te'
varé, pare vatoe hah ee, ko taum a ruruvun pa tahi' to 30 mita' non. 29Ee
to nadp me ne po pard' to me' peah o vos, ivéh, kee voknah tane' kusin
o par¢' a taana' anka'. Pare hinhin ne pan, a muhin se takah vého' ma'.
30 A nap kiu to iu rusin kéh e ne po paro', ivéh, kee voknah o pard' sone'
manuh tahi' to piuk pan a ma anka' nee to voknah ne manuh po matén
o pard'. 31Ivéhkeék, e POl to soe ke susun pa nap vévénsun, me a nap
vévénsun pan, “A ma te' varih se keh hikta te' ne komon o pard', a, edom
se ro kurus em.” 32Ivéh, ka nap vévénsun moes kurus ee po uris véh to
noht66n non o pard' sone' ke' vu' tahi' ko o en.

The New Testament in Vasui (Tinputz) of Papua New Guinea; 1st ed. 2005; web version, © 2015, Wycliffe Bible Translators, Inc.



363 Aposol 27, 28

33 A si' 0 ka potan pa en ma', ke Pdl soe ken pa napan pa 0 se één ta
taéén, e' to soe pan, “EOm to te' akuk em po havun me o taana' poen
ka ma koménedm hikta te' vavih non, parom hikta énéén nem ta ma
taéén. 34Ivéh, ko' soe vakis ka nedm, één 6m ta ma taéén ko mahun ka
sioninedm se eh hah. E6m ténan e nem eh? Eém kurus se te' vavih e nem,
a hikta paeh va pedm se ro.” 35E P06l to vaato vahik en ko kon a taéén,
pare' soe vavihvih ke Sosoenén pa matéére, ko kok, pare' taneo €én en.
36 Ivéh, ko kokoman pee vih en, kee kurus taneo ee pa één. 3ZEmom o
276 te' to te' nem komon o pard'. 38Ee kurus to één vamhun ee, pare
viivi ee pa ma meh pék taéén manuh tahi', suk o pard' se te' are non.

A Supa To K6kok O Paro'

39 A unoh to kopos en pa potan, ka nap kiu po pard' hikta inan vamaaka
ne pa sinten tahi' véh nee to te' ne. Ivéhkék, ee to ep in a 6 to onot e non
po pard' se ho vatét en nén, pare' te' non o kosan vih. Ee to koman ee pa
vatkin o pard' nén. 40Ee to moes kurus a ma uris in a anka', ko pure' o uris
véh to noht66n non a tah to ririh non o pard', pare vapeah ee po rara véh
matan o pard', pan a tuvuh se te' takin o par6é' manuh sinin. 41 Ivéhkék, o
matan pard' to peah vo'pé en po vOsvos topnin tahi'. O matan par¢' to te'
vakis e non po vosvos. Ka supa susupaton e non ma' pe', ke' tatakok en.

42 A nap vévénsun to te' me ne po kokoman va pa ip vamét o te'
nohnoh, pe' ee tome' aka' takin, pare rusin. 43Ivéhkék, e susun pa nap
vévénsun to iu va'aus non e Pol, ivéh, ke' soepip en pa ip ro te' nohnoh.
Pare' soe varu' ke a ma te' varih to on6t ne pa aka' a 6 se surap tahi',
pare aka' takin vovoh. 44Ko te' kurus varih se suk, ee se vaket no ne pa
ma tanaon tatakok kéh po paro', pare aka' takin. E' va'ih a 6 nemom to
takin vavih vah vavoh.

E Pol To Vos En Pa To Malta'

2 8 1EmoOm to takin vavih em sinin, ka napan va pa to paméh soe
ka mom a 6 nemom to te' e nem Malta'. 2A napan va pa voon
paméh to pah va'aus vavih ee pemom, a uhon to nusnus non ka muhin
tuvuh vorep, ivéh, kee vaés ka mom a sura' mom se ma'kis. 3E Pol to
kokon non a ma 6 sura' to vaés, ka kuru' tavus ma' to hara' o sura', ko
kot en pa koren e P6l ko han e non. 4A napan varih voon to ep a kuru' to
han non pa koren e P0ol, pare soe ke ra ma meh pee pan, “A te' véh, e' a
te' ipip te' to hikta mét ma' manih tahi', ivéh, ke sosoenén a éhnaneah A
Taate' Vih hikta se nis non poan ke' te' to'to' non.” 5Ke Pl mitok en pa
kuru' manuh po sura', a hikta henen rivon a kuru' manih pa koreneah.
6 A napan to ut ne, pan a koreneah se sup, me e' se vu' en a mét manuh
po oeh. Ivéhkeék, ee to anoeh varé ee, ko hikta ep in ta tah to tavus
manih pe'. Ko kokoman pee panih, kee soe pan, “E' a pah sosoenén!”

7A 0 oeh to te' non pa voon paméh ne Publius a te' apuh va pa to
paméh to vaneah non. E voe paméh to vaoe a mom manuh pa iuun pe',
ko matop vavih e non pemém komon o kukén poen. 8E taman e Publius
to koroh non tevan to hara' non a hiinana me a to. Ke P6l n6 manuh pe'
ko vaho' a koren manih pe', ko hin va'aus en pe' ka hiinana me a to hik
hah kéh ee pe', ke' vih hah en. 9A te' paméh to vih hah, ka ma meh te'
va pa to paméh to hara' ne a ma kamis, ee me to n6 ee ma' manih pe
POl ke' vavih hah en pee. 10A napan va pa véon paméh to matop vavih
e ne pemom, pare he' va'aus a mom pa ma tah mom to kokoot nem. Ko
poen nemoOm se nd em, ee to he' a mom a ma tah nemom to kok6ot nem,
kemom vatok manih po pard'.

E Pol To Tane' Malta' Ko Vos Room

1TEmOm to te' em pa kukon sivo manih pa To va Malta', pamém tok
po pard' va Alékséndria' to te' voh non Malta' po poen no a tuvuh apuh
to ipip non. Manih po matan in o pard' a poa tand' nés pe sosoenén
Késta', me Poluks to te' ne. 12Emom to no ko vos em voon Sirakius, ko
te' em nén po kukon poen. 13Ko tane' Sirakius ko n6 pamom vos em
voon Regium. Po meoh poen a tuvuh to ip ma', ko vapook poen emom
to vos em pa 0 oho po pard' a éhnan a véon paméh Puteoli'. 14 Manih
Puteoli' nem6m to taum a ma napan va po vaman nén, kee hi a mom
pa te' va'peh me raoe po poh nénkikiu. Vasuksuk, emom to suk a hanan
to vos non voon apuh véh Room. 15A kén kea va po vaman to te' ne
Room to ténan a 6 nemdm to né ma', pare 6hon ee ma' pemom manih
pa O Totoaan Va Apius me a meh vé6n nee to popoka' ne a Kukén Iuun
Ananoeh Te'. E POl to ep raoe, pare' kon kikis hah en, pare' vavihvih ke
Sosoenén.

E Pol To Vos En Room

16 Po poen nemdm to vos em voon Room, ka kaman vaonot ken pe Pol
pa 6 ne' se te' koman non pa iuun, va'peh me a te' utut to ut non poan.
170 kukon poen to oah ee, ke P6l vaoe en pa ma te' susunon po Jiu'
manih Room. Ee to tonun ee ma', ke' soe ke raoe pan, “Kén kea ped', o'
hikta nok voh ta hat to voknah non a napan pea me a taate' na to kon
tane' voh pa kén sipuura. Ivéhkék, a nap susunon po Jiu' to vano voh
a neo' pa nohnoh manuh Jerusalém, pare vano pet ee ped' manuh pa
koreera nap susunon pa kaman va Room varih to te' ne manih pa muhin
va Jiutia'. 18Ee to hi a ned' a ma hi, ko iu vahah e ne ped', suk ee to hikta
taum ta pah hat no' to nok, to on6t non a 6 s6' mét. 19Ivéhkék, o Jiu' to
rés voh e ne, ivéh, ko' hin a 6 no a te' sunon e Sisa' se ténan o vohio' ped'.
E6' hikta te' no' ta tah no' se vate' suk a ma napan ped' po vohio'. 20E!
va'ih a pusun in a vaoe ped', marén a soe vanat a neém. E¢' to te' no' pa

nohnoh, suk a te' véh e Ieesu' ne ea a napan va Israél to vaman no, para
anoeh voh no.

21 A nap susunon po Jiu' to soe ke Pol pan, “Emom hikta kon to poh kiun
no a to Jiu' to vand ma' suk eén, me a hikta te' to vahutét ka mom ta tah
hat manih pén. 22Ivéhkék, emom to iu ténan nem po kokoman pén, pa
tah sén soe. EmOm to nat e nem, pa ma vOon kurus a napan to rés e ne po
vakum voon véh, nén to te' hop nom nee to popoka' ne a Hanan pe Ieesu'.

23[véh, kee vate' ee po poh poen vatonun pee, ka nap peo rakah to no
ma' pa iuun véh ne Pol to te' non. Taneo non pa postakah ko 60k non pa
matanpoen e Pol to vamaaka ke non raoe a Matop Vih pe Sosoenén. E' to
kon tane' a soe po Vavaasis pe Mosés me o Vavaasis po Te' Vanénén Soe,
pa kunkuin o kokoman pee, pan ee se vaman e Ieesu'. 24 A ma paeh to
vaman ee pa soe pe Pol, ivéhkék, o meoh upom a hik. 25Ivéh, ka napan
varih to hikta vapoh kokoman ne no ee e Pol he he' momoaan en pee pa
soe pa 0 ne' to soe pan, “A Tuvuh Vasio' to soe voh ken pa kén sipuura
manih pa rivon a te' vanénén soe e Aisaéa'. 26 Pa ¢ ne' to soe pan,

‘NO, parén soe ke a napan varih,
Eom se pénton,
parom pénton vatéh e nem,
ivéhkék, edm hikta se maaka nem.
Eom se ep,
parom ep vatéh e nem,
ivéhkék edom hikta se ep nem.
27 Suk ma kupu pa napan to vosvos,
ka tenéére to rés e ne pa pénton tah soe.
Ka matéére makus e non.
Ee tome' ep ta tah.
A tenéére tome' pénton ta tah.
O kupu pee to me' maaka in ta tah.
Kee tarih hah ma' manih pe6".
Ko6' vavih hah raoe.
E Sosoenén to soe va nén.’ ” Ais 6:9-10
28-29]véh, ke Pol soe pan, “E6m se nat nem, a kiu vih véh ne Sosoenén
to he' marén a kon hah a ra, e Sosoenén to he' en pa soe manuh pa ma
meoh updm te' varih to hikta te' ne pan ee ro Jiu'" Ee se ténan a soe!” E
Pol to soe vamanih, ko Jiu' heve ko vanono ee.

300 pook kirismas ne Pdl to te' non iuun, ko vonvoen ke non e
tovaneah, pare' va'aus rakah e non pa ma napan to noné ne ma' manih
pe'. 31E! to sosoe tavus ke non a ma napan a Matop Vih pe Sosoenén,
pare' vavaasis non raoe a soe pe Apuh, e Ieesu' Kristo. E P0l to te' me non
o kikis pa Tuvuh Vasio', ko hikta te' nadp non pa vatvus a soe me a hikta
te' se soepip poan.

